Matius

Toi-mi pomeduncu-duncu to mpomuli-ki Yesus Kristus. Yesus muli
Magau' Daud, muli Abraham. Ngkai Abraham rata hi Daud, hanga'
ntu'a-na Yesus toi-ramo: Abraham mpobubu Ishak, Ishak mpobubu Yakub,
Y akub mpobubu Y ehuda pai' ompi'-ompi'-na, Y ehuda mpobubu Peres
pai' Zerah (hanga' tina-ra: Tamar), Peres mpobubu Hezron, Hezron
mpobubu Ram, Ram mpobubu Aminadab, Aminadab mpobubu
Nahason, Nahason mpobubu Salmon, Salmon mpobubu Boas (hanga'
tina-na: Rahab), Boas mpobubu Obed (hanga' tina-na: Rut), Obed
mpobubu Isai, pait' Isai mpobubu Magau' Daud. Ngkai Magau' Daud
rata hi karatawani-ra to Yahudi lou hi ngata Babel, hanga' ntu'a-na Yesus,
toi-ramo: Daud mpobubu Salomo (tina-na: balu-na Uria), Salomo
mpobubu Rehabeam, Rehabeam mpobubu Abia, Abia mpobubu Asa,

Asa mpobubu Yosafat, Yosafat mpobubu Yoram, Yoram mpobubu Uzia,

Uzia mpobubu Yotam, Yotam mpobubu Ahas, Ahas mpobubu Hizkia,

Hizkia mpobubu Manasye, Manasye mpobubu Amon, Amon
mpobubu Yosia, Yosia mpobubu Yekhonya pai' ompi'-na. * Hinto'u
toe to Yahudi ratawani hilou hi Babel. Ngkai karatawani-ra to
Yahudi hilou hi Babel rata hi kaputu-na Yesus, hanga' ntu'a-na Yesus,
toi-ra: Yekhonya mpobubu Sealtiel, Sealtiel mpobubu Zerubabel,
Zerubabel mpobubu Abihud, Abihud mpobubu Elyakim, Elyakim
mpobubu Azor, Azor mpobubu Zadok, Zadok mpobubu Akhim,
Akhim mpobubu Eliud, Eliud mpobubu Eleazar, Eleazar mpobubu
Matan, Matan mpobubu Yakub, Y akub mpobubu Yusuf tomane-na
Maria. * Maria toe-imi to mpo'ana'-ki Yesus to rahanga' Kristus--batua-na:
Magau' Topetolo'. Jadi', ngkai Abraham rata hi Daud, kadea
pomeduncu to mpomuli-ki Yesus hampulu' opo' lapi. Ngkai Daud rata hi
karatawani-ra to Yahudi lou hi Babel, hampulu' opo' lapi wo'o. Pai' ngkai
karatawani-ra to Yahudi lou hi Babel rata hi kaputu-na Kristus, hampulu'
opo' lapi wo'o. Hewa toi tutura kaputu-na Yesus Kristus. Tina-na to
rahanga' Maria mokamae' hante Yusuf. Aga kako'ia-ra ncamoko,



muu-mule' motina'i-imi Maria. Potina'i-na toe, ngkai baraka' Inoha'
Tomoroli'. Yusuf, tauna to mengkoru hi Atura Musa. Toe pai' na'uli’
hi rala nono-na: "Kupohu lau-mi pokamae'-ku hante Maria." Aga uma-i
dota mpaka'ea' Maria. Jadi', patuju-na bona napohu bongo-wadi, uma
mingki' ra'incai ntodea. Bula-na Yusuf mokanono mpopekiri toe,
mo'ompo'-i. Ompo'-na toe, mpohilo-i hadua mala'eka Pue' to mpo'uli'-ki:
"Yusuf, muli Magau' Daud! Neo'-ko morara' mpotobine-i Maria. Apa' ana'
to napotina'i-ki toe ria, jadi' ngkai baraka' Inoha' Tomoroli'. Mo'ana'-1
mpai', hadua ana' tomane. Ana' toei mpai', kana nuhanga'-i 'Yesus,' *
Yesus batua-na: "Pue' Topehore"* apa' Hi'a mpai' to mpohore ntodea-na
ngkai jeko'-ra." Hawe'ea toe majadi' bona madupa'-mi napa to na'uli'
Pue' hante wiwi nabi-na owi, hewa to: "Hadua toronaa mpai'
motina'l, mpo'ana'-ki hadua ana' tomane. Ana' toei mpai' rahanga' Imanuel."
Batua-na: "Alata'ala mpodohei-ta." Pemata-na Yusuf, natuku'
mpu'u-mi napa to na'uli'-ki mala'eka Pue' toe-e we'l. Napotobine moto-imi
Maria. Aga ko'ia-ra hampoturua, duu'-na Maria mo'ana'. Kaputu-na
ana' toei, Yusuf mpohanga'-1 Yesus.

Yesus putu hi ngata Betlehem tana' Yudea nto'u poparenta-na Magau'
Herodes. Nto'u toe, ba hangkuja dua tauna rata hi Yerusalem ngkai ngata
to molaa tono' mata'eo. Torata toera, tauna to nginca mponaa tanda hi
betue'. Mepekune'-ra hi pue' ngata Yerusalem, ra'uli’: "Hiapa-idi Ana'
to lako' putu to jadi' Magau' to Yahudi-e? Hi mata'eo kihilo betue' to
mpobatuai kaputu-na. Toe pait' tumai-kai doko' mpopue'-1."

Kana'epe-na Magau' Herodes karia-na ana' to jadi' magau' mpai', konce pai'
koro'-imi, wae wo'o hawe'ea tauna hi Yerusalem. Ngkai ree,
kanakio'-rami hawe'ea imam pangkeni hante guru-guru agama Yahudi
tumail moromu. Kahiruru'-ra omea-mi, napekune'-ra: "Hiapa mpu'u-koiwo
kaputua-na Magau' Topetolo' to najanci Alata'ala owi-e¢?" Ratompoi'-i
hewa toi: "Hi ngata Betlehem tana' Yudea. Ki'inca toe, apa' ria Lolita Pue'
to na'uki' hadua nabi owi-e. Na'uli' Pue': 'Ngata Betlehem hi tana'
Yehuda, ngata to kedi'-wadi. Aga nau' wae, bohe lau-pi mpai' hanga'-na
ngkai hawe'ea ngata bohe hi tana' Yehuda. Apa' ngkai Betlehem toe mpai',



mehupa' hadua Pangkeni to mpokeni ntodea-ku to Israel.""
Kana'epe-na Herodes lolita toe, nakio' bongo-ramo to nginca mponaa
betue' toera mpohirua'-ki bona uma ra'incai tau ntani-na. Napekune'-ra ba
nto'uma mpu'u betue' toe lomo'-na mehupa'. Oti toe, nahubui-ramo
hilou hi Betlehem, na'uli'-raka: "Hilou-mokoi1 hi Betlehem, nipewulihi'
lompe' kahiapa-na Ana' tetui. Ane nirua'-ipi, tumai-mokoi mpo'uli-ka, bona
hilou wo'o-a-kuwo mpopue'-1." Kahilou-rami. Hi lengko ohea,
rahilo wo'o-mi betue' to rahilo hi tono' mata'eo-e wengi. Uma-pi mowo
kagoe'-ra mpohilo betue' toe. Betue' toe mpori'uluhi-ra duu'-na mento'o
hintoto po'ohaa' Ana' toei. Karata-ra, mesua'-ramo hi rala tomi,
mpohilo Ana' toei hante Maria, tina-na. Mowilingkudu-ramo mpopue'-i.
Oti toe, karabongka-nami pontimamahia rewa-ra, pai' rajuju-mi pepue'-ra
hi Ana' toei. Pepue'-ra toe: bulawa, pai' anu mohonga to masuli' oli-na to
rahanga' dupa' pai' mur. Oti toe, Alata'ala mpololitai-ra hi rala
ompo'-ra, na'uli-raka: "Neo'-pokoi nculii' hi Herodes!" Jadi' ponculia'-ra
toe, uma-rapa ntara hi Yerusalem, meleli'-ramo ntara hi ohea ntani'-na.
Pe'ongko'-ra to nginca mponaa betue' toera, mehupa' wo'o-mi
mala'eka Pue' hi Yusuf hi rala ompo'-na. Na'uli' mala'eka toei: "Yusuf!
Herodes mpopali' Ana' tetui doko' napatehi. Memata-moko, keni-imi Ana'
tetul hante tina-na, malai-ko1 hilou hi tana' Mesir! Mo'oha'-mokoi ulu hi ria
duu'-na ria lolita-ku mpai' mpo'uli'-kokoi." Pemata-nami Yusuf, pai' hi
bengi toe palai-nami mpokeni Maria pai' Yesus hilou hi Mesir.
Mo'oha'-ramo hi ria duu'-na Magau' Herodes mate. Jadi', Yesus rakeni
hilou hi tana' Mesir toe, bona ane rakeni nculii-ip1 mpai', madupa'-mi
Lolita Pue' to napohowa' nabi owi to mpo'uli": "Kukio' Ana'-ku tumai ngkai
Mesir." Kana'inca-na Herodes karapakawa'-na to nginca mponaa
betue' toera, uma-pi mowo roe-na. Toe pai' nahawai' tantara-na hilou
mpopatehi hawe'ea ana' tomane hi Betlehem pai' hi ngata to ntololikia-na,
bona ngalai' ana' to jadi' magau' toei mpai' rapohipatehii. Na'inca moto
Herodes nto'uma lomo' pehupa'-na betue' toe, apa' napekune' wengi hi to
nginca mponaa betue' toera. Toe pai' napehubui bona hawe'ea ana' tomane
hi Betlehem rapatehi, ngkai ana'lei to lako' putu duu' rata hi ana' to
rompae-mi umuru-ra. Kajadia' toe mpopadupa' Lolita Pue' to



napohowa' nabi Yeremia owi, to mpo'uli' hewa toi: "Hi ngata Rama
uma mowo pogeo' pat' potantangi'. Rahel mpotantangii' ana'-ana'-na. Uma-i
ma'ala tanta'ua, apa' uma-rapa ria." Bula-ra Yusuf, Maria pai' Yesus
hi Mesir, Magau' Herodes mate. Oti toe, mehupa' wo'o-imi mala'eka Pue'
hi Yusuf hi rala ompo'-na. Na'uli' mala'eka toei: "Tauna to doko'
mpopatehi Ana' tetui, mate-imi. Wae-pi, memata-moko, keni-imi Ana' tetui
ntali tina-na, nculii-mokoi hilou hi tana' Israel." Memata mpu'u-imi
Yusuf mpokeni Ana' toei hante Maria, nculii' hi tana' to Israel. Tapt'
na'epe Yusuf, Arkelaus ana' Herodes mposampei tuama-na jadi' magau' hi
tana' Yudea. Toe pai' me'eka'-1 hilou hi ria. Ngkai ree, ria wo'o-mi petudut’
Pue' to nahilo Yusuf hi rala ompo'-na. Toe pai' hilou-ramo hi tana' Galilea,

pai' mo'oha'-ra hi ngata to rahanga' Nazaret. Ngkai toe wo'o-mi,
madupa'-mi lolita nabi owi to mpolowa Ana' toei, to mpo'uli': Hi'a mpai'
rakahangai' to Nazaret.

Ba hangkuja kahae-na oti toe, rata-mi Y ohanes Topeniu' hi papada to
wao' hi Yudea, pai' natepu'u-mi mpopalele Lolita Pue' hi ntodea,
na'uli'-raka: "Medea-mokoi ngkai jeko'-ni, apa' neo' rata-mi tempo-na
Alata'ala jadi' Magau' hi dunia'." Y ohanes toe-imi to nalowa nabi
Yesaya owi. Na'uli' Yesaya hewa toi: ""Ria tauna to mekio' hi papada to
wao', na'uli: 'Neo' rata-imi Pue'! Porodo ami'-miki ohea-na. Nipakalempe
ami'-mi ohea to natara mpait'.' " Pohea-na Yohanes rababehi ngkai
wulu porewua to rahanga' unta. Salepe'-na ngkai kuliba. *3:4 Pohea-na
Y ohanes toe hewa pohea nabi Elia owi; hilo 2Raj. 1:8.* Koni'-na lari pai'
ue wani. Wori' tauna to hilou hi papada to wao' doko' mpo'epe
lolita-na. Ria-ra ngkai ngata Yerusalem, pai' ngkai humalili' tana' Yudea,
ria wo'o ngkai ngata-ngata to hampanca'ua ue Yordan. Hilou-ra
mpangaku' jeko'-ra, pai' naniu'-ra hi ue Yordan tanda kamedea-ra ngkai
jeko'-ra. Wort' wo'o pangkeni agama Yahudi to rahanga' to Parisi pat'
to Saduki tumai mpopeniu' hi Yohanes. Kanahilo-ra rata, na'uli-raka: "He
koi' to bengku' gau'-ni! Napa pai' tumai mpopeniu'-koie? Ba ni'uli'-koina,
ma'ala mpai' nipasalewa roe Alata'ala to neo' mporumpa'-koi! Ane
bongko medea-mokoi ngkai jeko'-ni, babehi-mokoi1 gau' to lompe'. Pai'



neo' nipoperaha kamuli-na Abraham-ko1, neo' ni'uli' hi rala nono-ni:
'Uma-hawo mpai' nahuku'-kai Alata'ala.' Tetu-e uma makono! Bona ni'inca:
muli Abraham bisa napajadi' Alata'ala ngkai watu-watu toe lau. Neo'
rata-mi pehuku' Alata'ala! Pehuku'-na hewa pati to rodo ami'-mi hi tawu
kaju. Butu ngkaju-na to uma lompe' wua'-na, bate ratoki pai' ratene' hi rala
apu." Na'uli' wo'o-mi Yohanes: "Aku' toi mponiu'-koi hante ue, tanda
kamedea-ni ngkai jeko'-ni. Tapi' tumai-1 mpai' ngkabokoa' ngkai aku' hadua
to meliu kuasa-na ngkai aku'. Bangku' jadi' pahawaa'-na to mpokeni
sapatu’-na, uma-a-kuwo natao. Hi'a mpai' to mponiu'-koi hante Inoha'
Tomoroli' pai' hante apu. * hante apu. Apu tohe'i bisa mpobatuai apu
pehuku'-na Alata'ala, ba kuasa Inoha' Tomoroli' to mpakaroli'-ta ngkai
jeko'-ta.* Hi'a ma'ala rarapai'-ki tauna to mpowiri' pae. Nagaa' pae to
mo'thi ngkai to lopa'-na duu'-na me'itu'. Pae to mo'ihi napuna' hi rala wilulu,
pai' to lopa'-na nasuwe hi rala apu to jela' ncuu duu' kahae-hae-na."

Nto'u toe, Yesus tumai ngkai tana' Galilea rata hi ue Yordan. Rata hi ria,
mpopeniu' wo'o-i-hawo hi Yohanes. Tapi1' Yohanes, uma-i daho'
mponiu'™-i, pai' na'uli'-ki: "Kakoo-kono-na, aku' toi-dile to toto-na mpopeniu
hi Iko-e, hiaa' Iko lau-di to tumai hi aku'!" Natompoi' Yesus: "Niu'-
ama-hana. Natao moto tababehi toi, bona tatuku' hawe'ea konoa Alata'ala."

Ngkai ree, naniu' mpu'u-imi. Ka'oti-na Yesus raniu', mencore-imi
ngkai rala ue. Tebea ncorobaa-mi langt', pai' nahilo-hawo, Inoha' Alata'ala
mana'u tumai hewa danci mangkebodo, hompo hi Hi'a. Oti toe,

ra'epe-mi lolita Alata'ala ngkai langi' to mpo'uli: "Hi'a toi-mi ana'-ku to
kupe'ahi'. Hi'a-mi1 to mpakagoe' nono-ku."

Oti toe, Inoha' Alata'ala mpopakeni Yesus hilou hi papada to wao',
bona Magau' Anudaa' mposori-i. Opo' mpulu' eo opo' mpulu' bengi
mopuasa'-i. Ngkai ree, mo'oro'-imi. Rata Magau' Topesori mpo'uli'-ki:
"Ane Ana' Alata'ala mpu'u-ko, wae-pi hubui watu toe-ra lau mewali
pongkoni'!" Natompoi' Yesus: "Hi rala Buku Tomoroli' te'uki' hewa
toi: 'Manusia' uma tuwu' ngkai pongkoni'-wadi. Tuwu'-ra ngkai
kampotuku'-ra butu mela lolita to napohowa' Alata'ala."" Oti toe,
Magau' Anudaa' mpopakeni-i hilou hi Yerusalem, ngata to moroli,



napopokore-i hi lolo wumu Tomi Alata'ala, pai' na'uli'-ki: "Ane Ana'
Alata'ala-ko, mengkanawu'-ko ngkai rei! Uma-ko mpai' moapa-apa, apa'
ria te'uki' hi rala Buku Tomoroli": 'Pue' Alata'ala mpohubui mala'eka-na
mpetalawai'-ko ngkai silaka. Rahorongko-ko bona witi-nu uma dungku hi
watu.'" Natompoi' Yesus: "Aga ria wo'o te'uki' hi rala Buku Tomoroli'
to mpo'uli' hewa toi: 'Neo' tasori Pue'-ta, Pue' Alata'ala!' " Oti toe
Magau' Anudaa' mpakeni tena Yesus lou hi lolo bulu' to molangko lia, pai’
napopohiloi-1 hawe'ea kamagaua' hi dunia' hante ka'uaa'-na. Na'uli'-ki:
"Hawe'ea toe lau kuwai'-koko, ane motingkua'-ko mpopue'-a."
Hampetompot' Yesus: "Palai-ko topesori! Apa' hi rala Buku Tomoroli'
te'uki' hewa toi: 'Kana mepue'-ta hi Pue'-ta, Pue' Alata'ala. Muntu'
Hi'a-wadi to natao tapengkorui.'" Ngkai ree, malai mpu'u-imi Magau'
Anudaa' mpalahii Yesus, pai' oti toe rata-ramo mala'eka mpomawai-i.
Ko'ia mahae ngkai ree, Yohanes Topeniu' rahoko' pai' ratarungku'.
Kana'epe-na Yesus kareba toe, hilou nculii-imi hi ngata Nazaret hi tana'
Galilea. Oti toe, kaliliu-imi ngkai Nazaret hilou mo'oha' hi ngata
Kapernaum. Kapernaum toe, ngata hi wiwi' rano Galilea, hi tana' Zebulon
pai' Naftali. Yesus mo'oha' hi ree, alaa-na madupa'-mi lolita to
napohowa' nabi Yesaya owi, hewa toi moni-na: "Ane tana'-ra to
Zebulon pai' to Naftali, tana' to mohu' hi rano Galilea, pai' tana' to hi dipo
ue Yordan. Tana' toe rapo'ohai’ wort' tauna to bela-ra to Yahudi.

Ri'ulu, tauna toera hi rala kabengia-na, pai' me'eka'-ra mpoka'eka' kamatea.
Aga wae lau, mpohilo-ramo-rawo baja to bohe, apa' mehupa'-mi eo to
mehini mpohinii-ra." Ntepu'u ngkai ree, Yesus mpoparata Lolita
Pue', na'uli: "Medea-mokoi ngkai jeko'-ni, apa' neo' rata-mi tempo-na
Alata'ala jadi' Magau' hi dunia'." Bula-na Yesus momako' hi wiwt'
rano Galilea, mpohilo-i rodua to ntali ompi', hanga'-ra Simon (to rahanga'
wo'o Petrus) hante Andreas ompi'-na. Nto'u toe, bula-ra mebau' hi rano
mojala', apa' toe-mi-rawo bago-ra. Na'uli' Yesus mpo'uli'-raka:
"Mai-mokoi ntuku'-a! Uma-pokoi mebau' mpali' uru. Ngkai wae lau
kuwai'-ko1 pobago mpotudui' tauna mepangala' hi Aku'."
Karapalahii-nami jala'-ra, pai' ntepu'u eo toe mpotuku' Yesus-ramo.

Oti toe, Yesus mpokaliliu pomako'-na, nahilo wo'o-mi rodua to ntali ompi":



Y akobus pai' Yohanes, ana'-na Zebedeus. Hira' toe, bula-ra
mpokolompehii jala'-ra hi rala sakaya hante tuama-ra. Yesus mpokio'-ra
jadi' topetuku'-na. Karapalahii-na wo'o-mi-rawo sakaya-ra pai'
tuama-ra, mpotuku' Yesus wo'o-ramo-rawo. Yesus modao' hobo' hi
tana' Galilea pai'-1 metudui' hi rala tomi posampayaa. Mpoparata-i Kareba
Lompe', na'uli: "Neo' rata-mi tempo-na Alata'ala jadi' Magau' hi dunia'."
Yesus mpaka'urt' wo'o hawe'ea tauna to peda' pai' to keru. Pobago-na
Yesus toe tetolele hi hawe'ea ngata hi propinsi Siria, alaa-na wori' tauna
tumai doko' mpohirua'-ki. Mpokeni-ra hawe'ea doo-ra to mpotodohaka to
worl' nyala haki'-ra pai' kasusaa'-ra, ba to nahawi' seta, ba to limpuangaa
ba to pungku. Napaka'uri'-ra omea. Nto'u toe, wort' lia tauna to
mpotuku' Yesus. Ria-ra to ngkai tana' Galilea, ngkai Dekapolis, ngkai

Y erusalem, ngkai tana' Yudea, pai' ria wo'o-ra ngkai dipo ue Yordan.

Kanahilo-na Yesus tauna to wori' toera, manake'-imi hilou hi bulu'-na,
pai'-1 mohura. Rata-ramo topetuku'-na mpomohui'-i. Natudui'-ra,
na'uli'-raka: "Marasi' tauna to mpo'inca kampe'ahii' tuwu'-ra hi poncilo
Alata'ala, apa' hira' toe-mi mpai' to jadi' ntodea Alata'ala, pai' Alata'ala jadi'
Magau'-ra. Marasi' tauna to susa' nono-ra, apa' Alata'ala moto mpai'
mpotanta'u-ra. Marasi' tauna to dingki' nono-ra, apa' hira' mpai' to
mporata napa to najanci Alata'ala. Marasi' tauna to doko' lia jadr'
monoa' hi poncilo Alata'ala, apa' Alata'ala moto mpai' to mpowai'-ra napa
to rapali' toe. Marasi' tauna to ma'ahi' hi doo-ra, apa' Alata'ala wo'o
mpai' mpoka'ahi'-ra. Marasi' tauna to moroli' nono-ra, apa' hira' mpai'
to mpohilo Alata'ala. Marasi' tauna to mpopohintuwu' doo, apa'
hira'-mi mpai' to rahanga' ana' Alata'ala. Marasi' tauna to rabalinai’
sabana mpobabehi-ra konoa Alata'ala, apa' hira' toe-mi mpai' to jadi'
ntodea Alata'ala, pai' Alata'ala jadi' Magau'ra. "Marasi'-koi ane
raruge'-koi tauna, rabalinai' pai' rabalihi-koi hante wori' nyala lolita pebalihi
sabana petuku'-ni hi Aku'. Nabi-nabi to owi, rabalinai' wo'o-ra-rawo
hewa toe. Jadi', pakagoe'-mi nono-ni, apa' bohe mpai' rasi' to nirata hi rala
suruga. "Koi' to mpotuku'-a ma'ala rarapai'-ki poi', to mpokeni
kalompea' hi manusia'. Aga ane uma-di nituku' tudui'-kue, koi' hewa pot' to



mononto, uma-pi bisa rapomopoi' nculii', pai' uma-pi ria kalaua-na, alaa-na
ratadi-mi pai' rapolisaa. "Koi' to mpotuku'-a, hewa baja to mpobajahi
hawe'ea tauna. Ngata to rawangu hi lolo bulu' uma kalerua. Pai' uma
ria tauna to mposuwe palita pai' napopoi' hante kura. Bate natu'u hi
pontu'ua-na bona hini-na rahilo hawe'ea tauna to hi rala tomi. Wae
wo'o baja to hi rala nono-ni neo' niwuni. Kana lompe' kehi-ni, bona hawe'ea
tauna mpohilo, alaa-ra mpo'une' Tuama-ni to hi rala suruga. "Neo'
nipekiri katumai-ku tohe'i-e, ba tumai mpokero Atura Pue' to na'uki' Musa
hante tudui' nabi-nabi owi. Uma-a tumai mpokero. Katumai-ku toi-le, bona
mpopadupa' napa to te'uki' hi rala Atura toe. * Katumai-ku toi-le, bona
mpopadupa’' napa to te'uki' hi rala Atura toe. tafsiran ntani'-na: Katumai-ku
toi-le, bona mpotudui'-ko1 napa mpu'u batua-na to ra'uki' owi toe.*
Mpu'u-mpu'u ku'uli'-kokoi: butu mela lolita to te'uki' hi rala Buku Atura
Pue' bate kana madupa'. Ane da rii-ria-pidi langi' pai' dunia' toi, uma ria
hamelaa lolita hi rala Atura Pue' to uma madupa', nau' to kedi' lia.

Toe pait' ku'uli-kokoi, hema-hema to mpotiboki nau' hanyala-wadi parenta
to hi rala Atura Pue', nau' parenta to kedi' lia, pai' mpotudui' tau ntani'-na
mpobabehi hewa toe wo'o, tau tetur mpai' to kedi' lia katuwu'-na ngkai
hawe'ea ntodea-na Alata'ala. Aga hema to mpotuku' hawe'ea parenta to hi
rala Atura Pue' pai' mpotudui' tau ntani'-na mpobabehi hewa toe wo'o, tau
tetui to bohe lia katuwu'-na ngkai hawe'ea ntodea Alata'ala. Jadt,
ku'uli'-kokoi: ane uma-koi jadi' monoa' hi poncilo Alata'ala, bate uma-koi
jadi' ntodea-na hi rala Kamagaua'-na. Pai' kamonoa'-ni tetu kana meliu

ngkai kamonoa'-ra guru agama pai' to Parisi. "Ni'inca moto parenta to
ra'uli-raka ntu'a-ta owi to mpo'uli: Neo' mepatehi, pai' hema to mepatehi
kana rapohurai kara-kara-na pai' rahuku'.' Aga Aku' mpo'uli: hema to

mpokaroe doo-na, bate rapohurai mpai' kara-kara-na. Hema to mpotipo'
doo-na, bate-na rakeni hi topohura bohe. Pai' hema to mpakiwojo doo-na,
masipato' lia-1 ratadi hi rala apu naraka. "Jadi', ane rapa'-na mesua'-ta
hi Tomi Alata'ala doko' mpokeni pepue'-ta, pai' muu-mule' takiwoi karia-na
doo-ta to peda' nono-na hi kita', bahaka-mi ulu pepue'-ta hi nyanyoa
meja' pontunua pepue', nculii-tamo ulu momekalompei'. Oti toe-di, pai'
lako' nculir'-ta hilou mpotonu pepue'-ta hi Alata'ala. "Wae wo'o, ane



ria to doko' mpakilu-ta hi topohura, pari-pari mpali' kahintuwuaa' nto'u-ta
hi lengko ohea-pidi hilou hi topohura. Apa' ane uma ria kahintuwuaa'-ta,
bate nabua'-ta mpai' hi topohura, pai' topohura mpotonu-ta hi polisi, par'
polisi mpopesua'-ta hi rala tarungku'. Mpu'u-mpu'u ku'uli': uma-tapa
tebahaka ngkai rala tarungku' ane da koo-ko'ia oti tabayari waya'-ta.
"Ni'inca moto karia-na parenta owi to mpo'uli: Neo' mobualo".' Aga
Aku' mpo'uli: hema to mponaa tobine pai' ria nono-na mpokahina-i,
mobualo'-imi hi rala nono-na. Jadi', ane rapa'-na mata ka'ana-ta to
mpakeni-ta mojeko', jungki' lau-imi pat' petadi. Agina lau-pi moronto
mata-ta hamali, ngkai hawe'ea woto-ta ratadi hi rala naraka. Ane
rapa'-na pale ka'ana-ta mpakeni-ta mojeko', pua' pai' petadi. Agina lau-pi
moronto pale-ta hamali, ngkai hawe'ea woto-ta ratadi hi rala naraka.
"Ria wo'o lolita ow1 to mpo'uli': Ane ria tomane to mpogaa'-ki tobine-na,
kana nawai'-1 sura pogaa'. Aga Aku' mpo'uli: hema to mpobahaka
tobine-na, bo tobine-na toe uma-hawo mogau' sala', mojeko'-1, apa' hi'a to
mebahaka toei mpakeni tobine-na mobualo', ane motomanei nculii'-i. Pai'
tomane to mpotobine kabulisa doo, mobualo' wo'o-imi-hawo.
"Ni'inca wo'o karia-na parenta to ra'uli'-raka ntu'a-ta owi to mpo'uli: 'Neo'
mo'ungkere' ngkai pojanci-nu ba posumpa-nu. Napa to nujanci-mi hi
nyanyoa Alata'ala, bate kana nubabehi.' Aga Aku' mpo'uli”: neo'
lau-ta mosumpa. Ane mpobabehi-ta janci, neo' mosumpa mpokahangar'
langi' ba dunia'. Apa' langi' pohuraa Alata'ala, pai' dunia' pentodua-na. Neo'
mosumpa mpokahangai' ngata Yerusalem, apa' toe ngata Alata'ala, Magau
to bohe. Neo' wo'o mosumpa mpokahangai' woo'-ta, apa' uma
tapakulei' mpakabula ba mpomo'eta wuluwoo'-ta, nau' ba hangkaho-wadi.
Ane patuju-ta mpo'ult' i0', uli'-mi1 To".! Ane patuju-ta mpo'uli' uma, uli'
wo'o 'Uma.' Uma-hana lompe' ane taperohoti lolita-ta hante mosumpa, apa'
kehi to hewa toe mehupa' ngkai Magau' Anudaa'. "Ni'inca moto
parenta owi to mpo'uli’: 'Ane ria to motuda' pai' to hadua mpojungki' mata
doo ba mpowuka ngihi' doo, jungki' wo'o-ki-hawo mata-na, pai' wuka
wo'o-ki-hawo ngihi'-na.' Aga Aku' mpo'uli: neo' tapehawai doo to
mpobabehi to dada'a hi kita'. Ane rapa'-na ria to mpohopo' kulimpi-ta
hamali, tonu wo'o-ki to hamali. Ane ria to mpakilu-ta hi topohura pat'



mperapi’-1 baju-ta, wai' lau wo'o-1 abe'-ta. Ane hadua tantara
mpewuku-ta mpokolo-ki kenia-na nte hakilo kalaa-na, kolo lau-miki
kenia-na nte rokilo kalaa-na. Ane ria to mperapii'-ta ba napa-napa,
wai'-i-hawo. Pai' neo' takabosii' doo to doko' mpeboloi-ta ba napa-napa.

"Ni'inca wo'o tudui' to mpo'uli’: 'Poka'ahi' hingka doo-nu, pokahuku'
bali'-nu.’ Aga Aku' mpo'uli’: kana tapoka'ahi' bali'-ta, pat'
taposampayai-ra to mpobalinai'-ta. Apa' ane lompe' nono-ta hi bali'-ta,
tatuku'-mi1 po'ingku Alata'ala, Tuama-ta to hi rala suruga. Apa' lompe'
nono-na Alata'ala hi hawe'ea tauna: napopehupa' eo hi tauna to lompe' par’
hi tauna to dada'a, napopana'u uda hi tauna to monoa' pai' hi tauna to
bengku' nono-ra. Ane tapoka'ahi' muntu' tauna to mpoka'ahi'-ta-wadi,
uma mpai' nahiwili-taka Alata'ala kehi-ta toe. Bangku' topesingara' paja' to
dada'a gau'-ra, mpoka'ahi' moto-ra-rawo tauna to mpoka'ahi'-ra. Ane
lompe' nono-ta muntu' hi ema'-ta-wadi, napa pelabia-na kehi-ta toe-e?
Bangku' tauna to uma mpo'incai Alata'ala, bate toe wo'o-rawo po'ingku-ra.

Kita' kana lompe' po'ingku-ta hante uma ria ruke-ruke-na, hewa
po'ingku-na Alata'ala Tuama-ta to hi rala suruga.

"Pelompehi-¢', neo'-ta mpobabehi ada agama hi mata ntodea bona
rahilo doo-wadi. Ane hewa toe gau'-ta, uma-ta mpai' nagane' Alata'ala,
Tuama-ta to hi rala suruga. Jadi', ane mewai'-ta doi hi tauna to kabu,
neo'-hawo ntora ra'uli' hilau, hewa kabiasaa-ra tauna to lompe' hi
mali-na-wadi. Hira' toe mpopehilo kalompe' nono-ra hi rala tomi
posampayaa ba hi karajaa bona ra'une' doo. Mpu'u ku'uli'-kokoi: uma mpat'
ria napa-napa to rarata ngkai Alata'ala, apa' mpolia' rarata-mi-rana pe'une’'
doo. Jadi' ane kita' mewai', agina tatonu bongo pewai'-ta, neo' ra'uli’
hilau. Agina tatonu pewai'-ta tetu, hante uma ria to mpo'incai.
Tuama-ta to hi rala suruga-wadi to mpo'inca. Nahilo kehi-ta to uma
ra'incai doo, pai' nahiwili-taka mpai'. " Ane mosampaya, neo'-ta hewa
tauna to lompe' hi mali-na-wadi. Konoa-ra, mosampaya ngkokore hi rala
tomi posampayaa ba hi porompengaa ohea bona rahilo doo. Jadi', apa'
mpolia' rarata-mi-rana pe'une' doo, mpu'u ku'uli'-kokoi: uma-rapa mpat'
mporata napa-napa ngkai Alata'ala. Jad1', ane mosampaya-ta, mesua' hi



rala tomi, unca wobo', pai'-ta lako' mosampaya-di hi Tuama-ta to uma
kahiloa. Apa' nahilo moto-di kehi-ta to uma ra'incai doo, pai' nahiwili-taka
mpai'. "Ane mosampaya, neo' ntora rahuu-hulii' hante uma ria pekiri,
hewa tauna to uma mpo'incai Alata'ala. Ra'uli'-rana, ane moloe pololita-ra,
madupa' mpai' posampaya-ra. Neo' mpenau' kehi-ra toe! Na'inca
ami'-mi Tuama-ta to hi rala suruga napa to taparaluu kako'ia-na taperapi'.
Jadi', mosampaya hewa to1: Tuama-kai to hi rala suruga,
Pomperapia'-kai, bona hawe'ea tauna mpobila' hanga'-nu to moroli',
bona Iko jadi' Magau' hi dunia', bona hawe'ea tauna hi dunia' mpobabehi

konoa-nu, hibalia hante ihi' suruga. Wai'-kai pongkoni' to kiparaluu eo
toe lau. Ampungi sala'-kai, hewa kai' wo'o mpo'ampungi sala' doo hi
kat'. Neo'-kai nupelele' rasori, bahaka-kai ngkai kuasa anudaa'. Apa'

Iko-mi Magau' to mokuasa pai' to bohe tuwu'-nu, duu' kahae-hae-na. Amin.
" Ane ta'ampungi doo-ta to masala' hi kita', Tuama-ta to hi rala suruga
wo'o mpo'ampungi sala'-ta. Aga ane uma ta'ampungi doo to masala'
hi kita', wae wo'o Tuama-ta to hi rala suruga, uma-ta na'ampungi.
" Ane mopuasa', neo' mengkamonto' hewa tauna to lompe' hi mali-na-wadi.
Ane mopuasa'-ra, mengkamonto'-ra pai' tungkai' uma-ra monoku ba
mokarabii, bona rahilo doo kamopuasa'-ra. Kiwoi-e': apa' mpolia' rarata-
mi-rana pe'une' doo, uma-rapa mpai' mporata napa-napa ngkai Alata'ala.
Jadi', ane mopuasa'-ta, monoku pai' mokarabii-ta, bona neo'
ra'incai doo kamopuasa'-ta. Muntu' Tuama-ta to hi rala suruga to uma
kahiloa, Hi'a-wadi to mpo'inca kamopuasa'-ta. Nahilo moto kehi-ta to uma

ra'incai doo, pai' nahiwili-taka mpar'. "Neo' mporumpu rewa hi dunia'.
Apa' rewa hi dunia' ma'ala naserohi anutuwu' ba jadi' ta'igaraa'.
Pontimamahia rewa-ta ma'ala rabongka pai' rewa-ta rapanako. Kana

mporumpu-ta rewa hi rala suruga. Rewa-ta hi rala suruga toe, uma mpat'
moronto, apa' uma-hana ria to meta'igaraai' hi ria, pai' uma ria anutuwu' to
mposerohi, pai' uma ria to mpanako. Apa' hiapa pontimamahia
rewa-ta, hi retu wo'o nono-ta. "Mata-ta ma'ala rarapai'-ki hulu'. Ane
lompe' mata-ta, monoto pehilo-ta. Aga ane mogawu mata-ta, hewa
mobengi pehilo-ta. * Patuju-na lolita rapa' toi: ane
tapohampenga-wadi nono-ta mpotuku' Pue', lompe' katuwu'-ta; aga ane



morompenga nono-ta, uma lompe' katuwu'-ta.* Jadi', ane Pue' mpobajahi
nono-ta pai' tapomobengi nculii', uma mowo kamobengi riki-na.
"Uma-hawo ria hadua tauna to mobago hi rodua tua. Apa' hadua mpai'
nape'ahi', hadua napokahuku'. Hadua natuku'-ki hawa'-na, hadua
nasapuaka. Wae wo'o kita', uma-ta bisa mpotuku' konoa Alata'ala, pai'
hamali-ta ntora mporumpu rewa dunia'. "Toe pat' ku'uli'-kokoi:
neo'-koi me'eka' ba mpo'uli: 'Napa-le' to takoni'-e pai' to ta'inu-e?' Neo'-koi
me'eka' ba mpo'uli: 'Napa-le' to tapohea-e?' Apa' tuwu'-ni meliu ngkai
pongkoni' pai' pohea. Penonoi-dile danci to ngkalimoko hilou
tumai-e. Uma-ra molia', uma-ra mepae, uma ria wilulu-ra. Aga nau' wae,
Tuama-ni to hi rala suruga mpowai' moto-ra pongkoni'. Hiaa' hi poncilo
Alata'ala, koi' meliu katuwu'-ni ngkai katuwu' danci, pai' meliu
pompewili-na hi koi' ngkai pompewili-na danci. Napa-mi kalaua-na
worl' rahi pekiri-ni pai' kakoroa'-ni. Apa' nau' sese' ncuu-ta mpopekiri wort'
nyala, uma-ta bisa mpodonthii umuru-ta nau' kampa' hamengi. "Napa
pai' sese' rahi-koi mpopekiri pohea-ni? Penonoi-dile katuwu' wunga hi
papada-e. Uma-ra mobago, uma-ra mpobabehi pohea-ra. Aga ku'uli-
kokoi1: bangku' Magau' Salomo-hawoe' hante hawe'ea ka'vaa'-na, pohea-na
uma hewa kancola-na wunga toera lau. Jadi', ane Alata'ala
mpakancola kowo' to hi papada toera lau--to ria hi eo toe lau, pai' rasuwe
mepulo--peliu-liu-nami koi'! Meliu pompewili'-na hi koi'. Jadi', napa-di pat'
uma nipangala' pompewili-nae? "Toe pait' ku'uli'-kokoi: neo'-koi
me'eka' ba mpo'uli: 'Napa-le' to takoni' pai' to ta'inu-e? Napa-le' to
tapohea-¢?' Hawe'ea tetu lau to ntora rapenonoi tauna to uma
mpo'incai Alata'ala. Kot', neo'-pi nipoka'eka' tetu lau, apa' Tuama-ni to hi
rala suruga mpo'inca kaniparaluu-na hawe'ea tetu lau. To kana
tapenonoi, toi: babehi napa to monoa' hi poncilo Alata'ala, bona Hi'a jadi'
Magau'-ta. Ane toe-pi to tapopori'ulu, to ntani'-ntani-na nawai' moto-ta
mpai' omea. Jadi', neo'-ta sese' mpopekiri napa to jadi' eo mepulo. Eo
toe lau hono'-mi-hawo kasusaa'-na, neo'-pi radonihii tena mpekiri to jadi' hi
co mepulo.

"Neo'-ta mposalai' doo, bona uma wo'o-ta mpai' nasalai' Alata'ala.



Apa' pohuka' to tapake' hi doo, tetu wo'o-hawo mpai' to rapopohuka'-taka.
Batua-na, ane liu rahi-ta mposalai' doo, hewa toe wo'o mpai' Alata'ala
mpobotuhi kara-kara-ta. "Napa pai' mponaa-ta gege' hi mata doo, hiaa'
wince' kaju * wince' kaju: basa asli: bola'* to hi mata-ta moto uma
ta'incai karia-na! Beiwa-ta ma'ala mpo'uli'-ki doo: 'Mai kulali gege'-nu,'
bo ria moto wo'o-di wince' kaju hi mata-ta. Neo' mpetolompei' kehi!
Kana talali ulu wince' to hi mata-ta, bona monoto mata-ta mpolali gege'
doo. "Anu to moroli' neo' rawai'-ki dike', nee-neo' mpai' tumai nahoko'
lau-ta-wadi. Anu to masuli' oli-na neo' rarora-ki wawu, apa' na'the'
mara-wadi-hana. "Perapi'-mi hi Alata'ala, nawai' moto-ta mpai'. Pali'
kaparaluua-ta hi Alata'ala, tarata moto mpai'. Neo' tabahakai mpopebea
wobo', Alata'ala mpobea moto-taka mpai' wobo'-na. Apa' hema to
merapi' bate rawai'. Hema to mpali' bate mporata. Hema to mpopebea
wobo', bate rabea-ki wobo'. "Ha ria-ko1 to mpowai' watu hi ana'-ni ane
ana'-ni mperapi' koni'-e? Ba mpowai'-1 ule ane mperapi'-i bau'-e?
Uma-hawo. Nau' hewa apa-mi kadada'a-nie, ni'inca moto mpowai' to
lompe' hi ana'-ni. Peliu-liu-nami Tuama-ni to hi rala suruga! Na'inca lia
mpewai' to lompe' hi tauna to merapi' hi Hi'a. "Hawe'ea po'ingku to
tapokono rababehi doo hi kita', toe wo'o to kana tababehi hi doo. Toe-mile
tudut' Atura Pue' pai' tudui' nabi-nabi-e. "Mesua'-koi ntara wobo' to
jopi', apa' mowela' wobo' pai' ohea to mpotoa' naraka, pai' wori' wo'o tauna
to ntara hi ohea toe. Tapi' kedi' wobo' pai' jopi' ohea to mpotoa'
katuwua' to lompe', hangkedi' lia-wadi tauna to mpotara. "Mo'inga'-
inga'-koi, apa' ria tauna to mpo'uli, nabi-ra. Ntaa' boa'-radi. Hiloa-ra hewa
tauna to mepangala' hi Alata'ala. Tapi' patuju-ra doko' mpokero pepangala’
doo-wadi. Ta'inca pebagiu-ra ane tanaa wua' pobago-ra. Wua' anggur
uma rahopu' ngkai walaa to morui. Wua' ara uma rahopu' ngkai jilata.
Kaju to morudu', wua'-na lompe'. Kaju to kee', uma wo'o lompe' wua'-na.
Uma ria kaju to lompe' mowua' dada'a, pai' uma ria kaju to dada'a
mowua' to lompe'. Kaju to uma mowua' lompe', bate ratoki pai'
raropu. Wae wo'o Alata'ala bate mpohuku' nabi to boa' toera. Ta'inca
kaboa'-ra ane tanaa wua' pobago-ra. "Wort' tauna to mpokio'-a 'Pue'!
Pue'!' aga uma hawe'ea-ra to jadi' ntodea Alata'ala hi rala Kamagaua'-na.



Muntu' tauna to mpobabehi konoa Tuama-ku-wadi to jadi' ntodea-na.

Hi Eo Kiama mpai', wort' tauna mpo'uli'-ka: 'Pue'! Pue' Ha uma nu'incai,
kai'-mi to mpoparata Lolita Alata'ala hi rala hanga'-nue? Hi rala hanga'-nu
kipopalai seta. Pai' wori' wo'o tanda mekoncehi kibabehi hante hanga'-nu
Pue'.' "Kutompoi'-ra mpai': 'Uma-kuna ku'incai-koi! Palai-koi ngkai
re1, koi' to dada'a po'ingku-ni.' "Hema to mpo'epe lolita-ku toi pai'
natuku', tauna toei hewa tauna to pante mpowangu tomi-na hi lolo
parawatu to moroho. Karata-na uda, mowo' ue, pai' ngolu'
mporumpa' tomi toe, tapi' uma-i modungka, apa' rawangu hi lolo watu to
moroho. "Aga tauna to mpo'epe lolita-ku toi pai' uma natuku', tauna
toei hewa to wojo to mpowangu tomi-na hi lolo wo'one. Karata-na
uda, mowo' ue, pai' ngolu' mporumpa' tomi toe, kamodungka-nami,
mokero hangkani." Kahudu-na Yesus mpololita hawe'ea toe,
rapokakonce tauna to mpo'epe tudui'-na. Apa' uma-1 metudui' hewa
guru-guru agama. Petudui'-na, hewa tauna to mokuasa mpu'u.

Kamana'u-na Yesus ngkai lolo bulu', wori' tauna to mpotuku'-i.
Nto'u toe, ria hadua tauna to mohaki' poko' tumai motingkua' hi nyanyoa
Y esus mpo'uli'-ki: "Pue', ane ma'ala, paka'uri-a-kuwo!" Yesus
mpojama-i, pai' na'uli'-ki: "Ma'ala moto. Kupaka'uri-moko!" Hampinisi
mata mo'uri-imi, uma-pi ria haki-na. Oti toe, na'uli' wo'o-mi Yesus
mpo'uli-ki: "Neo' nulolita hi hema-hema napa to jadi' tohe'i-e. Hilou-moko
ulu mpopehuwu woto-nu hi imam bona nahilo kamo'uri'-numi, pai' keni
pepue'-nu hewa to te'uki' hi rala Atura Musa, bona monoa' hi hawe'ea tauna
kamo'ur1-nu mpu'u-mu." Pesua'-na Yesus hi ngata Kapernaum, rata
hadua tadulako tantara to Roma mpohirua'-ki pai' mpopetulungi,
na'uli': "Tuama, batua-ku peda' lia-i ria hi tomi. Ntora turu-i-wadi, pat'
ntora ntodohaka-i." Na'uli' Yesus: "Tilou moto-a mpaka'uri-i."
Natompoi' tadulako tantara toei: "Tuama, aku' toi-le, bela-a to Yahudi,
uma-a-kuna natao nupencuai'. Nau' hamela-wadi lolita nu'uli', mo'uri'-1
mpai' batua-ku. Apa' aku' toi-e, pahawaa' wo'o-a-wadi-kuwo, pai' ria
wo'o-ra-kuwo to kuhawai'. Ane rapa'-na ria hawa'-ku hi hadua tantara
mpo'uli'-ki: 'Hilou-ko!' bate hilou-1. Ane mekio'-a hi tantara kahadua-na



'Mai-ko!' bate tumai-i. Ane ku'uli'-raka batua-ku: 'Babehi toe!' bate
rababehi. Wae wo'o Iko Tuama, uma-ko mingki' hilou hi tomi-ku. Lolita-
nu-wadi nu'uli’ hi rehe'i, bate madupa' mpai' hi tomi-ku ria." Konce-i
Y esus mpo'epe lolita tadulako tantara toei. Toe pai' me'ili'-1 hi tauna to
mpotuku'-1, na'uli'-raka: "Uma mowo pepangala'-na tau tohe'ii! Nau' hi to
Y ahudi muli Israel, ko'ia ria haduaa kurata to bohe pepangala'-na, hewa
tau toii. Jadi', bona ni'inca: hi eo mpeno ane Alata'ala jadi' Magau',
worl' tauna to bela-ra to Yahudi to jadi' ntodea-na. Tumai-ra ngkai tono'
mata'eo pai' ngkai kasoloa, mohura goe'-goe'-ra hangkaa-ngkania hante
Abraham, Ishak pai' Yakub, ntu'a to Yahudi owi. Kakoo-kono-na, ke
to Yahudi-hana to natao jadi' ntodea Alata'ala hi rala Kamagaua'-na. Hiaa'
worl'-ra mpai' to ra'uncahi hi mali-na pai' ratadi hi rala kabengia-na to
molaa ngkai Alata'ala. Hi ria-ramo mpai' ntora geo' pai' ntodohaka."

Oti toe, Yesus mpo'uli-ki tadulako tantara toei: "Nculii'-moko, apa' napa
to nupangala' bate madupa'." Hinto'u toe, mo'uri' mpu'u-imi batua-na to
peda' hi tomi-na. Hangkani, Yesus hilou hi tomi Petrus. Hi ria
mpohilo-i piniana-na Petrus tobine hi poturua-na apa' ngkelengi'-i.

Y esus mpokamu pale-na, ncaliu mo'uri'-imi. Kaliliu memata-imi-hawo,
pai'-1 mpolayani Yesus. Ncimonou' toe, wori' tauna tumai hi Yesus,
mpokeni doo-ra ba ompi'-ra to mohaki' ba to nahawi' seta. Yesus mpopalai
seta toera hante hamela lau-wadi lolita-na, pai' napaka'uri'-ra hawe'ea tauna
to mohaki'. Ngkai hawe'ea to nababehi Yesus toe, madupa'-mi lolita
nabi Yesaya owi to mpo'uli': "Hi'a-mi to mpokolo pontodohakaa-ta pai'
mpaka'uri' haki'-ta." Rala-na ha'eo, wori' lia tauna mpotipuhi Yesus.
Kanahilo-ra, na'uli'-raka ana'guru-na: "Hilou-tamo hi dipo rano."

Nto'u toe, ria hadua guru agama Yahudi tumai hi Yesus, mpo'uli'-ki:
"Guru, hiapa kahiloua-nu, doko' kutuku'-ko!" Y esus mpotompoi'-i,
na'uli': "Bangko' ria pulo'u-ra, pai' danci ria peta-ra. Aga Aku' Ana'
Manusia', uma-kuna ria tomi-ku kupoturui." Oti toe, ria wo'o hadua
topetuku'-na to mpo'uli'-ki: "Pue', piliu-a-kuwo ulu nculii' hi tomi-ku. Ane
mate-damo tuama-ku pai'-i ratana, bo kutuku'-moko." Yesus
mpotompoi'-1 hante walatu toi: "Tuku'-ama! Pelele' moto-ramo tomate
mpotana hingka tomate-ra." Ngkai ree, ngkahe' mpu'u-imi Yesus hi



rala sakaya hante ana'guru-na, pai'-ra me'ongko'. Muu-mule' rata
ncorobaa ngolu' bohe mpojago rano, alaa-na balumpa mporumpa'
sakaya-ra. Nto'u toe, leta' moto-i Yesus. Ana'guru-na hilou mpolike-i,
ra'uli'-ki: "Pue'! Tulungi! Mate-ta toi-e!" Na'uli' Yesus mpo'uli'-raka:
"Napa pai' me'eka'-koi! Kura' rahi pepangala'-ni." Pemata-nami Y esus
mpo'uli: "Mento'o-ko ngolu'! Rodo-moko balumpa!" Hangaa molino-mi
omea. Kampohilo-ra toe, rapokakonce ra'uli: "Hema mpu'u-idi-hana
tauna toii-e? Ngolu' pai' rano molino-di-hana ntuku' hawa'-nae!"

Rata-imi Yesus hante ana'guru-na hi dipo rano hi tana'-ra to Gadara. Rata
hi ria, mehupa' rodua tauna ngkai daeo', tumai mpohirua'-ki Yesus. To
rodua toera, tauna to napesuai' seta, buko' lia-ra, alaa-na uma hema to
daho' ntara hi ree. Mekio'-ra, ra'uli: "Ee Ana' Alata'ala! Napa-di-kona
pai' tumai-koe? Neo'-kai nusesa'-e'! Ko'ia rata tempo-na." Uma molaa
ngkai ree, ria worl' wawu mojume. Seta to mehawti' hi tauna toera
merapi' hi Yesus, ra'uli: "Ane kana nupopalai-kai ngkai rei, hubui-kai
mesua' h1t wawu toera mai." Na'uli' Yesus: "Koi-mokoi!" Malai
mpu'u-ramo seta toera, kaliliu mesua' hi wawu. Ngkai ree, mparampuli-
ramo-rawo wawu hilou mengkajuala' hi rano, kaliliu hi rala ue, pai'-ra
mate bonga-mi. Karahilo-na tauna to mpodoo wawu toera napa to
jadi' hi wawu-ra pai' napa to jadi' hi tauna to kahawia' toera, pokeno-rami
hilou hi rala ngata mpoparata kajadia' toe. Toe pai' mo'iko-ramo
tumai pue' ngata doko' mpohirua'-ki Yesus. Karahilo-na Yesus, raperap1’
bona malai-i ngkai ngata-ra.

Ngkai ree, mehawi' sakaya wo'o-imi Yesus hante doo-na, pedipo-rami
nculit’ hilou hi po'ohaa'-ra hi ngata Kapernaum. Rata hi ria, ria to
mpokowa' hadua topungku tumai hi Yesus. Kanahilo-na kabohe
pepangala'-ra, na'uli' hi topungku toei: "Ana'-ku, pakaroho nono-nu!
Te'ampungi-mi jeko'-nu." Ba hangkuja dua guru agama mpo'epe
lolita-na Yesus toe. Mololita bongo-ramo hi rala nono-ra, ra'uli': "Dada'a
lia-1 tau toii! Na'uli-hana hibalia tuwu'-na hante tuwu'-na Alata'ala!"

Ntaa' na'inca moto-di Yesus to hi rala nono-rae. Toe pai' na'uli'-raka:
"Napa pai' kedi' rahi nono-ni! Aku' Ana' Manusia', ria mpu'u



kuasa-ku hi dunia' mpo'ampungi jeko'. Tapi' ane ku'uli": "Te'ampungi-mi
jeko'-nu,' uma ni'incai ba te'ampungi mpu'u-di jeko'-na ba uma-di. Aga ane
ku'uli: 'Memata pai' momako'-moko," nihilo mpai' kadupa'-na ba ka'uma-na.
Jadi', kupopohiloi-koi karia-na kuasa-ku mpo'ampungi jeko'." Ngkai ree,
kamewili-nami hi topungku toei, na'uli'-ki: "Memata-moko, ongko'-mi
pokowaa'-nu, pai'-ko nculii'-mi!" Pemata-na mpu'u-mi topungku toei,
pai'-1 nculii' hilou hi tomi-na. Karahilo-na ntodea to jadi' toe,
me'eka'-ramo, ra'uli": "Uma mowo-¢e' baraka'-na Alata'ala! Nawar'
mpu'u-tano kuasa to bohe hewa toe hi manusia'-e!" Oti toe, Yesus
malai ngkai ree. Hi lengko ohea, mpohilo-1 hadua topesingara' paja’
bula-na mohura hi kantoro'-na, hanga'-na Matius. Na'uli' Yesus mpo'uli'-ki:
"Tuku'-ama!" Kamokore-nami Matius kaliliu mpotuku' Yesus. Oti
toe, Yesus pai' ana'guru-na ngkoni' hi tomi Matius, pai' wori' wo'o-ra
topesingara' paja’ pai' tau ntani-na to ra'uli' ntodea dada'a kehi-ra tumai
ngkoni' dohe-ra. Ria-ra to Parisi to mpohilo toe. Ra'uli' mpo'uli-raka
ana'guru-na Yesus: "Napa pai' guru-ni ngkoni' hangkaa-ngkania hante
topesingara' paja’ pai' tauna topojeko'-e!" Y esus mpo'epe lolita-ra toe,
toe pai' na'uli-raka: "Tauna to uma peda', uma mingki' rapokulii'. Tauna to
peda'-wadi-hawo to paraluu rapokulii'. Uma-a tumai mpokio' tauna to
monoa' ingku-ra. Katumai-ku toi-le, mpokio' topojeko’-a-kuna bona
medea-ra ngkai jeko'-ra. Jadi', paresa'-koi ulu napa batua-na Lolita
Alata'ala to te'uki' hewa to1: "Uma kuperapi' porewua to nipopepue' hi Aku'.
To kuperapi'-le, bona ma'ahi'-koi1 hi doo."" Ngkai ree, rata-ra ba
hangkuja dua topetuku' Yohanes Topeniu' hi Yesus. Mepekune'-ra, ra'uli':
"Napa pai' topetuku'-nu, uma-ra mopuasa'-e? Hiaa' ane kai'-kaina hante to
Parisi, biasa mopuasa'-ka-kaina ntuku' ada-kai." Yesus
mpotompoi'-ra hante lolita rapa' toi, na'uli'-raka: "Tauna hi posusa'
poncamokoa bate goe'-goe' dohe topemua', uma-ra mopuasa' bula-na
topemua' ria-pidi dohe-ra. Tapi' rata mpai' tempo-na, topemua’ ra'ala' ngkai
laintongo'-ra. Nto'u toe-damo, pai' lako' mopuasa'-rada." Oti toe,
Yesus mpo'uli' lolita rapa' to ronyala-p1, na'uli': "Uma ria haduaa tauna to
mpotelepei baju to hae hante pontaia' to bo'u. Apa' pontaia' to bo'u
mongkuru' mpai', duu'-na mpoheu' baju to hae toe, alaa-na kaboo-bohea



lau-mi mpai' heu'-na. Wae wo'o uma lompe' mpotua anggur to bo'u hi
pontu'ua to hae. Apa' ane dede'-i-damo, mopengka pontu'ua to hae toe,
alaa-na mobowo lau-mi anggur, pai' mpadaa' wo'o-mi pontu'ua-na. Anggur
to bo'u kana ratua hi pontu'ua to bo'u, bona lompe' omea." * Pontu'ua
anggur to Yahudi owi rababehi ngkai kuliba.* Bula-na Yesus
mololita-pidi, rata hadua pangkeni hi tomi posampayaa to Yahudi, kaliliu
mowingkotu' hi nyanyoa Y esus mpopetulungi, na'uli'-ki: " Ana'-ku tobine
lako' mate lia-1. Lou-ta hi tomi-ku, nujama bona tuwu' nculii'-1."
Kamokore-nami Yesus mpotuku' tauna toei, pai' ana'guru-na hilou wo'o-ra
mpotuku'-1. Hi lengko ohea, tumai hadua tobine mpomohui'-i
ngkai tilingkuria-na. Tobine toei hampulu' rompae-imi moraa' ncuu, uma
ria katoo-tontoa'-na. Na'uli' hi rala nono-na: "Nau' kureo baju-na-wadi, bate
mo'uri-ale mpai'." Ngkai ree, kanaganga-nami wuntu baju Yesus.

Nto'u toe wo'o-hawo, me'ili-imi Yesus hi tobine toei, pai' na'uli'-ki:

" Ana'-ku, pakaroho nono-nu! Mo'uri-moko, sabana pepangala'-nu hi Aku'."
Ngkai ree, mo'uri' mpu'u-imi. Oti toe, Yesus kaliliu momako' hilou hi
tomi pangkeni agama Y ahudi toe1 we'l. Karata-na hi ria, nahilo-hawo wori
tauna to molalowe pai' to motantangi'. Y esus mpo'uli-raka:
"Malai-koi omea ngkai rei. Uma-ile mate-¢. Leta'-1-wadi." Mpo'epe toe-e
we'l, rapotawai lau-i-wadi. Ka'oti-na napopalai tauna toera,
mesua'-imi hi poturua ana' toei, pai'-1 mpokamu pale-na. Kaliliu
memata-imi ana' toei. Kareba toe molele-mi hobo' hi ngata toe pai' hi
hawe'ea ngata to mohu'. Bula-na Yesus mpopaliliu pomako'-na, hi
lengko ohea ria rodua towero mpotuku'-i, pai'-ra mekio": "Muli Magau'
Daud! Poka'ahi'-ka-kaiwo!" Kamesua'-na Yesus hi rala tomi,
metuku'-ramo towero to rodua toera mpohirua'-ki. Napekune'-ra: "Ha
nipangala' karia-na kuasa-ku mpaka'uri'-ko1?" Ratompoi': "Kipangala',
Pue'!" Ngkai ree najama-mi mata-ra pai' na'uli'-raka:
"Kupaka'uri'-mokoi ntuku' pepangala’-ni." Kaliliu pehilo-ramo. Ngkai
ree, Yesus mpotagi-ra, na'uli-raka: "Neo' nilolita hi hema-hema napa to
kubabehi hi koti' toi-e"" Ntaa' we'l, hilou lau-ramo mpopalele kareba
toe hi hawe'ea ngata to mohu'. Kamalai-ra towero toera, ria wo'o-mi
to mpokeni hadua tauna to peda' tumai hi Yesus. Tauna toei uma howa'



mololita apa' nahawi' seta-i. Wae kanawuso-na Yesus seta to
mpesuai'-i toe-e, howa'-imi-hawo mololita. Konce-ramo ntodea mpohilo to
jadi' toe, ra'uli: "Uma mowo kabaraka'-nae'! Ko'ia ria hangkania tahilo to
hewa Hi'a toe hi tana' to Israel!" Aga to Parisi, uma rapangalat’
kuasa-na Yesus, ra'uli: "Ah! Kuasa-na tetu-le ngkai magau' seta.
Toe-hawo pai' ria baraka'-na mpopalai seta-e." Yesus modao'
mpokinomo butu ngata-na. Metudui'-i hi tomi posampayaa, mpoparata
Kareba Lompe', na'uli": "Neo' rata-mi tempo-na Alata'ala jadi' Magau' hi
dunia'." Mpaka'uri' wo'o-1 hawe'ea tauna to peda' pai' to keru. Tuna
nono-na mpohilo tauna to wort', apa' wort' kasusaa'-ra, pai' uma hema to
mpotulungi-ra, hewa bima to uma te'ewu. Na'uli' mpo'uli'-raka
ana'guru-na: "Tauna to wori' toera hewa pae to taha'. Wori' pae to kana
rapepae, aga topepae uma-ra wori'. Toe pai' kana mekakae-koi hi

pue' bonea, niperapi' bona nahubui tauna hilou mepae hi bonea-na."

Y esus mpokio' ana'guru-na to hampulu' rodua bona morumpu, pat'
nawai'-ra kuasa mpopalai anudaa' pai' mpaka'uri' hawe'ea tauna to peda’
pat' to keru. Hanga' suro Pue' Yesus to hampulu' rodua toera,
toi-ramo: Lomo'-na Simon, to rahanga' wo'o Petrus; oti toe, Andreas
ompi'-na Simon, Y akobus ana' Zebedeus; Yohanes ompi'-na Yakobus;
Filipus; Bartolomeus; Tomas; Matius topesingara' paja'’; Yakobus ana'
Alfeus; Tadeus; Simon to Zelot; pai' Yudas Iskariot (hi'a mpai' to mpobalu'
Yesus hi bali'-na). To hampulu' rodua toera nasuro Yesus hilou
ngkeni Kareba Lompe'. Kako'ia-ra me'ongko', natudui'-ra hewa toi:
"Neo'-koi hilou hi ngata to bela-ra to Yahudi. Neo'-koi hilou hi ngata to
Samaria. Hilou-koi1 ulu hi hingka to Yahudi-ta muli Israel. Hira' toe
hewa bima to puha. Uli'-raka hewa toi: 'Neo' rata-mi tempo-na
Alata'ala jadi' Magau' hi duma'.’ Paka'uri' tauna to peda', potuwu'
tauna to mate, paka'uri' tauna to mohaki' poko', popalai seta to mpohawt'
manusia'. Hawe'ea rasi' to nawai'-kokoi Alata'ala, nawai' mara, uma ni'ol.
Jadi', kana nipewai' mara wo'o-wadi-koiwo to ria hi koi'. "Neo'
ngkeni wori' rewa hi pomakoa'-ni. Neo' ngkeni doi ba bulawa ba pera'.

Neo' ngkeni boku, * boku, tafsiran ntani'-na: batutu pontu'ua



pewai',* neo' mpokeni rontonga' baju ba sapatu' ba lua'. Apa' masipato'
moto-koi rawai' kaparaluua-ni ngkai tauna to nikarebai Lolita Pue'.

" Ane rata-koi hi hameha' ngata, pali' hi retu tauna to lompe' nono-ra to
doko' mpotarima-koi hi rala tomi-ra. Mo'oha'-mokoi hi retu duu'-ni kaliliu

mpai' hi ngata ntani'-na. Ane mesua'-koi hi rala tomi, uli'-raka pue'
tomi: 'Pue' mpogane'-koi!' Ane lompe' nono-ra pue' tomi, bate
nagane'-ra Pue' Ala. Aga ane uma-di lompe' nono-ra, uma raratai
kalompea' tuwu' ngkai Pue'. Ane ria pue' tomi ba pue' ngata to uma

dota mpotarima-koi ba to uma dota mpo'epe lolita-ni, palahii tomi ba ngata
toe, pai' nitonta awu to mentaka' hi palanta' witi'-ni, rapotanda kanahuku'-ra
mpai' Alata'ala. Penonoi: hi Eo Kiama, meliu pehuku' Alata'ala
mpohuku' tauna toera ngkai pehuku'-na hi pue' ngata Sodom pai' Gomora
OWL. "Pelompehi, apa' kuhubui-koi hilou hi olo' tauna to dada'a. Kot'
mpai' hewa bima hi olo' serigala. Kana mo'akala-koi1 hewa asi, *
hewa asi, basa asli: hewa ule,* aga mo'alusu' nono-ni hante uma ria
patuju-ni to dada'a. Pelompehi mpu'u-koie', apa' rahoko'-koi mpai'
pai' rapakilu hi topohura agama. Raweba'-koi hi rala tomi posampayaa.
Rakeni-koi hilou hi topoparenta pai' hi magau' sabana petuku'-ni hi
Aku'. Hinto'u toe-mi mpai' ria loga-ni mololita hi topoparenta pai' hi tau
ntani'-na to bela-ra to Yahudi, mpololita pepangala'-ni hi Aku'. "Ane
rakeni-koi hilou hi topohura, neo'-koi me'eka' ba napa-mi mpai' to
ni'uli-raka ba beiwa petompoi'-ni. Apa' nto'u toe mpai', Alata'ala moto
mpo'uli'-kokoi napa to masipato' ni'uli'. Jadi', napa to ni'uli' nto'u toe,
bela ngkai pekiri-ni moto. Lolita-ni tetu mpai' mehuwu ngkai Inoha'
Tomoroli' to nawai'-kokoi Tuama-ni to hi rala suruga. Hi'a-mi mpai' to
mponotohi-koi napa to ni'uli' nto'u-ni mololita. "Rata mpai'
tempo-na, hawe'ea tauna mpokahuku'-koi sabana petuku'-ni hi Aku'. Ria
mpai' tauna to mpewai' ompi'-ra ba ana'-ra moto bona rapatehi sabana
petuku'-ra h1 Aku'. Ria wo'o ana' to mpo'ewa totu'a-ra pai' mpopatehi-ra.
Aga tauna to tida mepangala' hi Aku' duu' hi ka'omea-na, bate mporata-ra
kalompea' hi eo mpeno. Ane rabalinai'-koi hi ngata to hameha/,
malai-ko1 hilou hi kahangata-na. Mpu'u ku'uli-kokoi: kako'ia-na hudu
bago-ni mpokeni Kareba Lompe' hi hawe'ea ngata to Israel, Aku' Ana'



Manusia' rata nculii'. "Ana' sikola uma meliu karabila'-na ngkai
guru-na. Hadua batua uma meliu ngkai maradika-na. Biasa-na ana'
sikola mpotuku' kehi guru-na, pai' batua mpotuku' kehi maradika-na. Jadi',
pelompehi, apa' Aku' Pue'-ni, pai' koi' topetuku'-ku. Ane Aku' rahanga'
Beelzebul, magau' hawe'ea seta, peliu-nami koi' to mpotuku'-a. Bate
raruge' wo'o-koi mpai'. "Aga nau' wae, neo' nipoka'eka' tauna to
mpo'ewa-koi. Apa' hawe'ea kehi-ra to tewunii' bate kahiloa mpai'. Hawe'ea
to hi rala nono-ra bate telohu mpar'. "Napa to ku'uli'-kokoi to uma
ra'epei tau ntani'-na, kana nilolita hi hawe'ea tauna. Napa to kuwara'-
wadi-kokoti hi tilinga-ni, uli' pakalonto' hi tilinga ntodea. Neo'-koi
mpoka'eka' manusia' to doko' mpopatehi-koi, apa' uma ria kuasa-ra
mpohuku'-koi hi rala naraka. To nipoka'eka'-le, Alata'ala, apa' mokuasa-i
mpatehi-koi, pal' mokuasa wo'o-1 mpohuku'-koi hi rala naraka.
"Roma'a rone biasa-na rapobalu’ nte hampepa' doi see-wadi. Aga nau' wae,
uma ria hama'aa to mate ane uma konoa Alata'ala Tuama-ni. Hiaa'
meliu pompewili-na Alata'ala hi koi'. Na'inca lia-koi, bangku' kawori'
wuluwoo'-ni nabila' pai' na'inca omea. Jadi', neo'-koi me'eka’.
Meliu-pi pompewili'-na Alata'ala hi koi' ngkai pompewili'-na rone to wort'.
"Hema-hema to mpangaku' hi doo kahi'a-na topetuku'-ku, hi'a wo'o
mpai' kupangaku' hi Tuama-ku to hi rala suruga, ku'uli': 'Tau toei
topetuku'-ku.' Aga hema to mpo'uli’ hi doo kabela-nai topetuku'-ku,
hi'a wo'o mpai' kusapu hi Tuama-ku to hi rala suruga, ku'uli': 'Tau toei,
bela-i topetuku'-ku.' "Neo' ba ni'uli' wae, katumai-ku toi
mpopohintuwu' tauna. Uma-¢'! Katumai-ku toi, tumai mpoposisala tauna.
Apa' katumai-ku toi, tauna hantomi mome'ewa lau, hantongo'
mpotuku'-a, hantongo' uma. Ana' tomane mposisala-ki tuama-na, ana'
tobine mposisala-ki tina-na, minia mposisala-ki piniana-na. "Tauna
to mpoka'ahi' tina-na ba tuama-na meliu ngkai ahi'-na hi Aku', uma-i
masipato' jadi' topetuku'-ku. Tauna to mpoka'ahi' ana'-na meliu ngkai
ahi'-na hi Aku', uma-1 masipato' jadi' topetuku'-ku. Tauna to jadi'
topetuku'-ku ma'ala rarapai'-ki tauna to mpopaha'a kaju parika'-na pat'
mpotuku' laa'-ku, apa' bate mporata kaparia-i mpai', ba paiana rapatehi
mpu'u-i sabana petuku'-na hi Aku'. Jadi', hema to uma sadia mporata



kaparia hewa toe, uma-i masipato' jadi' topetuku'-ku. Hema to
mpobahaka konoa-na moto pai' mpotuku'-a nau' rapatehi-1 mpai', hi'a-mi to
mporata katuwua' to lompe'. Aga hema to mpentaei konoa-na moto, uma-i

mpai' mporata katuwua' to lompe'. "Hema to mpotarima-koi, hibali
mpotarima Aku'-ramo. Hema to mpotarima-a, hibali mpotarima Alata'ala
wo'o-ramo, apa' Hi'a-mi to mposuro-a. Hema to mpotarima hadua

suro Alata'ala apa' suro Alata'ala mpu'u-1, hi'a mpai' mporata hiwili-na
hewa to rahiwili-ki tauna to nasuro Alata'ala. Hema to mpotarima hadua
tauna to monoa' apa' monoa' mpu'u-i, hi'a mpai' mporata hiwili-na hewa to
rahiwili-ki tauna to monoa'. Hema to mpotulungi hadua topetuku'-ku
apa' topetuku'-ku mpu'u-i, bate mporata-ra hiwili-na hi eo mpeno. Nau' ue
mara-wadi nawai'-ki hadua topetuku'-ku to kedi' tuwu'-na, bate mporata-i
mpai' hiwili-na."

Kahudu-na Yesus mpotudui' ana'guru-na to hampulu' rodua, hilou-imi
metudui' pai' mpopalele Kareba Lompe' hi rala ngata-ngata to mohu'.
Nto'u toe, Yohanes Topeniu' bula-na ratarungku'. Na'epe Y ohanes napa to
napobago Kristus. Toe pai' nahubui ba hangkuja dua topetuku'-na hilou hi
Y esus mpekune'-1 hewa toi: "Ba Iko mpu'u-midi Magau' Topetolo' to
najanci Alata'ala-e, ba ria-pidi to ntani'-na to kipopea?" Hilou mpu'u-ramo
mpoparata pompekunea' Yohanes toe hi Yesus. Kana'epe-na Yesus
pompekunea' toe, na'uli-raka suro toera: "Nculit-mokoi, uli'-ki retu
hawe'ea napa to ni'epe pai' to nihilo: To wero pehilo-mi, to kejo
momako' monoa'-mi, topohaki' poko' mo'urt', to wongo pe'epe, tomate
kupotuwu' nculit', pai' Kareba Lompe' kuparata-mi hi tauna to mpe'ahit'
tuwu'-ra. Marasi'-ra tauna to uma morara' nono-ra hi Aku'."
Kanculii-ra suro Yohanes Topeniu' toera, mololita-imi Yesus hi ntodea,
mpotompo'wiwi Yohanes. Na'uli': "Napa patuju-ni hilou mpohirua'-ki
Yohanes hi tana' to wao'? Ba doko'-koi mpohilo tauna to morara' nono-na,
to hewa pimpi to nawui ngolu' molue hilou tumai? Uma-hawo, apa' uma
hewa toe kehi-na Yohanes. Jadi', hilou doko' mpohilo napa-dikoie?
Ba doko' mpohilo tauna to ncola pohea-na? Uma wo'o-hawo, apa' tauna to

ncola pohea-ra, hi tomi magau'-ra-wadi-hana. Jadt', hilou doko'



mpohilo napa-dikoie? Ba doko' mpohilo nabi-dikoi? Ane tetu, makono lia.
Apa' Yohanes tetui meliu ngkai nabi to ntani'-na. Apa' hi'a tetu-mi to
mporodo nono-ra ntodea mpotarima-a, hewa to te'uki' hi rala Buku
Tomoroli' ow1. Na'uli' Alata'ala: 'Hi'a toi-mi1 suro-ku, kuhubui-1 meri'ulu
ngkai Iko, bona mporodo ohea-nu."" Na'uli' wo'o-mi Yesus: "Mpu'u
ku'uli'-kokoi: ngkai hawe'ea tauna to putu hi dunia' toi, uma ria haduaa to
meliu kabohe tuwu'-na ngkai Yohanes Topeniu'. Aga ngkai wae lau,
marasi' mpu'u-ra tauna to jadi' ntodea-na Alata'ala hi rala Kamagaua'-na.
Nau' to kedi' lia tuwu'-ra, meliu kamarasi'-ra ngkai Yohanes. Ngkai
lomo' pobago-na Yohanes Topeniu' rata hi tempo toi, tauna to dada'a
mpohuduwukui mpo'ewa topetuku' Alata'ala doko' mpokuasai-ra. *
tafsiran ntani'-na: Ngkai lomo' pobago-nami Yohanes Topeniu' rata hi
tempo toi, wori'-ramo tauna to doko' jadi' ntodea-na Alata'ala hi rala
Kamagaua'-na. Aga ria wo'o-ra to ngasa' doko' manga'e bona sohi'
Alata'ala jadi' Magau' hi dunia'.* Ngkai nabi-nabi owi duu' hi
Yohanes tempo toi, hawe'ea nabi pai' Atura Musa mpolowa napa to kana
jadi'. Ria nabi ow1 to mpolowa karata-na nculii' nabi Elia. Jadi', ane
dota nipangala', Yohanes toe-mile nabi Elia to ralowa owi-e. Hema
to tilingaa, pe'epei lompe"! "Uma mowo tauna to tuwu' tempo toi!
Toi-mi lolita rapa'-ku to kurapai'-raka. Hira' hewa ana' to mohura hi wiwt'
karajaa to mpobawai ema'-ra, ra'uli’: 'Kibawai-koi molalowe,
uma-koi dota goe' dohe-kai. Kibawai-koi motantangi', uma wo'o-koi dota
geo' dohe-kai.' * Batua-na: Yohanes Topeniu' uma rapokonoi, Aku'
wo'o uma rapokonoi. Katumai-na Yohanes, mopuasa'-i pai' uma-i nginu to
melanguhi. Rapoka'oja'-i, ra'uli: 'Kahawia'-i-hanale!' Hiaa'
katumai-ku Aku' Ana' Manusia', nginu-a pai' ngkoni'-a. Rapoka'oja'
wo'o-a-wadi, ra'uli: 'Hilo-1! Tojampa, topalangu-langu, bale-ra topesingara
paja' pai' doo-ra topojeko'!" Aga nau' wae, ta'inca kamonoto-na patuju
Alata'ala ane tanaa gau' topetuku'-na." Ngkai ree, Yesus
mpokamaro to Yahudi to mo'oha' hi ngata-ngata hi tana' Galilea, apa' nau’
jau moto-mi nababehi anu mekoncehi hi ngata-ra, uma oa'-ra medea ngkai
kehi-ra to dada'a. Na'uli' Yesus: "Silaka-koi to Korazim pai' to
Betsaida! Wori' moto-mi tanda mekoncehi kubabehi hi ngata-ni, aga uma



oa'-koi medea ngkai jeko'-ni. Ane rapa'-na tanda mekoncehi toe rababehi hi
rala ngata Tirus pai' Sidon, ke mahae-ramo-rana medea ngkai jeko'-ra, nau'
bela-ra to Yahudi. Ke mpo'ala’ karu'-ramo rapohea, pai' mpohawui'
woto-ra hante awu, tanda kasoho' nono-ra. Jad1', bona ni'inca: hi Eo
Kiama mpai', meliu-p1 pehuku'-na Alata'ala hi koi' ngkai pehuku'-na hi to
Tirus pai' to Sidon. "Pai' ko1' wo'o to Kapernaum! Ha ni'uli'-koina
wae, na'ongko' napomolangko-koi mpai' Alata'ala-e? Uma-e'! Natadi pai'
nahuku' lau-dakoi mpai'. Ane rapa'-na tanda mekoncehi to kubabehi hi
ngata-ni tetu rababehi owi hi ngata Sodom, ke uma-hawo nakero Alata'ala,
ke ria-pidi ngata toe duu' hewa toe-¢ lau. Jad1', bona ni'inca: hi Eo
Kiama mpai' meliu-pi pehuku'-na Alata'ala hi koi' ngkai pehuku'-na hi to
Sodom owi." Nto'u toe, Yesus mosampaya, na'uli': "O Mama, Pue'
lang1' pai' dunia' Mpo'uli-a tarima kasi, apa' hawe'ea toe lau
nupopohiloi-raka tauna to uma pe'incai, tapi' nuwunii'-raka tauna to nginca
pai' tauna to pante, apa' wae-mi konoa-nu Mama.

"Hawe'ea-na natonu-maka Tuama-ku. Uma ria haduaa to mpo'incai-a, Aku'
Ana' Alata'ala, muntu' Tuama-ku to mpo'inca-a. Wae wo'o uma ria to
mpo'incai-1 Tuama-ku, muntu' Aku' Ana-na to mpo'inca-i, pai' hema-hema
to kupopo'incai kahema-nai Tuama-ku. "Mai-mokoi omea to lenge',
pai' to motomo kinolo-ni, Aku' moto mpobole kinolo-ni. Kolo-mi
kinolo to kupopokoloi-kokoi, pai' mpopetudui'-koi hi Aku', nirata moto
mpai' kalompea' tuwu' kao'-ni. Apa' mo'olu-a pai' dingki' nono-ku.
Hawa'-ku uma mokoro, pai' kinolo to kupopokoloi-kokoi monangko'-
wad1."

Hangkani, Yesus pai' ana'guru-na ntara rala bonea hi Eo Sabat, eo
pepuea'-ra to Yahudi. Bula-ra mpotara bonea toe, ana'guru-na mpotepo'
wua' gandum pai' raru'a apa' mo'oro'-ra. Ria to Parisi to mpohilo-ra.
To Parisi toera mpo'uli'-ki Yesus: "Hilo-dile ana'guru-nue! Mpotiboki-ra
atura agama-ta, mobago-ra hi eo pepuea'!" Natompot' Yesus: "Ha
uma ria nibasa napa to nababehi Daud hante ema'-na owi apa' mo'oro'-
ra-rawoe? Mesua'-ramo hi rala tomi pepuea', pai'-ra mpokoni' roti to
rapopepue' hi Alata'ala. Ane ntuku' ada agama-ta, imam-wadi-hana to



ma'ala mpokoni' roti toe. Aga nau' wae, gau'-na Daud toe uma-hawo
naposala'. Penonoi wo'o napa to te'uki' hi rala Atura Musa:
imam-imam hi rala Tomi Alata'ala, mobago moto-ra hi eo pepuea’, hiaa'
uma-hawo raposala'. Jadi', peliu-nami Aku', apa' Aku' meliu ngkai
Tomi Alata'ala. Apa' Aku' Ana' Manusia', ria kuasa-ku mpo'uli' napa
to ma'ala rababehi hi eo pepuea'. "Hi rala Buku Tomoroli', Alata'ala
mpo'uli' hewa toi: 'Uma kuperapi' porewua to nipopepue' hi Aku'. To
kuperapi'-le, bona ma'ahi'-koi hi doo.' Jadi', ane ke ni'inca-hawo batua-na
lolita toe-e, ke uma-hawo nisalai'-ra to uma masala'." Pe'ongko'-na
Y esus ngkai ree, hilou-1 hi hantomi tomi posampayaa to Yahudi. Hi
ree, ria hadua tauna to mate pale-na hamali. Ba hangkuja dua tauna mpalt’
kasalaa' Yesus, meka' ba mobago-i-hana hi eo pepuea’. Toe pat’
mepekune'-ra hi Yesus, ra'uli: "Guru, ha ma'ala moto-hawo mpaka'uri’
topeda' hi eo pepuea'-e?" Natompot' Yesus: "Rapa'-na ria bima-ta
hama'a, pai' bima toe monawu' hi rala wulou'laa hi eo pepuea', ha
tapelele'-imi hi rala wulou'laa-e! Ha uma tahore-i nau' hi eo pepuea'-e!
Hiaa' manusia' meliu tuwu'-na ngkai bima. Jadi' ane wae, ma'ala
lia-ta mpotulungi tauna hi eo pepuea’." Oti toe Yesus mpo'uli'-ki
tauna to mate pale-na toei: "Tanoa pale-nu!" Kanatanoa-nami-hawo
pale-na, ncaliu mo'uri'-mi, moroho nculii' hewa pale-na to hamali.
Ngkai ree, malai-ramo to Parisi ngkai tomi posampayaa, pai'-ra mpali'
akala bona Yesus rapatehi. Na'inca Yesus karia-na patuju-ra to
Parisi to dada'a hi Hi'a. Toe pai' malai-imi ngkai ree, pai' wort' tauna to
mpotuku'-1. Mpaka'uri'-1 hawe'ea-ra to peda'. Pai' na'uli'-raka: "Neo'
nitolele hilau napa to kubabehi-kokoi to1." Jadi', madupa'-mi Lolita
Alata'ala to napohowa' nabi Yesaya owi. Hewa toi moni-na: "Hi'a
toi-mi Batua-ku to kupelihi, kupe'ahi'-1, pai' napakagoe' nono-ku. Inoha'-ku
kuwai'-ki. Kamonoa' poparenta-ku naparata hi hawe'ea tauna. Uma-i
mehono', uma-i mejeu’, uma napesukui mololita hi karajaa. Tauna to
lente pepangala'-ra, uma-ra na'oho'. Natulungi-ra to ncaruku' mepangala'.
Mobago ncuu-i1 duu'-na poparenta-na Alata'ala to monoa' rata hi dunia'.
Hawe'ea manusia' mposarumaka-i." Oti toe, ria wo'o tauna to
tumai hi Yesus mpokeni hadua tauna to kahawia'. Tauna toei, wero pat'



uma-i howa' mololita. Yesus mpaka'uri-i, alaa-na pehilo pai' howa'-imi
mololita. Konce-ramo tauna to mpohilo toe, alaa-na
momepekune'-ramo, ra'uli: "Meka' Hi'a toi-mi Magau' Topetolo' muli
Magau' Daud to rajanci owi-e!" Kara'epe-na to Parisi lolita toe,
ra'uli: "Ah, kuasa-na tetu-le ngkai Beelzebul, magau' hawe'ea seta.
Toe-hawo pai' ria baraka'-na mpopalai seta-e." Ntaa' na'inca-di
Yesus napa to hi rala nono-rae. Toe pai' na'uli-raka: "Ane rapa'-na ria
hadua magau', pai' ntodea hi rala kamagaua'-na ntora mome'ewa, bate
mogero mpai' kamagaua'-na toe-e. Ane tau hangata ba tau hantina ntora
motuda', uma mpai' hintuwu' ngata ba posantinaa toe. Wae wo'o hi
kamagaua' seta. Ane magau' seta mpopalai hingka seta-na, batua-na seta
mpo'ewa hingka seta-na, alaa-na mogero mpai' kamagaua'-na seta toe.
Ni'uli' Aku' mpopalai seta hante kuasa ngkai Beelzebul. Aga ria
wo'o doo-ni moto to mpopalai seta. Hante kuasa napa doo-ni tetu
mpopalai seta? Tantu hante kuasa Alata'ala. Jadi', ngkai pobabehi doo-ni
moto, monoto-mi kamasala' pebalihi-ni tetu. Aku' mpopalai seta
hante baraka' ngkai Inoha' Alata'ala. Jadi', ngkai toe monoa'-mi ni'inca
karata-nami tempo-na Alata'ala jadi' Magau' hi laintongo'-ni. "Seta
ma'ala rarapai'-ki tauna to parimuku. Ane mesua'-ta hi rala tomi tauna to
parimuku doko' mpo'ala’ ihi' tomi-na, kana tahoo' ncala'-i, pai' lako' ma'ala
tapatau' rewa-na. Wae wo'o, ane Aku' mpopalai seta, batua-na, meliu
kuasa-ku ngkai seta. "Hema to uma tono' hi Aku', kakono-na bali'-
ku-imi. Hema to uma mpotulungi-a mobago, hi'a to mpobalinai’
pobago-ku. Jadi', bona ni'inca: hawe'ea jeko' pai' lolita pesapuaka
manusia' ma'ala ra'ampungi. Ane ria tauna to mposapuaka-a ka'Aku'-na
Ana' Manusia', ma'ala-pidi te'ampungi sala'-na toe. Aga ane mposapuaka-i
Inoha' Tomoroli', uma ria ampungia-na, lompe' tempo toi, lompe' hi eo
mpeno-na." * Yesus mpo'uli' hewa toe apa' mpopalai-i seta hante
kuasa Inoha' Tomoroli', tapi' to Parisi mpo'uli' mpopalai-i seta hante kuasa
ngkai magau' seta. Hilo Mrk. K Na'uli' tena Yesus
mpo'uli-raka to Parisi: "Ane kaju to lompe'-i, lompe' wo'o-hawo wua'-na.
Ane kaju to uma lompe'-1, uma wo'o-hawo lompe' wua'-na. Kalompe'-na
kaju ba ka'uma-na, incana hi wua'-na. Dada'a lia-koi! Uma ami'-koi



ma'ala mpohowa' lolita to lompe'-e, bo dada'a-dakoie. Apa' napa iht'
nono-ta, toe wo'o to howa' hi wiwi-ta. Tauna to lompe'-hana, bate
mpohowa' lolita to lompe'-ra, apa' ntora mpoinono-ra to lompe'. Wae wo'o
tauna to dada'a, dada'a wo'o lolita-ra, apa' ntora mpoinono to dada'a-ra.
Jad1', bona ni'inca: hi Eo Kiama mpai', butu dua tauna kana
mpotangku butu mela lolita-na. Nau' lolita to uma motuju, kana natangku.
Apa' ngkai lolita-ta moto-hawo mpai', rabotuhi kamasala'-ta ba
kamonoa'-ta." Oti toe, ba hangkuja dua guru agama pai' to Parisi
mpo'uli-ki Yesus: "Guru, doko'-ka-kaina mpohilo-ko mpobabehi tanda to
mekoncehi, bona monoa' ki'inca kangkai Alata'ala-na mpu'u-ko."
Na'uli' Yesus: "Uma mowo kada'a-ni kot' tetu lau! Meleli' oa'-ko-koina
ngkai Alata'ala! Merapi'-koi bona kupopohiloi-koi tanda to mekoncehi.
Aga uma hanyalaa tanda mekoncehi to rapopohiloi-kokoi. Sampale to
rapopohiloi-kokoi, tanda hewa to jadi' hi nabi Yunus owi. Hewa
nabi Yunus tolu eo tolu mengi hi rala ta't uru bohe, wae wo'o mpai' Aku'
Ana' Manusia' hi rala daeo' tolu eo tolu mengi. Hi Eo Kiama mpat',
pue' ngata Niniwe rapotuwu' nculii' hangkaa-ngkania hante koi' to tuwu'
tempo toi, pai'-ra mpotudo' sala'-ni. Apa' hira', medea-ramo-rana ngkai
jeko'-ra kampo'epe-ra pololita nabi Yunus. Hiaa' ria-mi hi laintongo'-ni to
meliu kabohe tuwu'-na ngkai nabi Yunus, aga uma oa' nipangala' lolita-na.
Wae wo'o hi Eo Kiama, raja bine ngkai Selatan rapotuwu' nculii'
hangkaa-ngkania hante koi' to tuwu' tempo toi, pai' natudo' sala'-ni. Apa'
momako'-1 tumai ngkai ngata-na to molaa lia, apa' doko' mpu'u-i mpo'epe
lolita Magau' Salomo to pante lia. Hiaa' ria-mi hi laintongo'-ni to meliu
kabohe tuwu'-na ngkai Salomo, aga uma oa' nipangala' lolita-na.
"Tauna to dada'a to tuwu' tempo toi ma'ala rarapai'-ki hadua tauna to
napesuai' anudaa'. Malai-imi anudaa' ngkai tau toei, pai'-i modao'-dao' hi
kawaoa'-na mpali' po'ohaa'-na. Apa' uma ria naruai', na'uli'-mi: 'Agina nculii'
lau-ama hi po'ohaa' to kupalahii toe wengi ria.' Ponculi'-nami hilou
hi tauna to napalahii-e wengi, nahilo-hawo uma ria to mpo'ohai'-i. Tauna
toel hewa tomi to boa-wadi, molela' tepehaii, hinapa' hiloa-na. Toe
pait' hilou ncala'-i mpokio' pitu hingka anudaa'-na to meliu kadada'a-ra
ngkai hi'a. Tumai-ramo mesua' hi tauna to napalahii toe-e wengi, part'



mo'oha'-ramo hi ree. Ka'omea-na tampai kampe'ahii' tauna toei ngkai
lomo'-na. Wae wo'o mpai' to majadi' hi tauna to dada'a tempo toi: meliu
lau-mi mpai' kasilaka-ra, apa' oja'-ra mpotarima-a." Bula-na Yesus
mololita-pidi mpololitai tauna to wort', rata-mi tina-na hante ompi'-
ompi1-na. Mokore-ra hi mali tomi doko' mpololitai-i. Hadua tauna
mpo'uli-ki Yesus: "Guru, oe-ra ria tina-nu pai' ompi'-nu hi mali-na, doko'
mpohirua'-koko." Ngkai ree, Yesus mpotudo' ana'guru-na pai'
na'uli: "Ane tina-ku pai' ompi'-kule, hira' toe-ramo lau. Apa'
hema-hema to mpobabehi konoa Tuama-ku to hi rala suruga, hira'-mi
ompi'-ku pai' hira'-mi tina-ku."

Hi eo toe wo'o, malai-imi Yesus ngkai tomi toe hilou hi wiwi1' rano,
pai'-1 mohura. Wort' lia tauna morumpu mpotololiki-i, toe part'
hilou-imi mpohawt' sakaya, mohura hi rala-na, pai' tauna to wori' mokore
hi talinti. Wort' nyala lolita rapa' natudui'-raka, na'uli": "Ria hadua
topohawu' hilou mohawu'. Rala mpohawu'-na toe, ria hawua'-na to
monawu' hi mata ohea. Rata danci mpotilo' hawua' toe duu'-na oti.

Ria wo'o to monawu' hi tana' to watua, hangkedi'-wadi tana'-na.
Hinawu'-na toe sohi' lia tuwu', apa' moreni' tana'-na. Kamorani'-na eo,
molaju-imi duu'-na bangi, apa' uma monala rali'-na. Ria wo'o to
monawu' hi laintongo' rui. Tuwu' rui mpo'up1' hinawu' toe, alaa-na mate.

Ria wo'o hawua' to monawu' hi tana' to morudu'. Mowua' hawua' toe,
ria to ha'atu ngkani ngkai hinawu'-na, ria to ono mpuld', ria to tolu mpulu'.

Hema-koi to tilingaa, pe'epei lompe'!" Tumai-ramo ana'guru-na
mpomohui'-i, pai'-ra mepekune', ra'uli: "Guru, napa pai' mpake' lolita
rapa'-ko ane mpotudui' ntodea-e¢?" Na'uli' Yesus: "Owi, Alata'ala
ko'ila mpopo'incai manusia' beiwa-i1 mpai' jadi' Magau' hi dunia'. Aga hewa
toe lau, napopo'incai-mokoi tudui' toe. Tapi1' ane ntodea-hana, uma
napiliu-ra omea mpo'inca tudui' toe. Toe pai' kuwalatu-raka hante lolita
rapa'. Tauna to mpotarima Lolita Alata'ala, ranotohi nono-ra bona
kawoo-woria' Lolita Alata'ala to ra'mca. Aga tauna to uma dota mpotarima
Lolita Alata'ala, nau' ria hangkedi' to ra'inca, ra'alai' lau-ra. Toe pai'
mololita hante lolita rapa'-ae ane mpololitai-a ntodea, apa' tilingaa moto-ra



aga uma ra'incai batua-na to ra'epe. Mataa moto-ra aga uma ra'incai
batua-na to rahilo. Ngkai toe, madupa'-mi Lolita Alata'ala to
napohowa' nabi Yesaya owi. Hewa toi moni-na: 'Pe'epe moto-ra, aga uma
oa' ra'incai batua-na. Pehilo moto-ra, aga hewa to uma oa' rahiloi mpu'u.
Apa' moko'o nono-ra, mengkawongo-ra pai' mengkawero-ra: oja'-ra
pehilo hante mata-ra, oja'-ra pe'epe hante tilinga-ra, oja'-ra ranotohi
nono-ra. Toe pai' uma-ra mpai' nculii' hi Aku', pai' uma-ra kuwat'
kalompea'.'" Na'uli' wo'o-mi Yesus mpo'uli-raka ana'guru-na: "Aga
koi', uma mowo kamarasi'-ni, apa' nihilo-mi-koina napa to kubabehi, pat'
ni'epe-mi-koina tudui'-ku. Mpu'u-mpu'u ku'uli'-kokoi: wori' nabi pai'
tauna to monoa' owi to doko' mpohilo napa to nihilo koi' toi, aga uma-rana
rahiloi. Doko' lia-ra mpo'epe napa to ni'epe-mi kot', aga uma-rana ra'epei.
"Pe'epei, ku'uli'-kokoi napa batua-na lolita rapa' topohawu' toe we'i.
Hawua' to monawu' hi mata ohea mpobatuai tauna to mpo'epe moto
kareba to mpo'uli' beiwa Alata'ala jadi' Magau', aga uma rapoinono. Rata
anudaa' mpohagoi-ra lolita toe ngkai rala nono-ra. "Hawua' to
monawu' hi tana' to watua-hawo mpobatuai tauna to mpo'epe Kareba
Lompe', ncaliu goe' nono-ra mpo'epe. Aga uma moroho
pepangala'-ra, toe pai' uma-ra ntaha mahae. Ane rabalinai'-ra ba
rapakasusa' sabana pepangala'-ra hi Kareba Lompe' toe,
kamo'ungkere'-rami. "Hawua' to monawu' hi olo' rui-hawo
mpobatuai tauna to mpo'epe Lolita Alata'ala, aga sese'-ra ntora mpenonoi
katuwu'-ra hi rala dunia'-wadi, pai' doko'-ra mporumpu rewa dunia'-wadi.
Hawe'ea toe mposesei'-ra, alaa-na uma ria po'ohaa' Lolita Alata'ala hi rala
nono-ra, pai' uma ria kalaua-na Lolita toe hi katuwu'-ra. "Hawua' to
monawu' hi tana' to morudu'-hawo mpobatuai tauna to mpo'epe Lolita
Alata'ala pai' rapoinono mpu'u. Hi tauna toe-ramo Lolita Alata'ala mowua'
mpu'u. Ria to mowua' hangkedi', ria to mowua' wort', ria to mowua' wort'
lia." Yesus mpololita hanyala-pi lolita rapa' hi ntodea, na'uli': ""Ane
Alata'ala jadi' Magau' hi dunia', kajadi'-na hewa jarita toi: Hadua
topobonea hilou mpohawu' hinawu' to lompe' hi bonea-na. Rala-na
hamengi bula tauna leta', rata bali-na topobonea toei, mpohawui' bonea toe
hante wua' kowo' to neo' hibalia pae poraui-na, pai'-1 malai. Tuwu'



mpu'u-mi pae toe duu'-na huwu, incana wo'o-mi-hawo kowo' hi olo' pae.
Rata-ramo to ngkoni' gaji' mpo'uli'-ki topobonea toei: "Tuama,
hawua' to lompe' moto-di to tahawu'-e. Ngkaiapa-di kowo' toe-¢ ria?'
"Na'uli' pue' bonea toei: "Tetu-le pobago bali'-ta.' "Ngkai ree, ra'ult’
wo'o-mi to ngkoni' gaji' toera: 'Ane nupokono, hilou kiwuka kowo' toe ria!'
"Na'uli' pue' bonea: 'Neo', apa' ane niwuka kowo'-na, nipoiwukai
mpai' pae-na. Pelele' moto-mi kowo' tuwu' hangkaa-ngkania hante
pae, duu'-na tempo mepae. Kuhubui-ra-damo topepae mpowuka ulu
kowo', rarumpu, ratomo' pai' rasuwe. Oti toe, pai' lako' rapalimpuru-di
pae-e, pai' ratimamabhi hi rala wilulu-ku." " Oti toe Yesus mpo'ult’
tena hanyala-pi lolita rapa' hi ntodea, na'uli: "Ane Alata'ala jadi' Magau' hi
dunia', kajadi'-na hewa jarita toi: Ria hadua tauna ngala' unto' hawi, lou
nahawu' hi pampa-na. Unto' toe monete' lia, meliu kakedi'-na ngkai
unto' to ntani-na. Aga ane tuwu'-i-damo, meliu-mi kabohe-na ngkai ngkojo
to ntani-na. Tuwu'-1 hewa hangkaju kaju, alaa-na rata danci mpobabehi
peta-ra hira'a-na." Ria-pi hanyala lolita rapa' to na'uli' hi ntodea.
Na'uli: "Ane Alata'ala jadi' Magau' hi dunia', kajadi'-na hewa toi: Hadua
tobine mpo'ala' ragi hangkedi', nagalo hante lunu to wori'. Mahae-hae,
woke'-mi omea." Yesus mpotudui' ntodea hawe'ea toe we'l lau
mpake' lolita rapa'. Uma ria to natudui'-raka ane uma hante lolita rapa'.
Ngkai toe, madupa'-mi lolita to na'uki' nabi owi-e: "Kutudui'-ra
hante lolita rapa'. Kuparata-raka tudui' to tewunii' ngkai lomo' kajadi'
dunia'." Oti toe, Yesus mpalahii tauna to wort' toera, pai'-i mesua' hi
rala tomi. Tumai-ramo ana'guru-na mpomohui'-i, ra'uli: "Guru, uli'-kakai
pe' batua lolita rapa' kowo' to hi olo' pae-e." Na'uli' Yesus: "Pue'
bonea to mpohawu' hawua' to lompe'-le, mpobatuai Aku'-mi, Ana'
Manusia'. Bonea, mpobatuai dunia' to1. Hawua' to lompe',
mpobatuai tauna to jadi' ntodea-na Alata'ala hi rala Kamagaua'-na. Kowo'
mpobatuai tauna to mpotuku' Magau' Anudaa'. Bali' to mpohawu!'
kowo', hi'a-mi Magau' Anudaa'. Tempo mepae, mpobatuai Eo Kiama. Pat'
tauna topepae, mpobatuai mala'eka. Hewa kowo' rarumpu pat'
rasuwe, wae wo'o mpai' tauna to dada'a nto'u Eo Kiama. Aku' Ana'
Manusia' mpohubui mala'eka-ku hilou mporumpu hawe'ea to dada'a pat'



hawe'ea to mepahala'nawu' ngkai laintongo' ntodea-ku. Hawe'ea
tauna toera ratadi hi rala apu to wewo'. Hi ria-ra mpai' ntora geo' pai'
ntodohaka. Tapi' tauna to monoa' po'ingku-ra, uma mpai' mowo
kabohe tuwu'-ra nto'u toe. Mehini-ra hewa eo hi rala Kamagaua' Alata'ala
Tuama-ra. Hema to tilingaa, pe'epei lompe'!" Na'uli' Yesus: "Ane
kita' jadi' ntodea-na Alata'ala hi rala Kamagaua'-na, toe meliu kalompe'-na
ngkai hawe'ea to ntani'-na. Kajadi'-na hewa lolita rapa' toi: Hadua tauna
mporua' bulawa to tetawu hi rala tana', masuli' lia oli-na, kaliliu natawuhi
nculii'. Ngkai kagoe' nono-na, kahilou-nami hi tomi-na mpobalu' hawe'ea
rewa-na, na'oli-ki tana' pomporuaa'-na bulawa toe. "Wae wo'o, ane
kita' jadi' ntodea-na Alata'ala hi rala Kamagaua'-na, kajadi'-na hewa lolita
rapa’' toi: Ria hadua padaga to mpali' hanyala watu to rahanga' mutiara.
Wae kanarua'-na hameha' mutiara to masuli' lia oli-na, kahilou-nami

mpobalu' hawe'ea rewa-na, pai' na'oli-ki mutiara toe. "Ane Alata'ala
jadi' Magau' hi dunia', kajadi-na hewa lolita rapa' toi: Hameha' jala' to bohe
ratene' hi rala rano. Wori' nyala bau' mesua' hi rala-na. Ka'thia'-nami

jala', topebau' mpohore jala'-ra hilou hi role-na, pai' mohura-ramo
mpopelihi bau' woko' jala'-ra. To lompe' rapuna' hi pontu'ua-ra, to uma
lompe' rapetadi. Wae-mi mpai' hi Eo Kiama-e: mala'eka-mala'eka
hilou mpogaa' tauna to dada'a pai' tauna to monoa'. Tauna to dada'a
rapetadi hi rala apu naraka. Hi ria-ra mpai' ntora geo' pai' ntodohaka."

Oti toe, Yesus mpekune'-ra ana'guru-na, na'uli: "Ha nipaha wa lolita
rapa'-ku toe-e we'i lau?" Ratompoi'": "Kipaha moto." Ngkai ree,
na'uli' wo'o-miraka: "Ane wae, o1 wo'o-p1 hanyala lolita rapa'-ku: Ane ria
guru agama Y ahudi to mpopetudui' tudui' to mpo'uli' kamoparenta-na
Alata'ala jadi' Magau'-ta, guru agama toe ma'ala rarapai'-ki pue' tomi:
ngkai pontimamahia rewa-na na'ue' pai' napopehuwu rewa to hae pai' rewa
to bo'u wo'o." Kahudu-na Yesus mpololita hawe'ea lolita rapa' toe,
malai-imi ngkai ree, hilou hi ngata-na moto. Hi ria-i metudui' hi rala
tomi posampayaa. Konce-ramo tauna to mpo'epe lolita-na, ra'uli":
"Hema-di to mpotudui'-i pai'-1 pante hewa toe-e¢? Pai' ngkaiapa baraka'-na
mpobabehi anu mekoncehi-e? Bo ana' topowangu tomi-i-
wadi-hawo. Tina-na, Maria. Ompi'-na hira' Yakobus, Yusuf, *



Yusuf, Hi rala kaworia' naskah kuno te'uki: Yoses . Hanga' "Yusuf" hi
rala basa Yahudi, rapohowa' "Yoses" hi rala basa Yunani. Hilo wo'o Mat.

; Mrk. 6:3; , 47.% Simon pai' Yudas. Ompi'-na tobine,
ria omea wo'o-ra dohe-ta hi rehe'l. Napa-di-hana pai' ria-ki baraka'-na
mpobabehi hawe'ea toe-e lau?" Toe pait' oja'-ra mepangala' hi Yesus.
Ngkai ree, Yesus mpo'uli-raka: "Hadua nabi bate rabila' hiapa
kahilouaa-na. Aga hi ngata-na pai' hi tomi-na moto, uma lau-i rabila'."

Toe pat' Yesus uma mpobabehi wori' tanda mekoncehi hi ria, apa'
uma-ra mepangala'.

Nto'u toe topoparenta hi Galilea, Herodes Antipas. Na'epe Herodes
napa to nababehi Yesus. Toe pai' na'uli'-raka topobago-na: "Bate
Yohanes Topeniu'-le Yesus toei lou! Tuwu' nculii-imi! Toe-hana pai' ria
baraka'-na mpobabehi tanda to mekoncehi." Hewa toi tutura
kamate-na Yohanes Topeniu'. Magau' Herodes mpo'ago Herodias, tobine
ompi'-na moto to rahanga' Filipus. Wort' ngkani Yohanes mpokamaro
Herodes ngkai gau'-na toe, na'uli'-ki: "Uma-ko ma'ala mpotobine tobine
tetut! Gau'-nu tetu mpotiboki Atura Musa!" Ngkai ree, Herodes
mpopahawa' tantara-na mpohoko' Yohanes. Rahoko' mpu'u-imi, rahoo',
pai'-i ratarungku'. Kakono-na, Herodes doko' mpopatehi lau-imi, aga
me'eka'-i mpoka'eka' ntodea, apa' ra'uli' ntodea, Yohanes toe hadua nabi.

Ngkai ree, nto'u-na Herodes mpobabehi karamea mpokiwoi eo
kaputua-na, ana'-na Herodias tobine modero' hi nyanyoa torata. Goe' lia-i
Herodes mpohilo podero'-na. Nakeni kagoe'-na rahi, mojanci part'
mosumpa-i hi toronaa toei, na'uli'-ki: "Napa-napa to nuperapi', bate
kuwai'-ko!" Mpo'epe toe, Herodias mpo'ukei' ana'-na bona mperapi'
wo0' Yohanes Topeniu'. Jadi', na'uli' toronaa toei mpo'uli'-ki Herodes:
"Merapi'-a woo'-na Yohanes Topeniu' ratu'u hi lolo dula toi!"

Mpo'epe pomperapia' toe-di, kasoho'-nami nono-na Herodes. Aga nau'
wae, apa' mpolia' mosumpa-imi we'i ra'epe torata-nae, toe pait'
mohawa'-imi bona pomperapia' toronaa toei rapadupa’. Nahubui-mi
tantara-na hilou hi rala tarungku' mpopata' wuroko' Yohanes. Woo'
Y ohanes toe rakeni hi lolo dula, ratonu-ki toronaa toei, pai' hi'a mpokeni



hilou hi tina-na. Kara'epe-na topetuku'-na Yohanes kamate-nami,
hilou-ramo-rawo mpo'ala' woto-na pai' ratana. Oti toe pai'-ra hilou
mpokeni tolele-na hi Yesus. Kana'epe-na Yesus tolele kamate-na
Y ohanes toe, pehawi'-nami hi sakaya, pai'-i malai ngkai ree hilou hi
kawaoa'-na. Patuju Yesus bona ntodea neo' mpotuku'-1. Ntaa' we'l,
kara'epe-na ntodea kahilou-nami Yesus, pe'ongko'-ra wo'o-mi-rawo ngkai
ngata-ra hilou mpotuku'-i, aga merole-ra-rana. Pehompo-na Yesus
ngkai sakaya, nahilo-hawo wort' tauna mpopea-i1. Metumu'-mi ahi'-na
mpohilo-ra, pai'-i mpaka'uri'-ra to peda'. Ncimonou'-mi, tumai-ramo
ana'guru-na mpomohui'-i, ra'uli'-ki: "Guru, neo' limpa-mi eo-na, pat'
wao'-hana hi rehe'i lau. Agina tahubui-ramo ntodea toera lau hilou hi ngata
to mohu' mpo'oli pongkoni'-ra." Na'uli' Yesus: "Uma-ra mingki'
hilou. Koi'-mi-hawo to mpopokoni'-ra." Ratompoi' ana'guru-na:
"Uma-kaiwo ria napa-napa hi kai', wuwu lima meha' roti pai' bau' uru
rongkaju-wadi." Na'uli' Yesus: "Keni tumai." Oti toe
nahubui-ramo ntodea toera mohura hi kowo'. Kamohura-rami-rawo hi
kowo', pai' na'ala'-mi roti to lima meha' pai' uru to rongkaju-e we's, pai'-i
ngkongoa' hi langi' mosampaya. Oti toe napihe-pihe-mi roti toe, pai'
natonu-raka ana'guru-na bona rabagi hi ntodea. Ngkoni' omea-ramo
duu'-ra bohu. Ka'oti-ra ngkont', rarumpu-mi toro-na, hampulu' roluncu-pi.
Kawort'-ra to ngkoni' nto'u toe, ba ria-ra lima ncobu tu? paka'
tomane-pidi, ko'ia tebila' tobine pai' ana'-ana'. Oti toe, Yesus
mpohubui ana'guru-na mosakaya meri'ulu hilou hi dipo rano, pai'-i
mpohubui tauna to wori' toera nculii’ hilou hi tomi-ra. Kanculii'-ra
tauna toera, manake'-imi Yesus hilou hi lolo bulu', pai'-i mosampaya
hadudua-na. Duu' bengi, hi ria oa'-i-pidi. Hiaa' ana'guru-nae we's, hi
lamtongo' rano-ramo, molaa-mi ngkai role-na. Bingko-bingko-na sakaya-ra
nakeni balumpa, apa' ngolu' mewui tono' ngkai nyanyoa sakaya-ra.
Parabaja, Yesus momako' hi lolo ue mpototoaka-ra. Pehilo-ra
ana'guru-na ria to momako' hi lolo ue, wilingkoroa-ramo, pai' ra'uli: "Etu
tope'ekahi!" Me'au-ramo nakeni eka'-ra. Ncaliu na'uli'-raka Yesus:
"Pakaroho nono-ni! Neo' me'eka'! Aku'-mile toi-e." Na'uli' Petrus:
" Ane Iko mpu'u-mi tetu-e Pue', kio' wo'o-a-kuwo tilou momako' hi lolo

ue. Natompoi' Yesus: "Tumai-moko!" Pehompo-nami Petrus ngkai
rala sakaya, momako' hi lolo ue mpototopa Yesus. Aga kanahilo-na
bohe rahi ngolu' hi rano, me'eka'’-imi, pai' katenoo-nonoa'-imi.
Kamekio'-nami: "Tulungi-a-kuwo Pue'!" Kana'ulu-nami Yesus
pale-na mpentoe Petrus, na'uli'-ki: "Kura' rahi-kona pepangala'-nu! Napa
pai' morara' nono-nu!" Kangkahe'-ra hi rala sakaya, ncaliu ora-mi
ngolu'-na. Ana'guru-na to hi rala sakaya toe mponyompa-i, ra'uli':
"Makono mpu'u, Ana' Alata'ala-ko!" Karata-ra hi dipo rano,
mencore-ramo hi tana' to rahanga' Genesaret. Kara'inca-na pue'
ngata ria Yesus hi ngata-ra, ratolele-mi hilou hi ngata-ngata to mohu',
alaa-na hawe'ea to peda' rakeni-ki Yesus. Merapi'-ra hi Yesus, bona
napiliu-ra mporeo nau' kampa' wuntu baju-na-wadi. Hawe'ea to mporeo
baju-na, haliu mo'uri'-ramo.

Hangkani, ria-ra to Parisi hante guru agama Y ahudi ngkai Yerusalem
mpohirua'-ki Yesus. Rakamaro-i, ra'uli: "Napa-di pai' ana'guru-nu
mpotiboki ada totu'a-tae? Hangaa ngkoni'-ramo, uma-ra mowano ncala'
ntuku' atura." Na'uli' Yesus: "Bangku' koi'-koiwoe', napa pai' nitiboki
parenta Alata'ala hi kampotuku'-ni ada-ni moto! Alata'ala mpo'uli";
'Kana tabila' tuama pai' tina-ta.' Pai' na'uli' wo'o: 'Hema to mpotipo' tuama
ba tina-na kana rapatehi.' Hiaa' ko1' metudui' hewa toi: uma-pi
mingki' tabila' tina pai' tuama-ta, asala ta'uli'-raka hewa toi: Napa to
masipato' kuwai'-kokoi totu'a, mpolia' kutonu-mi hi Alata'ala.' Jadi', Lolita
Alata'ala uma nisaile'. Ada-ni moto to nipomobohe. Hi mali-na-wadi
petuku'-ni hi Alata'ala tetu-e! Makono mpu'u lolita nabi Yesaya owi to
mpolowa-koi, hewa toi moni-na: Na'uli' Alata'ala: "Tauna tohe'era
mpobila'-a hi wiwi-ra-wadi, nono-ra molaa ngkai Aku'. Uma ria
kalaua-ra mpopue'-a, apa' tudui'-ra tudui' manusia'-wadi, bela tudui' ngkai
Aku''" Oti toe, Yesus mpokio' tauna to wori' mpomohui'-i,
na'uli'-raka: "Epe-koi bona ni'inca: Pongkoni' to mesua' hi nganga-ta,
bela-hawo toe to mpakada'a-ta hi poncilo Alata'ala. Lolita to mehupa'
ngkai nganga-ta, toe-die to mpakada'a-ta hi poncilo Alata'ala-e."

Ngkai ree, tumai-ramo ana'guru-na mpo'uli'-ki: "Nu'inca wa kapeda'



nono-ra to Parisi mpo'epe lolita-nue we'?" Na'uli' Yesus:
"Pelele’-ramo to Parisi toera lou! Apa' butu nyala hinu'a to uma nahu'a
Tuama-ku to hi rala suruga, bate rawuka. To Parisi toe-rale hewa pangkeni
to wero, apa' uma ra'incai ohea to makono hilou hi Alata'ala. Pai' ane
towero mpotete' hingka towero-na, bate moluli' roduaa-ra mpai' hi rala
kinali." Na'uli' Petrus: "Guru, notohi-kakai lolita rapa' tetu-e we'."
Na'uli' Yesus: "Ha uma oa'-di nipaha-e! Pongkoni' to mesua'
hi rala nganga-tale kaliliu hi rala ta'i-ta, pai' ngkai ree kaliliu tatadi.
Bela-hawo toe to mpakada'a-ta hi poncilo Alata'ala-e. Aga lolita to
dada'a to mehuwu ngkai rala nono-ta pai' to howa' hi wiwi-ta, toe-mi to
mpakada'a tauna hi poncilo Alata'ala. Apa' ngkai rala nono pehupaa'
pekiri to dada'a, pai' alaa-na ria to mepatehi, mobualo', mogau' sala' hi
tobine ba tomane, manako, mosabi' boa' pai' metipo'. Kehi to hewa
toe-mi lau to mpakada'a tauna hi poncilo Alata'ala. Ane ngkoni' uma leba'
mowano, bela-hawo toe to mpakada'a tauna hi poncilo Alata'ala."
Ngkai ree hilou-imi Yesus hi tana' to mohu' ngata Tirus pai' Sidon.
Ria hadua tobine to Kanaan, bela-1 to Yahudi. Tobine toei tumai hi Yesus
ntora mekio', na'uli: "Pue', muli Magau' Daud! Poka'ahi'-a-kuwo! Ana'-ku
tobine kahawia' seta, hangaa uma-ipi katonoa toe-e ria." Uma-i
winihi Yesus. Tumai ana'guru-na mpomohui'-i, ra'uli-ki: "Guru, popalai-i
tobine tetui, daa' kakakio'-kio'-1 mpotuku'-ta." Na'uli' Yesus hi tobine
toei: "Alata'ala mpohubui-a tumai mpotulungi muli to Israel-wadi, apa'
hewa bima to puha-ramo, uma-rapa mpotuku' konoa Alata'ala."
Ngkai ree, tumai lau-imi tobine toei motingkua' hi nyanyoa Yesus,
mpo'uli-ki: "Pue', tulungi-a-kuwo!" Na'uli' Yesus: "Uma lompe'
mpo'ala' koni' ana' pai' rarora-ki dike'." Na'uli' tobine toei: "Makono
moto-di Pue', aga biasa moto-hawo dike' ngkoni' rupu' koni' to mohewu'
ngkai lolo meja' hi tomi pue'-na." Ngkai ree, Yesus mpo'uli'-ki:
"Bohe mpu'u pepangala'-nu, totina! Wae-pi, jadi'-mi hewa konoa-nu."
Hinto'u toe, mo'uri' mpu'u-imi ana'-na. Oti toe, me'ongko' wo'o-1mi
Y esus ngkai ree, mako' mewiwi' rano Galilea. Manake'-1 lou hi bulu'-na,
pai'-i mohura metudui'. Mo'iko tauna mpotoa'-i, ngkeni to pungku, to
keru, to wero, to uma howa' mololita pai' to peda' ntani'-na wo'o. Ratu'u-ra



hi nyanyoa Yesus, pai' napaka'uri-ra. Konce-ramo ntodea mpohilo
hawe'ea tauna to napaka'uri' Yesus: tauna to uma howa' mololita, howa'-mi
mololita, to keru mo'uri-mi, to pungku momako'-mi, to wero pehilo-mi.
Toe pai' mpobila'-ramo Alata'ala to rapue' to Israel. Oti toe Yesus
mpokio' ana'guru-na, na'uli'-raka: "Tuna-kuna nono-ku mpohilo tauna to
wort' toera lau. Tolu eo-ramo dohe-ku, uma ria pongkoni'-ra. Uma lau
nono-ku mpohubui-ra nculii' ntali oro'-ra, molinga'-ra mpai' hi ohea."
Ra'uli' ana'guru-na: "Beiwa-mile, apa' wao'-di hi rehe'i-e lau. Tarata
hiapa-mile pongkoni' tapokoni'-raka tauna to hewa toe lau kawori'-rae?"

Y esus mpekune'-ra: "Hangkuja roti to ria hi koi'-e?" Ratompoi'-i:
"Pitu meha', pai' bau' uru to kedi' ba hangkuja ma'a-wadi." Ngkai
ree nahubui-ramo tauna to wori' mohura hi tana'. Na'ala-mi roti to
pitu pai' bau' kedi' to ba hangkuja ma'a toe, pai'-1 mpo'uli' tarima kasi hi
Alata'ala. Oti toe napihe-pihe-mi pai' nawai'-raka ana'guru-na bona
rabagi-raka tauna to wort' toera. Ngkoni'-ramo omea duu'-ra bohu.
Ka'oti-ra ngkoni', ana'guru-na mporumpu toro-na, pitu luncu-pi.
Kawori'-ra to ngkoni' nto'u toe, opo' ncobu tomane, uma tebila' tobine pai’
ana'. Oti toe, nahubui-ramo nculii' hilou hi tomi-ra, pai'-i mpohawi'
sakaya hilou hi tana' Magadan.

Ria wo'o ba hangkuja dua to Parisi pai' to Saduki rata hi Yesus doko'
mposori-1. Merapi'-ra hi Yesus, ra'uli-ki: "Babehi anu to mekoncehi bona
monoto ki'inca kangkai Alata'ala-nu." Yesus mpo'uli-raka: " Ane neo'
limpa-mi eo pai' mperelei langt', ni'uli': 'Morawa mpai' raoa.’ Ane
mepupulo ni'uli: 'Udaa mpai' toi-e, bo mperelei pai' mojimuu'’-di oo lau.'
Ni'inca lia mpelence raoa. Aga uma ni'incai mpelence napa to nababehi
Alata'ala tempo toi. Uma mowo kadada'a-ni, nisapuaka oa'-pidi
Alata'ala! Merapi'-koi tanda mekoncehi. Aga uma hanyalaa tanda
mekoncehi to rapopohiloi-kokoi. Sampale-wadi to rapopohiloi-kokoi,
tanda hewa to jadi' hi nabi Yunus owi." Oti toe malai-imi mpalahii-ra.
Hilou-ramo Yesus hante ana'guru-na medipo rano, aga ana'guru-na uma
mpokiwoi ngkeni boku. Ngkai ree, na'uli' Yesus mpo'uli-raka:
"Pelompehi, mo'inga'’-inga'-koi hi ragi to Parisi pai' to Saduki-e

Aga uma ra'incai batua-na walatu toe, helee momepololitai moto-ramo,
ra'uli: "Pai' na'uli' hewa toe-le, apa' uma takiwoi ngkeni roti we'i."

Ntaa' na'inca-di Yesus napa to ra'uli' ana'guru-nae, toe pai' na'uli-raka:
"Napa pai' ntora mpololita ka'uma-ni ngkeni roti-e! Kura' rahi
pepangala'-ni! Ko'ia oa'-tano nipaha-e! Ha uma-pi nikiwoi roti to lima
meha' to kupokoni'-raka tauna to lima ncobu-e? Pai' hangkuja luncu-pi
toro-na to nirumpu? Pai' beiwa wo'o hante roti to pitu meha'
kupokoni'-raka tauna to opo' ncobu-e? Hangkuja luncu wo'o-pi toro-na to
nirumpu? Napa pai' uma oa' nipaha kabela-na roti mpu'u to ku'uli'-e!
Mo'inga'-inga'-koi hi ragi to Parisi pai' to Saduki." Lako' ra'inca-di
we'l ana'guru-nae kabela-na ragi to ragalo-ki roti to na'uli' Yesus-e. Patuju
lolita-na, bona mo'inga'-inga'-ra hi tudui' to Parisi pai' to Saduki.
Hilou-ramo Yesus hante ana'guru-na hi tana' to mohu' hi Kaisarea Filipi. Hi
ree mepekune' Yesus hi ana'guru-na: "Ntuku' ponguli'-ra ntodea, hema-a
Aku' Ana' Manusia' toi-e?" Ratompoi' ana'guru-na: "Ria-ra to
mpo'uli' Yohanes Topeniu'-ko tuwu' nculii'. Ria wo'o-ra to mpo'uli' Iko
hadua nabi to owi mehupa' nculit', hewa nabi Elia, nabi Yeremia, ba nabi to
ntani'-na." Napekune' tena-ra, na'uli: "Hiaa' koi'-koiwo mpo'uli’
hema-a Aku' toi-e?" Natompoi1' Simon Petrus: "Iko-mile Magau'
Topetolo'-e, Ana' Alata'ala to Tuwu'." Na'uli' Yesus: "Marast'
mpu'u-ko, Simon ana' Yunus, apa' bela manusia' to mpopo'incai-ko tetu-e,
Tuama-ku to hi rala suruga-hana. Jad1', toe pai' rahanga' Petrus-
ko--batua-na 'watu.' Pai' hi lolo parawatu tohe'i kuwangu tomi-ku--
batua-na, kurumpu hawe'ea tauna to mpopangala'-a. Hawe'ea kuasa
anudaa' uma mpokulei' mpodagi-ra. Kuwai'-ko kuasa mpototu'ai
ntodea Alata'ala. Napa to nubotuhi hi dunia', tetu wo'o to nabotuhi
Alata'ala hi rala suruga: Ane nu'uli' neo', Alata'ala-mi to mpo'uli' neo'. Ane
nu'uli' ma'ala moto, Alata'ala-mi to mpo'uli' ma'ala moto." Oti toe,

Y esus mpo'uli-raka ana'guru-na: "Neo' ulu ni'uli' hi hema-hema ka'Aku'-na
Magau' Topetolo'." Ntepu'u ngkai tempo toe, Yesus mpakanoto hi
ana'guru-na napa to kana jadi' hi woto-na. Na'uli'-raka: "Kana hilou-a hi
Yerusalem. Hi ria mpai' totu'a ngata, imam pangkeni hante guru-guru
agama mpobalinai'-a pai' mposesa'-a. Rapatehi-a mpai', aga hi eo katolu-na



tuwu' nculi’' moto-a." Aga Petrus mpo'ai'-1 hi ncori-na pai' nakorai'-i
na'uli: "Neo' Pue'l Kuperapi' hi Alata'ala bona nawi'iha tetu lau ngkai Pue'."
Hampe'ili' Yesus mpo'uli-ki Petrus: "Palai-ko topesori! Doko'
nulawa'-a, bona ngalai' neo'-a mpotuku' konoa Tuama-ku? Pekiri-nu tetu-le
pekiri manusia', bela pekiri Alata'ala." Oti toe Yesus mpo'uli'-raka
ana'guru-na: "Hema to doko' mpotuku'-a kana mpobahaka konoa-na moto,
pai' kana napaha'a kaju parika'-na--batua-na: kana natuku' hawa'-ku nau'
napopate-ki. Oti toe-di pai' lako' ma'ala-1 mpotuku'-a. Hema to
mpentael konoa-na moto, uma-1 mpai' mporatai katuwua' to lompe'. Aga
hema to mpobahaka konoa-na moto sabana petuku'-na hi Aku', nau'
napopate-ki, hi'a mpai' to mporata katuwua' to lompe'. Napa
kalaua-na tarumpu hawe'ea ka'vaa' dunia', ane uma taratai katuwua' to
lompe' hi eo mpeno-na. Apa' uma ria napa-napa to ma'ala tasula'-ki
katuwua' to lompe' toe. Bate rata mpai' tempo-na, Aku' Ana'
Manusia' tumai ngkai suruga mpopehuwu kabaraka'-ku, to hewa kabaraka'
Tuama-ku, pai' wori' wo'o mala'eka mpodohei-a. Nto'u toe mpai', bate
kuhiwili kehi butu-butu dua tauna. Mpu'u-mpu'u ku'uli-kokoi: ngkai
olo™-ni kot' toi, ria-ko1 mpai' to ko'ia mate kako'ia-na nihilo-a, Aku' Ana'

Manusia', rata jadi' Magau'.

Ono mengi ngkai ree, Yesus mpobawai tolu ana'guru-na hilou
dohe-na hi bulu' to molangko. Ana'guru to tolu toera: Petrus, Yakobus pai'
Y ohanes ompi'-na Yakobus. Muntu' Yesus hante ana'guru-na to tolu
toera-wadi to hi ria. Bula-ra hi ria, mobali'-mi lence-na. Lio-na mehini
hewa eo, pai' pohea-na mengea' meringkila'. Muu-mule' rahilo-rawo
ana'guru-nae, ria wo'o rodua nabi to owi mpololitai Yesus. Nabi to rodua
toera, Musa pai' Elia. Ngkai ree Petrus mpo'uli-ki Yesus: "Pue’,
lompe' lia-ta mo'oha' hi rehe't. Ane nupokono Pue', kubabehi tolu bamaru'
hi rehe'i: hameha' bagia-nu Pue', hameha' bagia-na Musa pai' hameha' wo'o
bagia-na Elia." Bula-na mololita-pidi Petrus, muu-mule' hompo-mi
limu' to mehini mpokamoui-ra, pai' ngkai rala limu' toe mpo'epe-ra
topololita to mpo'uli": "Hi'a toi-m1 Ana'-ku to kupe'ahi'. Hi'a mpakagoe'
nono-ku. Pe'epei-mi lolita-na!" Wae kara'epe-na ana'guru-na lolita



toe, tetumpopo'-ramo hi tana' apa' me'eka' lia-ra. Tumai-i Yesus
mpoganga-ra, na'uli-raka: "Memata-mokoi, neo' me'eka'!"
Kamenaa-ra, uma-pi ria hewa to rahilo-e we'l, muntu' Y esus-damo.
Pana'u-ra ngkai lolo bulu' toe, Yesus mpo'uli-raka: "Neo' ulu ni'uli' hi
hema-hema napa to nihilo we'i duu'-na Aku', Ana' Manusia', rapotuwu’
nculil' ngkai kamatea." Mepekune'-ramo ana'guru-na, ra'uli’: "Napa
pai' guru agama mpo'uli' nabi Elia ncala'-di to ri'ulu rata, pait' lako' rata-idi
Magau' Topetolo'-e?" Na'uli' Yesus: "Makono mpu'u-di, Elia kana
rata mperi'ulu, apa' hi'a to mporodo hawe'ea-na. Aga ku'uli-kokot,
mpolia' rata-imile Elia-e, aga pangkeni ngata-ta uma mpo'incai-i. Ra'ewa
lau-1di ntuku' konoa-ra. Wae wo'o mpai' Aku' Ana' Manusia' ra'ewa ntuku'
konoa-ra." Ngkai ree, rapaha-mi ana'guru-na lolita Yesus-e we'i: to
rarapai’-ki nabi Elia, hi'a-mi Yohanes Topeniu'. Kanculii-ra Yesus
hante ana'guru-na to tolu toera mpohirua'-raka ntodea, ria hadua tomane
tumai mowingkotu' hi nyanyoa-na, mpo'uli'-ki: "Pue’, poka'ahi'-
ka-kuwo ana'-ku. Mohaki' limpuangaa-i, pai' jau-1 molimpu' nakeni
haki'-na. Jau-1 modungka hi rala apu, jau wo'o-1 modungka hi rala ue.
Kukeni-imi hi ana'guru-nu, aga uma-di rapakulei' mpaka'uri'-1."
Na'uli' Yesus: "Uma mowo-koie'! Ko'ia oa-tano mepangala'-koie!
Mesapuaka oa'-pidi-koi mposapuaka konoa Alata'ala! Ni'uli'-koina
hangkuja tena-pi kahae-ku dohe-ni, hangkuja tena-pi kahae-na
kupengkatarii kalente pepangala'-nie! Keni tumai ana' tetui!" Ngkai
ree, Yesus mpopetibo' anudaa' to mpopedahi ana' toei. Palai-nami anudaa’,
pai' mo'uri-imi-hawo topeda' toei. Oti toe, Yesus pai' ana'guru-na
malai ngkai ree, pai' ana'guru-na mpekune'-1, ra'uli': "Guru, napa pai' uma
kipakulei' mpopalai anudaa' toei-e we'i?" Na'uli' Yesus: "Wae
moto-hawo-le, apa' hangkedi' rahi pepangala'-nie. Ku'uli'-kokoi: ane
rii-ria-mi pepangala’-ta nau' hangkutuno'-wadi, uma ria to uma-na madupa'.
Ma'ala ta'uli'-ki bulu' toe mai: 'Mentoli-ko ngkai retu!' bate mentoli-ile.
Aga seta to hewa toe we'l, sampale-1 malai ane mosampaya pai’
mopuasa'-ko1." Nto'u Yesus hante topetuku'-na morumpu hi Galilea,
na'uli-mi Yesus mpo'uli-raka: "Aku' Ana' Manusia', ratonu-a mpai' hi
kuasa manusia'. Rapatehi-a mpai', aga hi eo katolu-na tuwu'



nculi’-a." Peda' lia-mi nono topetuku'-na mpo'epe lolita-na.

Karata-na Yesus hante topetuku'-na hi ngata Kapernaum, rata to
mpesingarai' paja' Tomi Alata'ala hi Petrus pai' mpekune'-i: "Ha nabayari
moto-hawo Guru-ni paja' Tomi Alata'ala-e, ba uma-di?" Na'uli'
Petrus: "Nabayari moto!" Ngkai ree, nculi’'-imi Simon Petrus hilou hi tomi
po'ohaa'-ra. Rata hi ria, ko'ia-di napoka'alai mololita-e, ncaliu Yesus-mi
mpekune'-1: "Simon, beiwa-kowo pomporata-nu: hema to kana mpobayari
paja’ pai' pepue' hi raja to mpokuasai ngata doo? Ntodea-na moto-di, ba
pue' ngata to nakuasai-di?" Na'uli' Petrus: "Tantu pue' ngata to
nakuasai to kana mpobayari." Na'uli' Yesus: "Ane wae, ntodea-na moto
uma mingki' mpobayari. Wae wo'o kita' to jadi' ntodea-na Alata'ala, uma-ta
mingki' mpobayari paja' Tomi Alata'ala. Aga nau' wae, agina
mobayari moto-tamo, bona neo' kedi' nono-ra hi kita'. Jadi', hilou-moko hi
rano mopeka. Ala' bau' uru to lomo'-na nupeka. Nurata doi hi rala
nganga-na hono' pobayari paja' hi kita' rodua. Ala' doi tetu, pai' nubayari-ki
paja’' Tomi Alata'ala."

Hinto'u toe, tumai-ra ana'guru Yesus mpomohui'-i, ra'uli’: "Pue', ane
jadi' Magau'-poko mpai', hema to meliu kabohe tuwu'-na hi rala
Kamagaua'-nu?" Y esus mpokio' hadua ana' to kedi', napopokore hi
laintongo'-ra, pai' na'uli-raka: "Mpu'u ku'uli-kokoi: ane uma nibalit'
kehi-ni pai' jadi' hewa ana' to kedi' toii, uma-koi mpai' jadi' ntodea
Alata'ala. Hema to mpakadingki' nono-na pai' jadi' hewa ana' to kedi'
tohe'll, hi'a-mi to bohe mpu'u tuwu'-na ngkai hawe'ea ntodea Alata'ala.

Hema to mpotarima hadua ana' to kedi' hewa ana' toii sabana
petuku'-na hi Aku', batua-na Aku'-mi to natarima. "Aga hema to
mpopanawu' hadua ana' to kedi' alaa-na uma-ipi mepangala' hi Aku', bohe
mpu'u pehuku' Alata'ala hi tauna tetui. Agina lau-pi hameha' watu po'ahaa’
to bohe ratoe hi wuroko'-na pai'-i ratene' hi rala tahi'. Silaka tauna hi
dunia' toi, apa' wori' to mpopanawu'-ra. Bate ria mpu'u-di to mepanawu'-e,
aga silaka-ra tauna to mepanawu' toera. " Ane rapa'-na pale-ta hamali
ba witi'-ta hamali to mpakeni-ta mojeko', pua' lau-mi pai' petadi. Agina
hamali-damo pale-ta ba witi'-ta, asala mporata-ta katuwua' to lompe' dohe



Alata'ala. Agina lau-pi toe, ngkai palea ntimalia pai' witia' ntimalia, hiaa'
ka'omea-na ratadi-ta hi rala apu to jela' ncuu. Pai' ane rapa'-na mata-ta
hamali to mpakeni-ta mojeko', jungki' pai' petadi. Agina hamali-wadi
mata-ta pai' mporata katuwua' to lompe' moto-ta dohe Alata'ala, ngkai
mataa ntimalia, hiaa' ka'omea-na ratadi-ta hi rala apu naraka. "Jadt,
pelompehi mpu'u-koi, neo'-koi uma mposaile' ana'-ana' to kedi' hewa ana'
tohe'ii, nau' hadua. Apa' mpu'u-mpu'u ku'uli'-kokoi: mala'eka to mpodoo-ra

tida ncuu hi nyanyoa Tuama-ku to hi rala suruga. Apa' patuju-ku
Aku' Ana' Manusia' tumai hi dunia', bona mpopali' tauna to molaa ngkai
Alata'ala pai' mpohore-ra ngkai huku' jeko'-ra. "Beiwa

pomporata-ni? Ria hadua tauna to ria bima-na ha'atu ma'a-na. Ane moronto
hama'a, napa to nababehi? Tantu napalahii bima-na to sio mpulu' sio hi
panapa bulu', pai'-1 hilou mpopali' to hama'a to moronto toei. Pai'
ane narua' nculii-ipi, mpu'u ku'uli-koko1 meliu-mi kagoe'-na mpokagoe'
bima to hama'a toei, ngkai bima-na to sio mpulu' sio to uma-ra-rana
moronto. Wae wo'o Tuama-ni hi rala suruga, uma napokonoi ane ria
hadua ngkai ana' to kedi' toi to molaa ngkai Hi'a. " Ane ria ompt'
hampepangalaa'-ta to masala' hi kita', hilou-ta mpohirua'-ki, pai' uli'-ki
sala'-na. Tababehi toe hante uma ria to ngincai, muntu' kita' tau
rodua-wadi. Ane napangala' lolita-ta, lompe' nculii-mi pohintuwu'-ta.

Aga ane uma-i dota mpangala' lolita-ta, po'ema' hadua ba rodua
dohe-ta hilou mpololitai-i. Apa' hi rala Buku Tomoroli' owi te'uki' hewa
to1: 'Ane ria tauna to rapakilu mpobabehi sala', kana ria nte rodua ba tolu to
jad1' sabt', bona monoa'-mi kara-kara-na.' Ane uma-i dota mpangala'
lolita sabi' toera, bua'-imi hi hawe'ea ompi' hampepangalaa'. Ane uma oa'
napangalai' nau' hawe'ea ompi' hampepangalaa' mpoparesai'-i, pelele’'
lau-imi-hana, taponcawa hewa tauna to uma mpo'incai Alata'ala lau-imi,
pai' hewa tauna to dada'a kehi-ra. "Penonoi-koi! Napa to nibotuhi hi
dunia', tetu wo'o to nabotuhi Alata'ala hi rala suruga: Ane koi' mpo'uli' neo',
Alata'ala-mi to mpo'uli' neo'. Ane koi' mpo'uli' ma'ala moto, Alata'ala-mi to
mpo'uli' ma'ala moto. Ku'uli' wo'o: ane ria-koi hi dunmia' toi nte rodua
to hintuwu' mekakae mperapi' ba napa-napa, posampaya-ni toe natompoi'
Tuama-ku to hi rala suruga. Apa' hiapa tauna morumpu sabana



Aku', nau' rodua ba tolu-ra-wadi, ria-a dohe-ra." Ot1 toe, Petrus
mpomohuit' Yesus pai' mpekune'-1, na'uli': "Pue', ane ompt'
hampepangalaa'-ku masala' hi aku', hangkuja ngkani kana ku'ampungi-i?
Nte pitu ngkani?" Na'uli' Yesus: "Uma wule' pitu ngkani-wadi. Nau'
mo'atu-atu ngkani-nai masala' hi kita', kana ta'ampungi-i. Apa'
Alata'ala hewa magau' to hi rala lolita rapa' toi: Ria hadua magau' doko'
mpowile inta batua-na. Lomo'-na, ria hadua batua rakeni hi
nyanyoa-na to mo'inta hi juta-na. * mo'inta hi juta-na. basa asli:
mo'inta hampulu' ncobu talenta. Doi toi meliu ngkai gaji' hadua tauna to
mobago hampulu' lima mpae.* Uma mpu'u-hawo nakulet'
mpobayari inta-na toe. Jadi', mohawa'-mi magau' toei, na'uli': 'Pobalu’
lau-imi batua tetui hante ana'-na pai' tobine-na pai' hawe'ea rewa-na,
pobayari-ki inta-na.' "Powingkotu'-nami batua toei hi nyanyoa
magau', mpopepoka'ahi’, na'uli: 'Mosabara-ko Magau', kubayari
moto-kuwo mpai' inta-ku!' "Ngkai ree, metumu' lau-mi ahi'-na
magau' mpoka'ahi' batua-na toei. Nabahaka-imi pai' na'uli'-ki: 'Inta-nu,
uma-p1 mingki' nubayari.' "Palai-na batua toei, napohirua'-ki hadua
hingka batua-na to mo'inta hi hi'a hi ncobu-na-wadi. * mo'inta hi
ncobu-na-wadi. basa asli: mo'inta ha'atu dinar. Doi toi gaji' hadua tauna to
mobago tolu mula.* Napentoe doo-na toei, nabaga' pai' na'uli'-ki: 'Bayari
omea-mi inta-nu!' "Powingkotu'-nami-hawo doo-na toei
mpopepoka'ahi', na'uli': 'Mosabara-ko ulu bale, kubayari moto-kuwo mpai'
inta-ku!' Aga uma napangalai' pomperapia'-na toe. Napopesua'
lau-imi hi rala tarungku' duu'-na tebayari omea inta-na. "Karahilo-na
batua to ntani-na napa to jadi' tohe'e, peda' lia-mi-rawo nono-ra.
Hilou-ramo hi magau' mpo'uli' kehi batua toei-e we'i. Mpo'epe toe
we'l, kamoroe-nami magau'. Mpohubui-i tauna hilou mpokio' batua to
dada'a gau'-na tohe'ei. Karata-na, na'uli'-ki: 'Dada'a lia-ko! Inta-nu
kupori-mi ngkai rala buku-ku, apa' moranempale-moko hi aku'.
Napa-di-kona pai' uma nupoka'ahi' hingka batua-nu, hewa aku'
mpoka'ahi'-koe!' Uma-p1 mowo roe-na magau'. Batua to dada'a
gau'-na toei napopesua' hi rala tarungku' duu'-na tebayari oti inta-na."
Napohudu Yesus lolita rapa' toe, na'uli: "Wae wo'o Tuama-ku to hi



rala suruga mpobabehi hi koi'-e, ane uma-koi mpo'ampungi doo-ni ngkai
nono-ni mpu'u."

Kahudu-na Yesus mpololita hawe'ea toe, malai-imi ngkai tana'
Galilea hilou hi tana' Yudea to hi dipo ue Yordan. Wort' tauna
mpotuku'-1, pai' to peda' napaka'uri'. Ria ba hangkuja dua to Parisi
tumai mposori Yesus. Rapekune'-i: "Ntuku' atura agama-ta, ba ma'ala
moto-hawo tomane mpogaa'-ki tobine-na nau' to uma kojerea'?"
Natompoi' Yesus: "Kiwoi napa to te'uki' hi rala Buku Tomoroli' owi:
lomo'-na Topejadi' mpajadi' hadua tomane pai' hadua tobine. Pai' oti
toe na'uli': "Tomane kana mpalahii tina pai' tuama-na, pai' kana tuwu'
hintuwu' hante tobine-na, bona hira' tau rodua toe jadi' hewa hadua lau-ra-
damo.' Jadi', hi poncilo Alata'ala, tau hancamoko uma-pi rodua,
hadua lau-ramo. Toe pat' ku'uli'-kokoi: ane ntoa' Alata'ala mpoposidai'ra,
manusia' uma ma'ala mpogaa'-ra." Mehono'-ra to Parisi: "Ane wae,
napa pai' Musa mohawa' bona tomane mpowai' sura pogaa' hi tobine, ane
doko' napogaa'-ki?" Na'uli' Yesus: "Musa mpiliu-koi mogaa'-le, apa'
ngkai kamotu'a nono-ni, uma tuduia'. Aga kakoo-kono-na, uma hewa toe
ngkai lomo'-na. Bona ni'inca: hema to mpogaa'-ki tobine-na pai'-i
motobinel to ntani-na, mobualo'-i-hana. Sampale-di ane mobualo'
tobine-nae, ma'ala-mi napogaa'-ki." Ngkai ree, ana'guru-na
mpo'uli-ki Yesus: "Ane wae-di kamokoro-na ada poncamoko, agina
lau-pi-hawo neo' ncamoko." Na'uli' Yesus: "Uma hawe'ea tauna bisa
ntarima lolita tetu. Aga ria moto tauna to napakatantu Alata'ala bona
uma-ra ncamoko. Ria tauna to uma ncamoko apa' lawi' hewa
toe-hawo ngkai kaputu-ra. Ria wo'o to uma ncamoko apa' babehia tau
ntani-na. Ria wo'o to uma ncamoko apa' lawi' kadota-ra moto-rawo, bona
mologa-ra mpobago bago Alata'ala. Hema to mpakule' mpotuku' tudui' toi,
lompe' ane natuku'." Hangkani, ria tauna to mpokeni ana'-ra hi
Yesus bona najama-ra pai' naposampayai. Aga ana'guru-na mpokaroe
tauna toera. Yesus mpo'uli-raka ana'guru-na: "Pelele' moto-ra ana'
tetura tumai hi Aku', neo'-ra nitagi. Apa' tauna to hewa toe-ramo to jad1'
ntodea-na Alata'ala hi rala Kamagaua'-na." Ngkai ree, najama-ramo



ana' toera, pai'-ra nagane'. Oti toe, malai-imi ngkai ree. Hangkani,
ria hadua tomane rata hi Yesus mpopekune'-i: "Guru, kehi napa to lompe'
kana kubabehi bona mporata-a katuwua' to lompe' duu' kahae-hae-nae?"
Na'uli' Yesus: "Napa pai' nupekune'-a beiwa kehi to lompe'-e? Uma
ria ntani'-na to lompe', hadua Alata'ala-wadi. Ane doko' mporata katuwua'
to lompe'-ko, tuku'-mi parenta Alata'ala." Mepekune' tena-1 tau
tohe'ei: "Parenta to'uma?" Natompoi' Yesus: "Neo' mepatehi, neo'
mobualo', neo' manako, neo' mosabi' boa', kana tabila' tina tuama-ta,
pai' poka'ahi' doo-ta hewa kampoka'ahi'-ta woto-ta moto." Na'uli'
kabilasa toei: "Hawe'ea parenta tetu lau, kutuku' omea-mi. Napa-pi to kana
kubabehi?" Na'uli' Yesus: "Ane doko'-ko mpotuku' Alata'ala hante
karoli'-roli' nono-nu, lou-moko ulu mpobalu' rewa-nu, pai' doi oli-na
wai'-raka tokabu. Ane nubabehi hewa toe, bohe mpai' rasi' to nurata hi rala
suruga. Oti toe, pai' tumai-moko mpotuku'-a." Mpo'epe toe we'l,
kapeda'-nami nono-na pai'-1 malai-mi, apa' wori' rewa-na. Toe pat'
na'uli’ Yesus hi ana'guru-na: "Makono mpu'u lolita-ku toi: mokoro rahi
tauna to mo'ua' jadi' ntodea-na Alata'ala hi rala Kamagaua'-na. Ku'ult'
wo'o: mojoli-pi hama'a unta ntara hi wulou' jaru ngkai tauna to mo'ua’
mengkoru hi Alata'ala bona Hi'a jadi' Magau'-ra." Kara'epe
ana'guru-na lolita Yesus toe, rapokakonce lia, ra'uli: "E1', ane wae-di,
hema lau-damo to ma'ala mporata katuwua' to lompe' duu' kahae-
hae-nae!" Yesus mponaa-ra pai' na'uli-raka: "Ane hante pakulea'
manusia'-le, uma ami' hema. Aga ane Alata'ala, uma ria to uma napakule'."
Ngkai ree, na'uli' wo'o-mi-hawo Petrus: "Hiaa' kat', kipalahii
omea-mi-kaina bona mpotuku'-ko. Hiwili napa mpai' to kirata?"
Na'uli' Yesus: "Mpu'u ku'uli'-kokoi: hi eo mpeno-na nto'u Alata'ala
mpobo'ui omea, Aku' Ana' Manusia' mohura hi pohuraa to ncola
moparenta. Nto'u toe mpai', kot' to mpotuku'-a toi-e, mohura
wo'0-ko-koiwo hi pohuraa to hampulu' romeha', mpoparentai to Israel to
hampulu' rontina. Hema-hema to mpalahii ompi'-na, tuama-na ba
tina-na, ana'-na ba tomi-na ba bonea-na sabana mpotuku'-a, bate mporata-i
mpai' ha'atu ngkani hiwili-na, pai' mporata wo'o-1 katuwua' to lompe' duu'
kahae-hae-na. Aga wori' tauna to bohe tuwu'-ra tempo toi jadi' ked1'



tuwu'-ra hi eo mpeno. Pai' wori' wo'o tauna to kedi' tuwu'-ra tempo toi jadi'
bohe tuwu'-ra hi eo mpeno."

Na'uli' Yesus: "Ane Alata'ala jadi' Magau', kajadi-na hewa lolita rapa'
tohe'l: Hadua pue' bonea anggur hilou mpopali' tauna to dota mobago hi
bonea-na. Mepupulo modao'-1 mporua' tauna, na'uli-raka: 'Hilou-koi1
mobago hi bonea-ku, kuwai'-ko1 hore hampepa' doi pera' gaji'-ni ha'eo.'
Rapo'io’-mi lolita-na toe, hilou mpu'u-ramo. Jaa si0, hilou wo'o-imi
mpali' to ntani'-na, nahilo ba hangkuja dua tauna ntora-ntora hi wiw1'
karajaa. Na'uli-raka: 'Hilou-koi mobago hi bonea-ku, kuwat'
moto-koi gaji' to masipato'.' Hilou mpu'u-ramo-rawo. Tebua' eo, hilou
wo'o-imi mpopali' tauna, na'uli'-raka: 'Hilou-koi mobago hi bonea-ku.' Wae
wo'o jaa tolu libe eo. "Ncimonou'-mi, ba neo' jaa lima, modao'
wo'o-imi mporua' tauna to ntora. Napekune'-ra: 'Napa pai' ntora-ntora
mara-wadi-koi ha'eoa, uma-ko-koina mobago-¢?' "Ratompoti'-i: 'Apa’
uma hema to mpopobago-kai.' "Na'uli' pue' bonea toei: 'Ane wae,
hilou-mokoi mobago hi bonea-ku.' Hilou mpu'u-ramo-rawo.

"Limpa-mi eo, na'uli-mi pue' bonea hi mantoro'-na: 'Kio'-ramo topobago
toera ria, pai' wai'-ramo gaji'-ra. Wai' ulu gaji' hi tauna to lako' ntepu'u
mobago jaa lima we'l. Oti toe, wai' gaji' hi tauna to ntepu'u mobago jaa
tolu, duu' rata hi tauna to mobago ngkai mepuloa.' "Tumai
mpu'u-ramo to mobago ntepu'u jaa lima ncimonou', mporata-ramo gaji'
himpau hampepa' doi pera'. Kawae-kawae-na duu'-na rata
wo'o-ra-rawo to mobago ngkai mepuloa-e ngone. To mobago ngkai
mepulo toera mpo'uli’ hi rala nono-ra: 'Tantu meliu mpai' to nawai'-taka
kita', apa' ha'eoa-ta-tana mobago!' Ntaa' we'i, bate hampepa' doi pera'
wo'o-wadi-rawo to rarata-e. Kampohilo-ra gaji'-ra tohe'e,
ngkunuti-ramo mpongkunutii pue' bonea, ra'uli"; 'To lako' rata
mobago hi ka'omea-na, muntu' hajaa-ra-wadi mobago. Hiaa' kai', mobago
ha'eoa-ka-kaina, nahimai' eo to ngkerepa'. Napa-di pai' nubayari-ra
hibaa-balia hante kai'”' "Hampetompoi' pue' bonea toei: 'Uma-a
masala' hi koi', bale. Ha uma pojanci-tami mporata-koi gaji' hampepa' doi
pera' rala-na ha'eo? Ala'-mi-koiwo gaji'-ni pai' hilou-mokoi!



Konoa-kumi mpowai' gaji' hi tauna to rata ka'omea-na hibalia hante to
kuwai'-kokoi kot'. Ha uma ma'ala kubabehi ntuku' konoa-ku hante
doi-ku? Napa pai' mohingi'-koi hi doo ane lompe' nono-ku hi hira'?" "
Napohudu Yesus lolita rapa' toe, na'uli: "Wae wo'o mpai' hi eo mpeno-na:
worl' tauna to kedi' tuwu'-ra tempo toi jadi' bohe tuwu'-ra hi eo mpeno. Pai
worl wo'o tauna to bohe tuwu'-ra tempo toi jadi' kedi' tuwu'-ra hi eo
mpeno." Nto'u toe, Yesus mako' mpotoa' ngata Yerusalem. Hi
lengko ohea nakio'-ra ana'guru-na to hampulu' rodua morumpu mopatani',
pait' na'uli-raka: "Epe-koi! Hilou-tamo tohe'i-e mpotoa' Yerusalem.
Hi ria mpai', Aku' Ana' Manusia' ratonu hi imam pangkeni pai' guru agama,
pai' rabotuhi bona rapatehi-a. Oti toe mpat', ratonu-a hi tauna to
bela-ra to Yahudi, rapopo'ore', raweba', pai' rapatehi-a hi kaju parika'. Aga
hi eo katolu-na tuwu' nculii' moto-a." Nto'u toe, rata tobine-na
Zebedeus hante ana'-na rodua hi Yesus. Motingkua'-1 hi nyanyoa-na apa'
ria to naperapi'. Napekune' Yesus: "Napa to nuperapi'-e?" Na'uli'
totina toei: "Pomperapia'-kule, bona ane jadi' Magau'-poko mpai', ana'-ku
to rodua tohe'ira mohura pai' moparenta hangkaa-ngkania dohe-nu, hadua
hi mali ka'ana-nu, hadua hi mali ki'1i-nu." Na'uli' Yesus
mpo'uli-raka: "Uma ni'incai napa to niperapi' tetu. Ha nipakule' mpar'
mpokolo kaparia to kana kukolo-e?" Ratompo1' ana'guru to rodua toera:
"Kipakule' moto!" Na'uli' Yesus: "Makono mpu'u, bate nikolo mpai'
kaparia hewa to kukolo. Aga hema to mohura hi mali ka'ana-ku pai' hi
mali ki'ii-ku, bela Aku' to mpakatantu. Tuama-ku-hana to mpakatantu
hema to mporata bagia tetu." Kara'epe-na ana'guru-na to hampulu'
pomperapia' doo-ra to rodua toera, kamoroe-rami mpokaroe-ra.
Toe pai' Yesus mpokio'-ra omea pai' na'uli-raka: "Ni'inca moto kasoa-ra
topoparenta to uma mpo'incai Alata'ala mpoparentai ntodea-na. Tauna to
bohe pangka'-ra mpewuku ntodea-na mpotuku' hawa'-na. Aga kot,
neo' hewa toe kehi-ni. Hema-koi to doko' bohe pangka'-na, kana jadi'
pahawaa'. Pai' hema to doko' bohe hanga'-na kana jadi' batua-ni.
Kana nituku' po'ingku-ku, Aku' Ana' Manusia'. Patuju-ku tumai hi
dunia', uma bona jadi' topohawa'. Pai'-a tumai-le, bona jadi' pahawaa',

duu'-na mpewai' woto-ku rapatehi mpotolo' sala' tauna to wort'.

Kamalai-ra Yesus pai' ana'guru-na ngkai ngata Yerikho, mo'iko-ra-damo
tauna mpotuku'-i. Hi wiw1' ohea, ria rodua tauna to wero mohura.
Kape'epe-ra towero toera kaYesus-na to liu, mekio'-ramo, ra'uli': "Pue’,
muli Magau' Daud! Poka'ahi'-ka-kaiwo!" Tauna to wort' hi ree
mpokaroe-ra, ra'uli: "Ngkalino-koi!" Uma-rawo rapangalai’, rahuduwukui
lau-mi mejeu': "Pue', muli Magau' Daud, poka'ahi'-ka-kaiwo!"
Mento'o-imi Y esus, pai'-1 mpokio'-ra tumai, na'uli-raka: "Napa to nipokono
kubabehi-kokoi?" Ratompoi'-i: "Pue', doko'-ka-kaiwo pehilo!"
Metumu'-mi ahi-na Yesus, toe pai' naganga mata-ra. Ncaliu
pehilo-ramo, pai'-ra mpotuku' Yesus.

Mohu'-ramo hi Yerusalem, rata-ra hi ngata Betfage hi Bulu' Zaitun.

Hi ree, Yesus mpohubui rodua ana'guru-na hilou meri'ulu, na'uli'-raka:
"Hilou-koi hi ngata to tanyanyohi toe mai. Rata-koi mpai' hi ria, nihilo
hama'a keledai to tehoo' pai' ana'-na mohu' dohe-na. Bongka koloro-na pat'
keni-ra tumai. Ane ria to mpokamaro-koi, uli-raka: 'Apa' Pue'
mparaluu-ra. Napoponculi' moto-kokoi mpar'.' " * tafsiran ntani'-na:
Ane ria to mpokamaro-koi, uli'-raka: 'Apa' Pue' mparaluu-ra.' Napiliu
moto-koi mpai' mpokeni-ra tumat."* Tohe'e majadi' bona madupa'
napa to na'uli' nabi owi, hewa toi: "Uli'-raka pue' ngata Sion: Hilo,
etu-imi tumai Magau'-ni! Dingki' nono-na, mpohawi'-i hama'a keledai,
mpohawi'-1 hama'a ana' keledai to mongura." Jadi', hilou mpu'u-ramo
ana'guru-na to rodua toera, rababehi hewa to nahubui-raka. Rakeni
keledai to ntali ana' toera, ralampii hante baju-ra. Oti ralampii, mehawi'-imi
Yesus. Hilou-ramo mpotoa' Yerusalem. Hi kaliua-na Yesus toe, wori'
lia tauna mpokodo pohea-ra hi mata ohea, pai' hantongo' mpoho'a rau kaju
pai' rakodo hi mata ohea bona mpobila'-i. Wort' tauna mpotuku'-i,
ria-ra to meri'ulu, ria wo'o-ra to hi boko'. Ntora mogora-ra mpo'uli':
"Une'-imi muli Magau' Daud!" "Pue' Ala mpogane' Magau' to tumai
mpokeni hanga'-na!" "Une'-imi Pue' Ala to hi rala suruga!" Pesua'-na
Yesus hi ngata Yerusalem, konce-mi pue' ngata, ra'uli": "Hema-idie?"

Ratompoi' tauna to dohe-na: "Yesus-le, nabi ngkai Nazaret tana'
Galilea." Oti toe, mesua'-imi Yesus hi berewe Tomi Alata'ala, pai'-i



mpopalai hawe'ea tauna to mobabalu' hi ree. Nabilingko-raka meja'-meja’
posulaa'-ra doi, pai' nabilingko wo'o pohuraa topobabalu' danci
mangkebodo. Na'uli'-raka: "Hi rala Buku Tomoroli' Alata'ala
mpo'uli' hewa toi: "Tomi-ku mpai' rakahangai' tomi posampayaa.' Hiaa'
koi'-koina, niponcawa tomi toperampaki-di!" Hi Tomi Alata'ala,
tauna towero pai' topungku rata hi Yesus, pai' napaka'uri'-ra. Aga
imam-imam pangkeni pai' guru-guru agama, moroe-ra mpohilo tanda
mekoncehi to nababehi Yesus. Gigi nono-ra mpo'epe ana' to mogora hi
rala Tomi Alata'ala to mpo'uli": "Une'-imi muli Magau' Daud!" Toe
pai' ra'uli' mpo'uli'-ki Yesus: "Nu'epe wa napa to ra'uli'-e!" Na'uli' Yesus:
"Ku'epe moto. Ko'ia-tano nibasa hi rala Buku Tomoroli'-e to mpo'uli':
'Nutudui'-ramo ana'-ana' pai' ana'let mpohowa' lolita pe'une' hi Iko.""
Ngkai ree, malai-imi Yesus mpalahii-ra hilou hi mali ngata, turu hi
Betania. Kampeneo-na mepulo ngkii, hi pomako'-ra Yesus pat’
ana'guru-na nculii' hilou hi Yerusalem, mo'oro'-imi Yesus. Mpohilo-i
hi wiw1' ohea hangkaju kaju ara. Hilou-1 hi tawu-na mpali' wua'-na, aga
uma ria nau' hantakua, muntu' rau-na-wadi. Toe pai' Yesus mpototowi kaju
toei, na'uli: "Ngkai eo toe lau, uma-poko mowua'-wua' kaju toi-ko!"
Kamolaju-nami kaju ara toei. Wae karahilo-na ana'guru-na to jadi'
toe, rapokakonce, ra'uli: "Beiwa pai' kaliliu molaju kaju ara toei-e mai?"
Na'uli' Yesus: "Mpu'u ku'uli-kokoi, ane nipangala' pai' uma-koi
morara', ma'ala wo'o-ko-koiwo mpobabehi hewa to kubabehi hi kaju toe
we'l. Pai' uma muntu' tohe'e, ma'ala-koi mpololitai bulu' tohe'i:
"Te'ongko'-moko, pengkanawu'-ko hi rala tahi'!' bate majadi' tetu.
Napa-napa to niperapi' hi rala posampaya-ni, ane nipangala’, bate
nitarima." Mesua' wo'o-imi Yesus hi rala Tomi Alata'ala pat'
metudui'. Bula-na metudui', rata-ramo imam pangkeni hante totu'a to
Y ahudi mpekune'-1, ra'uli: "Uli'-kakai, ngkaiapa huraa-nu mpobabehi
hawe'ea tetu hi Tomi Alata'ala! Hema to mpowai'-ko kuasa hewa tetu?"
Na'uli' Yesus: "Aku', ria wo'o-kuwo pompekunea'-ku hi koi'. Ane
nitompoi'-ka, bo ku'uli'-kokoi kangkaiapa-na kuasa-ku mpobabehi hawe'ea
toe lau. Uli'-ka pe': ngkaiapa kuasa-na Yohanes Topeniu' mponiu'
tauna? Ngkai Alata'ala-di, ba ngkai manusia'-di?" Momepololitai-ramo



pangkeni to Yahudi toera, ra'uli': "Beiwa-tale' mpotompoi'-ie? Ane ta'uli’
ngkai Alata'ala kuasa-na, na'uli'-taka mpai'": '"Ane wae, napa pai' uma-i
nipangala'?" Hiaa' ane ta'uli' ngkai manusia'-wadi kuasa-na,
mpoka'eka'-ta ntodea, apa' ntodea toera mpo'uli' Y ohanes toe hadua nabi."

Jadi', ratompoi'-1: "Uma ki'incai." Toe pai' na'uli' Yesus
mpo'uli-raka: "Ane wae, uma wo'o-kuwo ku'uli'-kokoi1 kangkaiapa
kuasa-ku mpobabehi toe lau." Napokaliliu Yesus lolita-na hi
pangkeni agama Yahudi toera, na'uli: "Beiwa pomporata-ni tohe'i: Ria
hadua tuama, rodua-ki ana'-na, paka' tomane. Hilou-i hi to tuaka, na'uli'-ki:
'Uto!, eo toe lau, hilou-ko mobago hi bonea.' "Natompoi" 'Oja'-a
Mama!' Aga ka'omea-na mobali' nono-na, hilou moto-1 mobago hi bonea.

""Ngkai ree, hilou wo'o-1 hi ana'-na to tu'ai, na'uli'-ki: 'Uto', hilou-ko
mobago hi bonea.' "Natompot' ana' toei: To', hilou moto-a Mama.' Ntaa'
uma-idi hilou-e!" Ngkai ree, mepekune'-i Yesus hi pangkeni agama
Yahudi, na'uli: "Jadi', ngkai ana' to rodua toera, hema to mpotuku' hawa'
tuama-ra?" Ra'uli' pangkeni to Yahudi toera: "To lomo'-na." Na'uli' Yesus:
"Mpu'u ku'uli-kokoi: tauna topojeko', hewa topesingara' paja’ pai' tobine to
uma tumotoa gau'-ra, hira' lau-mi to natarima Alata'ala jadi' ntodea-na hi
rala Kamagaua'-na, bela kot'. Apa' Yohanes Topeniu' mpotudui'-koi
ohea to monoa', aga uma-koi dota mpopangala'-1. Hiaa' topesingara' paja’
pai' tobine to uma tumotoa gau'-ra, rapangala'-i-rana. Pai' nau' nihilo-mi
toe, uma oa' nibalii' gau'-ni pai' uma oa' nipangala'-1." Na'uli' wo'o-mi
Y esus mpo'uli-raka pangkeni agama Yahudi: "Epe wo'o-koi lolita rapa'
tohe'l. Ria hadua pue' bonea mpohu'ai bonea-na hante anggur. Nawala
ntololikia-na, nababehi pompeaa' anggur, pai' natunya' wo'o pongko
pompodooa. Oti toe, napewai' bonea-na rapobago hi ba hangkuja dua
tauna, pai' hilou-imi hi ngata to molaa. Rata-mi tempo pohopua'
wua' anggur, napahawa'-ra ba hangkuja dua batua-na hilou mperap1’
bagia-na. Aga topobago bonea toera mpohoko' batua to napahawa':
ria-ra to rapao', ria to rapana' watu, ria wo'o to rapatehi. Pue' bonea
toel mpahawa' tena batua-na to ntani-na, meliu kawori'-ra ngkai to
lomo'-na. Aga rapohewa toe wo'o-ra-wadi. Ka'omea-na, na'uli";
'Agina ana'-ku moto-mi kupahawa' hilou, bate rapengkorui-i mpai'.'



"Ntaa' we'l, karahilo-na topobago bonea toera ana' pue' bonea tohe'ei,
mohawa'-ramo ra'uli’: 'Etu-imi tumai ana'-na, hi'a mpai' to jadi' pue' bonea
toi-e. Kita tapatehi-i, bona bonea toi kita'-mi mpai' pue'-na.’
Karahoko'-nami ana' toei, radii' hilou hi mali bonea pai' rapatehi."
Ngkai ree, Yesus mpo'uli-raka pangkeni agama Yahudi: "Jadi', ane rata
nculit-ip1 pue' bonea-e, napopai-ra topobago bonea-na toera-e?"
Ratompoi'-i: "Tantu napatehi-ra tauna to dada'a toera, pai' bonea-na
nawai'-raka tau ntani'-na to dota mpowai'-1 bagia-na hi tempo-na."
Na'uli' Yesus mpo'uli-raka: "Tantu nibasa-mi lolita Buku Tomoroli' to
mpolowa pesapuaka-ni hi Aku', hewa toi moni-na: 'Watu to ratadi
topowangu tomi, watu toe lau-mi to jadi' poko parawatu. Tohe'e majadi’
ntuku' konoa Pue' Alata'ala, uma mowo kalompe'-na hi poncilo-ta.' "
Na'uli' wo'o-mi Yesus: "Jadi', apa' oja'-koi mpotarima-a jadi' Magau'-ni,
wae-pi, bagia-ni hi rala Kamagaua'-na Alata'ala, ra'ala' ngkai koi' pat'
rawai'-raka tauna to mpobabehi po'ingku to natao hi ntodea Alata'ala.
Hewa kura to monawu' hi watu mopengka, pai' hewa kura to
napitthi watu moreja', hewa toe wo'o mpai' tauna to mposapuaka-a."
Kara'epe-na imam pangkeni pai' to Parisi lolita-lolita rapa' Yesus toe,
ra'inca kahira'-na to natoa'. Toe pai' rapali'-mi ohea-ra mpohoko'-i.
Aga uma-ra daho', apa' mpoka'eka'-ra ntodea, apa' ntodea mpo'uli' Yesus
hadua nabi.

Mololita tena-i Yesus hi pangkeni agama Yahudi toera, mpo'uli'-raka
hanyala-pi lolita rapa'. Na'uli": "Alata'ala hewa magau' to hi rala jarita
to1: Hadua magau' mpobabehi karamea hi poncamokoa ana'-na.
Mohawa'-1 hi pahawaa'-na hilou mpokio' tauna to rahinta' hewa toi:
'Hilou-tamo ngkoni' hi posusaa' poncamokoa!' Aga hawe'ea to rakio' toera,
uma-ra dota hilou. Toe pai' nahubui tena pahawaa'-na to ntani'-na,
na'uli'-raka: 'Uli'-raka to rahinta': pongkoni' taha'-mi, japi hante porewua to
morudu' ntani-na rasumale'-mi, rodo-mi omea. Kita-mi hilou hi posusaa'
poncamokoa!' Aga hawe'ea to rakio' toera uma mposaile' pekio' toe.
Hore-hore hilou hi pobagoa-ra moto-ra. Ria-ra to hilou hi bonea-ra, ria-ra
to hilou hi bago-ra ntani'-na. To ntani'-na wo'o-ra mpohoko' pahawaa'



magau' toe, rapao' pai' rapatehi. Kana'epe-na magau' napa to jadi'
tohe'e, moroe lia-imi. Nahubui tantara-na hilou mpatehi topepatehi toera,
pai' mposuwe ngata-ra. "Ot1 toe, nakio' wo'o-ramo pahawaa'-na,
na'uli'-raka: 'Susa' poncamokoa rodo-mi, aga tauna to kukio', uma-ra natao
mpokaralai. Wae-pi, hilou-mokoi hi ohea kama, hema-hema to
nirua', bawai-ramo tumai mpokaralai susa' poncamokoa.' Kahilou-
rami-rawo pahawaa' toera hi ohea mporumpu hawe'ea tauna to liu, uma
mpenara' ba to lompe' gau'-ra ba to dada'a. Ka'omea-na ihia' mpu'u-mi tomi
posusaa' hante torata. "Mesua'-imi magau' toei mpokamata torata.
Nahilo-hawo hi olo' torata, ria hadua to uma moheai pohea posusa'.
Na'uli' magau'": 'Bale, napa-kona pai' tumai-ko hi posusaa' uma-ko moheai
pohea posusa'-e?' Uma-i-hawo winihi. Ngkai ree, mohawa'-imi
magau' mpo'uli-raka pahawaa'-na: 'Hilu' witi'-na, hoo' pale-na, petadi-i hi
mali-na rala kabengia-na! Hi ria-1 mpai' geo' pai' ntodohaka.'"

Napohudu Yesus lolita rapa'-na hewa toi: "Wori' tauna to nakio' Alata'ala,
aga hangkedi'-ra-wadi to napelihi jadi' ntodea-na." Ngkai ree,
malai-ramo to Parisi ngkai Tomi Alata'ala. Mohawa'-ra mpali' akala
beiwa-ra ma'ala mpo'opa kahala' lolita-na Yesus mpotompot'
pompekunea'-ra. Rarata-mi akala-ra: mpahawa'-ra ba hangkuja dua
topetuku'-ra hante ba hangkuja dua tauna to tono' hi Magau' Herodes hilou
hi Yesus. Ra'uli' mpo'uli-ki: "Guru, ki'inca Guru tau manoa'. Monoa' lia
tudui'-nu mpo'uli' napa konoa Alata'ala hi manusia'. Uma nupengkorui ba
hema-hema, apa' uma-ko mpelence tauna. Toe pat' kiperapi' bona
nu'uli'-kakai, beiwa pomporata-nu Guru: ntuku' atura agama-ta, ba ma'ala
moto-ta mpobayari paja' hi Kaisar, ba uma-di?" Na'inca Yesus
patuju nono-ra to dada'a toe, toe pai' na'uli-raka: "Hilo mpu'u-koie'
topebagiu! Napa pai' doko' ni'opa kahala' lolita-ku! Popehuwu-ka
pe' doi to biasa nibayari-ki paja’-e." Ratonu-miki hampepa' doi pera'.
Na'uli' Yesus: "Lence hema pai' hanga' hema to hi doi toi?"

Ratompoi": "Lence pai' hanga' Kaisar." Na'uli' Yesus: "Ane wae-di, war'-ki
Kaisar napa to kasipato'-na rawai'-ki Kaisar, pai' wai'-ki Alata'ala napa to
kasipato'-na rawai'-ki Alata'ala." Kara'epe-na petompoi' Yesus
tohe'e, rapokakonce. Kamalai-rami mpalahii Yesus. Hi eo toe wo'o,



ba hangkuja dua to Saduki rata hi Yesus. To Saduki toera, pangkeni
agama Yahudi to mposapuaka tauna to mate tuwu' nculii' hi eo mpeno.
Rata to Saduki toera mpo'uli-ki Yesus: "Guru, nabi Musa metudui'
hewa toi: Ane hadua tomane mate, hiaa' uma-ki ria ana'-na, pudupuhe-na
kana mpotobine balu-na, bona ria-ki-hawo muli-na tomate toei.
Jadi', ria pitu to ntali ompi' paka' tomane. To ulumua' motobinei, mate-i
uma ria ana'-na. Balu-na napotobine tu'ai-na. Ko'ia wo'o rapoka'alai
mo'anai’, mate wo'o-imi-hawo to tu'ai toei. Wae oa'-mi majadi' hi katolu-na
duu'-na hi kapitu-na. Ka'omea-na, mate wo'o-imi-hawo tobine toei.
Jadi' hi eo mpeno-na, ane tuwu' nculii' mpu'u-di hawe'ea tomate-e,
hema-ramo mpai' pue' tobine toei? Apa' hawe'ea-ra mpotobine-imi."
Na'uli' Yesus: "Sala' rahi pekiri-ni tetu, apa' uma nipaha ihi' Buku
Tomoroli', uma wo'o ni'incai baraka'-na Alata'ala. Apa' ane tuwu!'
nculii-ramo tauna to mate, katuwu'-ra hewa katuwu' mala'eka hi rala
suruga, uma-rapa motobinei ba motomanei. Ha ko'ia ria nibasa lolita
Buku Tomoroli' to mpakanoto katuwu'-ra nculii' tomate-e? Ria Lolita
Alata'ala owi to mpo'uli'-kokoi hewa to: 'Aku’ toi-mi Alata'ala to
napue' Abraham, Alata'ala to napue' Ishak, Alata'ala to napue' Yakub.'
Batua-na, nau' mahae-ramo mate Abraham, Ishak pai' Yakub, bate tuwu'
moto-ra. Apa' bela tauna to mate to mepue' hi Alata'ala, tauna to
tuwu'-hana to mpopue'-i." Kara'epe-na ntodea tudui'-na Yesus toe,
rapokakonce. To Saduki uma-pi tepehono', apa' nadagi-ramo Yesus.
Kara'epe-na to Parisi toe, moromu wo'o-ramo-rawo mpopali' akala-ra
mpo'akalai Yesus. Hadua ngkai laintongo'-ra, hadua guru agama,
mperao mpo'opa petompoi' Yesus hante pompekunea'-na, na'uli':
"Guru, ngkai hawe'ea parenta hi rala Atura Pue', parenta to'uma to meliu
kabohe-na?" Na'uli' Yesus: " 'Kana tapoka'ahi' Pue'-ta Pue' Alata'ala
hante nono-ta mpu'u, tatonu hawe'ea katuwu'-ta hi Hi'a, pai' tapoka'ahi'-i
hudu inca-ta.' * Toe-mi parenta to meliu kabohe-na, pai' to lomo'-na
mpu'u. Pai' parenta karonyala-na to hibalia hante to lomo'-na toe:
'Kana tapoka'ahi' doo-ta hewa pompoka'ahi'-ta woto-ta moto.'
Hawe'ea Atura Pue' pai' tudui' nabi-nabi mentoe hi parenta to ronyala toe."
Bula-ra to Parisi ria-pidi morumpu hi retu, Yesus mpekune'-ra:



"Beiwa pomporata-ni, hema-1 Magau' Topetolo' to najanci
Alata'ala-e? Muli hema-1?" Ratompoi': "Muli Magau' Daud." Na'uli'
Yesus: "Ane wae-di, napa pai' Daud mpokahangai'-i Pue'-na? Hante petete'
Inoha' Tomoroli', Daud mpotompo'wiwi Magau' Topetolo' hewa toi:

Pue' Ala mpo'uli'-ki Pue'-ku: 'Mohura-moko hi mali ngka'ana-ku, duu'-na
kupopengkoru hawe'ea bali'-nu hi Iko." * Jadi', ane muli Daud
mpu'u-idi Magau' Topetolo'-e, napa pai' Daud mpokahangai'-i Pue'-na?"

Uma ria haduaa to mpotompoi'-i. Ntepu'u ngkai eo toe, uma-pi
hema to daho' mpekune' ba napa-napa hi Yesus.

Ngkai ree, Yesus mpololitai ntodea pai' topetuku'-na, na'uli':
"Guru-guru agama pai' to Parisi mohura hi pohuraa Musa, apa' hira' to
mpotudui'-koi Atura Musa. Toe pai' kana nituku' omea napa to
ratudui’-kokoi. Aga neo' nipenau' po'ingku-ra, apa' hira' toe uma mpotuku'
napa to ratudui'-kokoi. Hira' toe mpopokoloi ntodea hante parenta
pai' ada to motomo, hiaa' hira' moto, uma-ra mpotulungi ntodea mpotuku'
parenta pai' ada toe. "Wor1' moto-hawo po'ingku-ra to lompe', aga
patuju-ra mpobabehi po'ingku toe, bona rahilo doo-wadi. Mpopake'-ra tali
posampaya to mopepa'-pepa’, pai' rapokaloe wua' baju-ra, * Ada
mpake' tali posampaya pai' wua' baju tabasa hi Bil. .* bona
petuku'-ra h1 Atura Musa ma'ala rahilo doo. Goe'-ra ane
rapopohura-ra hi pohuraa to lompe' hi posusaa'. Goe'-ra rapopohura hi
pohuraa karabilaa' hi tomi posampayaa. Goe'-ra ane ria tauna hi wiwi'
karajaa motingkua' mpotabe-ra pai' mpokahangai'-ra 'Guru.' *

'Guru.' basa asli: 'Rabi.' Hi ada to Yahudi ow1, tauna to rakahangai' "Rabi"
rabila' pai' rapengkorui lia.* "Aga koi', neo'-koi mpopebila' pai' doko'
rakahangai' 'Guru,' apa' hadua-wadi Guru-ni, pat' koi' omea ntali
ompi1'-wadi. Pai' neo' wo'o nipomolangko rahi ba hema-hema hi dunia'
to1 pai' mpokahangai'-ra "Tuama,' apa' Tuama-n hadua-wadi, Hi'a-mi
Tuama-ni to hi rala suruga. Pai' neo' wo'o-koi doko' rakahangai'
'Pangkeni,’ apa' Pangkeni-ni hadua-wadi, Hi'a-mi Magau' Topetolo'.
Hema-koi to doko' bohe tuwu'-na, kana jadi' pahawaa' hi doo-na.

Tauna to mpakalangko nono-ra, Pue' Ala bate mpodingkihi-ra, pai' tauna to



mpakadingki' nono-ra, Pue' Ala mpomolangko-ra. "Pai' kot' guru
agama pai' to Parisi! Bate mporata silaka-koi mpai'! Lompe' hi mali-na-
wadi-koi! Tauna to doko' jadi' ntodea Alata'ala, nitagi-ra. Ko1' moto uma
dota jadi' ntodea-na Alata'ala, pai' tau ntani'-na to doko' jadi' ntodea-na,
nihalawai' lau-rada. "Silaka-koi, guru agama pai' to Parisi! Lompe'
hi mali-na-wadi-koi! Nibagiu tobine tobalu pai' nthagoi tomi-ra. Pai'
mosampaya-koi nipomoloe-loe, bona tewunii' gau'-ni to dada'a tetu.
Motomo lia mpai' huku'-ni. "Silaka-koi, guru agama pai' to Parisi!
Lompe' hi mali-na-wadi-koi! Mako' molaa-koi medipo tahi' modao' hi
role-na, bona ngalai' ria nte hadua tauna to jadi' topetuku'-ni. Pai' ane ria-pi
topetuku'-ni, nitudui'-ra mpotuku' pebagiu-ni, alaa-na meliu kadada'a
gau'-ra ngkai kot', pai' meliu kamasipato'-ra rahuku' hi naraka ngkai kot'.

"Bate silaka-koi mpai'l Koi' hewa to wero to doko' mpotete' doo!
Metudui'-koi hewa toi: Ane ria tauna to mpobabehi pojanci pai' mosumpa-i
mpokahangai' Tomi Alata'ala, ni'uli' uma-i tehoo' hante sumpa-na toe. Hiaa'
ane mpokahangai'-1 bulawa to hi rala Tomi Alata'ala, tehoo'-1 hante
sumpa-na toe. Wojo mpu'u-koi, hewa to wero-koi! Ha ni'uli'-koina
bulawa to meliu ngkai Tomi Alata'ala! Hiaa' bo Tomi Alata'ala toe-di to
mpomoroli' bulawa to hi rala-na. Metudui' wo'o-koi hewa toi: Ane
tauna mosumpa mpokahangai' meja' pontunua pepue' to hi rala Tomi
Alata'ala, uma-i tehoo' hante sumpa-na toe. Aga ane mpokahangai'-i pepue'
to ratunu hi lolo meja' toe, ni'uli' bate tehoo'-i hante sumpa-na. Hewa
to wero mpu'u-koi! Ha ni'uli-koina, pepue' to meliu ngkai meja' pontunua
pepue'? Uma-¢', apa' meja' toe-di to mpomoroli' pepue' to hi lolo-nae.

Ane tauna mosumpa mpokahangai' meja' pontunua pepue', batua-na
mpokahangai'-i meja' toe pai' hawe'ea to ratunu hi lolo-na. Pai' ane
tauna mosumpa mpokahangai' Tomi Alata'ala, batua-na mpokahangai'-i
Tomi Alata'ala pai' Alata'ala to mo'oha' hi tomi toe. Pai' ane tauna
mosumpa mpokahangai' suruga, batua-na mpokahangai'-1 pohuraa
Alata'ala, pai' mpokahangai' wo'o-1 Alata'ala to mohura hi pohuraa toe.

"Silaka-koi, guru agama pai' to Parisi! Lompe' hi mali-na-wadi-koi!
Ntahawe' hinu'a to ked1', hewa tarangkada', ngkoromonyi' pai' wunga
bonea, nipopepue' hampobagiahampulu' hi Alata'ala. Hiaa' parenta hi rala



Atura Pue' to bohe mpu'u, hewa po'ingku to monoa', ma'ahi' hi doo, pai'
mpo'ihii' janci, uma nisaile'. Kakoo-kono-na, ke parenta to bohe toe-hanale
to kana nituku'-e, pai' neo' wo'o nilipo' mpotuku' parenta to kedi'.
Koi' hewa towero to mpotete' doo. Koi' hewa tauna to mpolali koromu'
nete' ngkai ue ninu-ni, hiaa' hama'a unta, to bohe lia, ni'ome' lau. *
koromu' nete', unta: Hilo "unta" hi rala kamus to hi tilingkuria buku toi.*
"Silaka-koi, guru agama pai' to Parisi! Lompe' hi mali-na-wadi-koi!
Koi' hewa tauna to mpobohot' sangkiri' pai' piri hi mali-na-wadi, hiaa' hi
rala-na babo' moto. Ada agama to kahiloa hi mali-na-wadi nituku' lia. Hiaa'
hi rala nono-ni jampa pai' mpokahina anu doo-koi. Hewa towero
mpu'u-koi, koi' to Parisi! Bohot' ulu rala-na sangkiri', bona lompe' wo'o to
hi mali-na. "Silaka-koi, guru agama pai' to Parisi! Lompe' hi
mali-na-wadi-koi! Hewa daeo' to rasapuru' bula-koi: hi mali-na
lompe'-damo hiloa-na, hiaa' bo hi rala-na paka' wuku kiu pai' wori' nyala to
merungkui. Wae wo'o koi'": ane hi pogau' to hi mali-na to rahilo doo,
monoa'-koi. Hiaa' hi rala nono-ni topebagiu-koi pai' dada'a kehi-ni.
"Silaka-koi, guru agama pai' to Parisi! Lompe' hi mali-na-wadi-koi!
Nipenasa-damo mpakalompe' daeo'-ra nabi-nabi pai' tauna to monoa' owi.
Molangko nono-ni, ni'uli": 'Ane ke rapa'-na tuwu'-makai hingkala'ia
hante totu'a-kai owi, ke uma-ka-kaina mpodohei-ra mpatehi nabi-nabi.'
Jadi', nipangaku' moto kakoi'-na muli-ra to mpatehi nabi-nabi, pat'
kehi ntu'a-ni tetu bate ni'uhi. Wae-pi, pokaliliu lau-mi mpobabehi
jeko' hewa to rababehi ntu'a-ni tetu! "He topebagiu, he koi' to
bengku' gau'-n! Ha ni'uli'-koina tewi'itha-koi mpai' ngkai huku'-ni hi rala
naraka-e? Ntu'a-ni owi mpopatehi wort' tauna to monoa'
ingku-ra, ntepu'u ngkai kampopatehi-ra Habel, tauna to monoa' ingku-na
owl, rata-rata hi kampopatehi-ni Zakharia ana' Berekia, to nipatehi hi
berewe Tomi Alata'ala hi olo' tomi to moroli' pai' meja' pontunua pepue'.
Jadi', hi kot' to tuwu' tempo toi, kupahawa' wo'o mpai' nabi, tauna to pante
pait' guru to mpotudui'-koi lolita-ku. Hantongo'-ra mpai' nipatehi,
hantongo'-ra niparika', ria wo'o-ra to niweba' hi rala tomi posampayaa-ni,
ria wo'o-ra to nidapa' hilou hi ngata-ngata petiboa'-ra. Ka'omea-na mpar',
kot' to tuwu' tempo toi-mi to mpokolo hawe'ea kasalaa' totu'a-ni to mpatehi



tauna to monoa' owi. Wae mpu'u-di! Koi' to tuwu' tempo toi bate
rahuku' sabana hawe'ea kasalaa'-ra totu'a-ni toe. "Ee to Yerusalem!
to Yerusalem! Nipatehi-ra-koina nabi-nabi, pai' nipana' watu-ra-koina tauna
to nasuro Alata'ala hi koi'. Wort' ngkani-mi kupehuka' ngkupui-koi, hewa
hama'a manu' tina mpo'urui ana'-na hi une' pani'-na, aga uma-koi dota.

Bona ni'inca: tomi pepuea'-ni toi napalahii-koko1 mpai' Alata'ala.

Mpu'u ku'uli'-kokoi, uma-apa nihiloi, duu'-na rata tempo-na ni'uli";
'Une'-im1 to rata mpokeni hanga' Pue' Ala!'"

Malai-imi Yesus ngkai Tomi Alata'ala. Tumai-ramo ana'guru-na

mpotudo'-ki kalompe' pompowangu-na tomi toe. Na'uli' Yesus
mpo'uli-raka: "Nihilo wa hawe'ea tohe'e-e lau? Bona ni'inca: uma mpai' ria
hamehaa' watu to bate pomeduncu-na. Bate ragero omea mpai'." Oti

toe, hilou-imi1 Yesus mohura hi Bulu' Zaitun. Bula-na mohura, rata-ramo
ana'guru-na nto'u uma ria tau ntani'-na, pai'-ra mpekune'-i: "Uli'-kakai ba
nto'uma kadupa'-na to nu'uli' toe-e we'i, pai' napa mpai' to jadi' tanda
karata-nu pai' kahudua dunia' to1." Natompoi' Yesus: "Pelompehi,
neo'-koi ma'ala rabagiu. Apa' wori' mpait' to mehupa' to mpo'uli’
kahira'-na Magau' Topetolo'. Wori' mpai' tauna to rabagiu.

Mpo'epe-koi mpai' kareba panga'ea ngkai kalaa-na, ni'epe wo'o moni
panga'ea to mohu'. Aga neo' me'eka’, apa' hawe'ea toe kana jadi' ulu, aga
kajadia' toe uma mpobatuai karata-nami kahudua dunia'. Nto'u toe
mpai', worl' ngata mosipanga'ei, magau' hadua mpo'ewa magau'
kahadua-na, pai' hiapa-apa ria oro' pai' linu. Aga hawe'ea toe lau lako'
pontepu'ua-na-pidi, hewa pontodohaka hadua tobine to neo' mo'ana'.
"Nto'u toe mpai', rahoko'-koi pai' ratonu hi tauna to mposesa' pat'
mpopatehi-koi. Tauna humalili' dunia' mpokahuku'-koi sabana petuku'-ni hi

Aku'. Wori' tauna ngkala'ura ngkai petuku'-ra h1 Aku'. Ria to
mpewai' doo-ra hi bali'-ra. Wori' tauna momepokahuku'. Pai’
mehupa' wo'o wori' nabi boa' to mpobagiu wort' tauna. Nto'u toe,

kada'aa tauna katedoo-donihia, duu'-na mere'-mi ahit' tauna to wort'.
Aga tauna to tida mepangala' hi Aku' duu' hi ka'omea-na, hira'-mi to
mporata kalompea' hi eo mpeno. Pai' Kareba Lompe' to mpo'uli’



beiwa Alata'ala jadi' Magau', bate rapalele hi humalili' dunia', bona hawe'ea
manusia' ma'ala mpo'epe. Oti toe-di pai' lako' rata kahudua dunia'.

"Owi nabi Daniel mpolowa karata-na to rahanga' "Topegerohi to dada'a.'
(Hema to mpobasa lolita pelowa toe, penotohi batua-na!) Jadi', ane nihilo
to nalowa Daniel toe mokore hi tomi to moroli', agina tauna to
mo'oha' hi Yudea metibo' hilou hi bulu'-na. Tauna to mohura hi
parawa-na, neo'-pi leba' mesua' hi rala tomi-na mpo'ala' rewa-na.

Tauna to hi bonea, neo'-pi nculii' hi ngata mpo'ala' pohea-na. Kaliliu
metibo'"! Mpe'ahii'-ra mpai' tobine to nto'u-ra motina'i pai' to mpentii'
ana'-ra nto'u toe, apa' mokoro mpai' petibo'-ra. Mekakae-koi hi
Alata'ala bona eo petiboa'-ni toe neo' nto'u tempo lengi' ba nto'u eo pepuea'.

Apa' uma mowo pesesa' to mporumpa' manusia' nto'u toe, ko'ia ria
jadi' ngkai lomo' kajadia' dunia' duu'-na rata tempo toi, pai' uma wo'o-pi
mpai' ria jadi' hi eo boko'-na. Aga naredehi moto mpai' Alata'ala
tempo kaparia toe, apa' ane uma naredehi tempo-na, bate uma ria haduaa
to tuwu'. Jad1', apa' napoka'ahi'-ra tauna to napelihi, toe pai' naredehi mpat'
tempo kaparia toe. "Nto'u toe mpai', ane ria to mpo'uli-kokoi: Hilo,
Magau' Topetolo' ohe'i-imi,' ba 'Ohe'e-1 mai,' neo' nipangalai'. Apa'
mehupa' mpai' wori' tauna to boa' to mpo'uli' kahira'-na Magau' Topetolo',
ba to mpo'uli' kahira'-na nabi. Mpobabehi-ra tanda to mekoncehi lia part'
tanda to mobaraka', bona mpobagiu-ra wori' tauna. Ane ke ma'ala,
ntahawe' tauna to napelihi Alata'ala rabagiu wo'o. Kiwoi-koi! Ku'uli'
ami'-mikokoi kako'ia-na jadi'. "Jad1', ane ria to mpo'uli-kokoi: 'Hilo,
Magau' Topetolo' oe-i ria hi papada to wao'!' neo'-koi hilou. Ane ra'uli':
'Hilo, oe-i ria hi rala tomi!' neo' nipangalai'. Apa' ane rata nculii-apa
mpai' Aku' Ana' Manusia', karata-ku kahiloa hobo' hi dunia', hewa pehini
kila' to mehupa' hi mata'eo pai' mehini hilou hi kasoloa. Ane ria anu
mate, incana moto apa' wori' danci morumpu mpokoni'. Wae wo'o mpai'
karata-ku nculit' hi dunia', uma-a tumai ngkawuni, incana moto mpai'.

" Ane timpaliu-damo tempo kaparia toe, hawe'ea anu to mobaraka'
hi langi' ralengo. Eo mobali' mobengi, wula uma-pi mehini, betue' roda'
ngkai langi'. Nto'u toe-damo mpai', mehupa'-mi tanda hi langi' to
mpobatuai karata-ku Aku' Ana' Manusia'. Pai' hawe'ea manusia' hi dunia'



motantangi', apa' rahilo-a hi lolo raoa mana'u tumai hi rala limu',
mobaraka'-a pai' uma mowo pehini-ku. Sangkakala to bohe ratuwut',
pai' kuhubui mala'eka-ku hilou mporumpu tauna to kupobagia ngkai
humalili' dunia', ngkai wuntu-na hamali rata hi wuntu-na hamali.
"Petonoi-koi napa to kutudui'-kokoi hante lolita rapa' kaju ara. Ane nihilo
rau-na mela' par' mohulu-i, ni'inca-mi kaneo'-na mara eo. Wae wo'o
ane nithilo-damo hawe'ea kajadia' toe we'i lou, ni'inca-mi neo' madupa’
mpu'u-mi to ku'uli' we'. Mpu'u ku'uli'-kokoi: hawe'ea toe we'i bate
madupa' kako'la-na mate omea tauna to tuwu' tempo toi. * Kira-kira
lolita Yesus to1 mpotoa' kagero-na Tomi Alata'ala ( a).*

Langi' pai' dunia' mogero mpai', tapi' lolita-ku bate-bate-na duu' kahae-
hae-na. "Aga ane eo pai' jaa kadupa'-na hawe'ea toe, wuwu Tuama-
ku-wadi to mpo'inca. Uma ria to ntani-na to mpo'inca. Bangku' mala'eka to
hi rala suruga-hawoe', uma wo'o-rawo ra'incai. Bangku' Aku' Ana'-nae',
uma wo'o-kuwo ku'incai. Hewa to majadi' hi tempo nabi Nuh owi,
hewa toe wo'o mpai' to jadi' hi eo karata-ku Aku' Ana' Manusia'. Hi
tempo nabi Nuh owi, kako'ia-na rata ue mowo', manusia' lempe' moto, uma
ra'incai napa to neo' mporumpa'-ra. Ntora ngkoni' pai' nginu-ra-wadi,
rapoponcamoko pai' mepoponcamoko moto-ra, kawae-kawae-na duu'-na
nabi Nuh mesua' hi rala sakaya bohe. Karata-nami ue mowo'
mpoliu'-ra, lako' monoto-rada napa to majadi'. Wae wo'o mpai' kalempe'-ra
manusia' nto'u Aku' Ana' Manusia' nculii' tumai hi dunia'. Nto'u toe
mpai', rodua tauna mo'ema' mobago hi bonea, hadua ra'ala’, to hadua
rapalahii. Rodua tobine to motongke' momanyu, hadua ra'ala’, to
hadua rapalahii. Toe pai' ku'uli' mo'inga'’-inga'-koi, apa' uma ni'incai
nto'uma Pue'-ni rata. karata-na Yesus ( ) "Poinono lolita
rapa'-ku toi: ane na'inca ami'-mi pue' tomi jaa hangkuja ngkabengia
topanako rata, bate mo'inga'-inga'-i-hawo, uma napelele'-ra mesua' hi rala
tomi-na. Hewa toe wo'o kana rodo ami'-mokoi mpopea-a, apa' uma
ni'incai tempo karata-ku Aku' Ana' Manusia'. "Rapa'-na ria hadua
batua to monoto nono-na pai' to tida mpobago bago maradika-na. Batua
toei na'ongko' maradika-na jadi' topohawa' mpohawai' batua ntani'-na par'
mpowai'-ra pongkoni'-ra butu eo-na. Uma mowo kamarasi'-na ane



maradika-na rata nculii' ngkai pomakoa'-na pai' mporata-i bula-na
mpobago bago-na. Mpu'u ku'uli'-kokoi, maradika-na mpo'ongko'-i
pai' mpowai'-i kuasa mpewili' hawe'ea ka'uaa'-na. "Aga ane
dada'a-di kehi-na batua toei, na'uli' hi rala nono-na: 'Uma-ile sohi' tumai
maradika-e.' Ngkai ree, natepu'u-mi mpoweba' hingka batua-na,
pai'-i ntora ngkoni' pai' nginu hante tauna topalangu-langu. Ntaa'
we'l, bula-na lempe' moto hewa toe, muu-mule' rata-mi maradika-na hi eo
pai' hi jaa to uma na'incai. Batua toeil raweba' ntarurua', pai' rapetadi
hi mali-na, rapohewa topebagiu. Hi ria-1 geo' pai' ntodohaka.

" Ane rata nculii-apa mpai' jadi' Magau', kajadia' hewa lolita rapa' toi:
Hampulu' toronaa mopatuju hilou mpotomu topemua', hore-hore ngkeni
hulu'-ra. Lima-ra to wojo, lima-ra to monoto nono-ra. Lima
toronaa to wojo toera, ngkeni moto-ra hulu'-ra, aga uma-ra ngkeni lana.

Lima toronaa to monoto nono-ra mpokeni hulu'-ra hante lana talaa-ra.

Apa' mahae rahi karata topemua’, tetunu'-ramo toronaa toera,
ka'omea-na leta' omea-ramo. "Mentongo' bengi-mi, lako' ria-di tauna
to mekio', ra'uli: 'Etu-imi tumai topemua'' Mai-mokoi mpotomu-i.'
Pemata-rami toronaa to hampulu' toera, hore-hore mporodo hulu'-ra.
Toronaa to wojo mpo'uli-raka ema'-ra to monoto nono-ra: 'Bale,
mai-kaiwo lana-ni hangkedi', neo' mate-mi-kaina hulu'-kai.'

"Ratompot' to monoto nono-ra toera: 'Uma-kaiwo hono'! Hilou-mokoi ulu
me'oli hi topobalu' lana.' Hilou-ramo-rawo toronaa to wojo toera
mpo'oli lana. Lingku'-ra hilou, rata mpu'u-imi topemua'. Lima toronaa to
monoto toera, apa' rodo ami'-mi-rana hulu'-ra, kaliliu mesua'-ramo dohe
topemua' rala tomi posusaa', pai' wobo' ra'unca-mi. "Ot1 toe rata
wo'o-ramo-rawo toronaa to wojo toera. Mekio'-ra ngkai mali-na, ra'uli":
'Pue’! Pue'! Bea-kaka-kaiwo wobo'!' "Na'uli' topemua': 'Uma-koi
ku'incai."" Napohudu Yesus lolita rapa'-na toe hewa toi: "Toe pai'
kana mo'inga'-inga'-koi, apa' uma ni'incai nto'uma-a rata. "Ane rata
nculit-apa mpai' jadi' Magau', kajadi'-na hewa lolita rapa' tohe'i: Hadua
maradika mopatuju hilou hi ngata to molaa. Kako'ia-na me'ongko’,
mpokio'-1 pahawaa'-na napontonui doi-na, bona lingku'-na rapopodaga



rapali'-ki donihi-na. Nawai'-ra hore-hore ntuku' pakulea'-ra. Hadua
nawai' lima ncobu doi bulawa, to hadua roncobu, pai' to hadua wo'o
hancobu. Pai'-1 me'ongko'-mi. Pahawaa' to mporata lima ncobu doi
bulawa toei, kaliliu napopodaga mpali' donihi-na, narata mpu'u-mi
donihi-na lima ncobu wo'o. Wae wo'o pahawaa' to mporata
roncobu, narata wo'o-hawo donihi-na roncobu. Aga pahawaa' to
mporata hancobu-wadi, hilou-1 mpokae tana' napontawui doi maradika-na.

"Mahae ngkai ree, nculii'-imi maradika toei, pai' nakio'-ra
pahawaa'-na, napongincai pompewili'-ra doi-na. Pahawaa' to
mporata lima ncobu doi bulawa, tumai-1 mpotonu hi maradika-na hampulu'
ncobu, na'uli: 'Maradika, to nutonu-ka wengi lima ncobu. Hilo, o1-mi
ana'-na, lima ncobu wo'o.' "Na'uli' maradika-na: "Lompe'-mi!
Nupopomako' lompe' pobago to kuwai'-koko. Wae-pi, apa' lawt'
monoa'-ko hi to hangkedi', kusarumaka lau-moko hi to wori'. Mai-moko,
mo'oha' hante aku', pai' goe'-moko hangkaa-ngkania hante aku'.'
"Pahawaa' to mporata roncobu doi bulawa, rata wo'o-imi-hawo, na'uli":
'Maradika, roncobu wengi to nuwai'-ka. Hilo, oi-mi ana'-na roncobu wo'o.'

"Na'uli' maradika toei: 'Lompe'-mi! Nupopomako' lompe' pobago to
kuwai'-koko. Wae-pi, apa' lawi' monoa'-ko hi to hangkedi', kusarumaka
lau-moko hi to wori'. Mai-moko, mo'oha' hante aku', pai' goe'-moko
hangkaa-ngkania hante aku'. "Oti toe, rata wo'o-imi-hawo pahawaa'
to mporata hancobu, na'uli': 'Maradika, ku'inca kaseke-nu. Nupepae to
bela-kowo hinu'a-nu, nu'ala' to uma nukarokoi. Me'eka'-a, toe pai'
hilou-a mpowuni doi-nu hi rala tana'. Jadi', ohe'i-mi doi-nu nculii'.'
"Na'uli'-mi maradika toei: Tko pahawaa' to dada'a pai' to lose! Ane nu'inca
kampepae-ku to bela hinu'a-ku, ane nu'inca kampo'ala'-ku to uma
kukarokot, napa pai' uma nupopesua' lau doi-ku hi bank, bona ane
rata-apa, kurua' nculii' hante ana'-na!' Na'uli' wo'o-mi maradika toei
hi pahawaa' kahadua-na: 'Ala' doi to hi hi'a, wai'-ki to ria-ki hampulu'
ncobu. Apa' tauna to rasarumaka hante anu to rawai'-ki, rawar'
tena-1-pidi bona kawoo-woria'-ki. Aga tauna to uma rasarumaka, anu
hangkedi' to ria hi hi'a, ra'alai' lau-imi. Pai' pahawaa' to uma motuju
tetui, petadi-imi hi mali-na hi kabengia-na. Hi ria-1 ntora geo' pai'



ntodohaka.' "Aku' Ana' Manusia', ane rata nculii-apa mpai', mehini
mpu'u-mi baraka'-ku, pai' radohei-a hawe'ea mala'eka-ku. Mohura-a mpat'
moparenta hewa Magau' hi pohuraa to ncola. Hawe'ea manusia'
morumpu hi nyanyoa-ku pai' kugaa'-ra jadi' rontuda, hewa hadua topo'ewu
mpogaa' bima ngkai kebe'. Tauna to mpobabehi konoa Alata'ala
kupahantuda hi mali ka'ana-ku, pai' tauna topesapuaka hi mali ki'ii-ku.

"Pai' Aku' Magau', ku'uli'-raka to hi mali ka'ana-ku: 'Mai-mokoi to
nagane' Tuama-ku! Mesua'-mokoi hi rala Kamagaua'-ku, po'ohaa'-ni
kuporodo ami'-mikokoi ngkai lomo' kajadi' dunia'. Apa' nto'u-ku
mo'oro', niwai'-a pongkoni'. Ngkamara-a, niwai'-a ue ininu. Liu-a hi
tomi-ni, nipopehani-a. Uma ria pohea-ku, niwai'-a pohea. Peda'-a,
nikinomo-a. Hi rala tarungku'-a, nipencuai'-a.' "Metompoi'-ra to hi
mali ka'ana-ku, ra'uli: 'Pue’, nto'uma-ko kihilo mo'oro' pai' kiwai'-ko kont',
ba ngkamara pai' kiwai'-ko ue? Nto'uma-ko liu hi tomi-kai, pat'
kipopehani-ko? Nto'uma-ko kihilo uma ria pohea-nu, pai' kiwai'-ko pohea?

Nto'uma-ko kihilo peda' ba hi rala tarungku', pai' tilou-kai
mpencuai'-ko?' "Pai' Aku' Magau', kutompoi'-ra: 'Bona ni'inca: napa
to nibabehi mpotulungi ompi'-ku tohe'ira lau, nau' hadua ompi'-ku to kedi'
lia katuwu'-na, batua-na, hibalia nibabehi hi Aku'-mi." "Ot1 toe mpai',
ku'uli'-raka to hi mali ki'ii-ku: 'Malai-mokoi ngkai rei, koi' to natotowi
Tuama-ku! Mesua'-mokoi hi rala apu to jela' ncuu, to raporodo ami'-miki
Magau' Anudaa’' pai' mala'eka to mpotuku'-i. Apa' nto'u-ku mo'oro',
uma-a niwai' koni'. Ngkamara-a, uma-a niwait' ue ininu. Liu-a hi
tomi-ni, uma-a nipopehani. Uma ria pohea-ku, uma-a niwai' pohea.
Peda'-a, hi rala tarungku'-a, uma-a nipencuai'. "Ra'uli' wo'o-mi-rawo
mpai' mpo'uli-ka: 'Pue’, nto'uma-ko kihilo mo'oro’ ba ngkamara ba hewa
tauna toliu, ba uma-ko moheai, ba peda' ba ratarungku', pai' uma-ko
kitulungi?' "Pai' Aku' Magau', kutompoi'-ra: 'Bona ni'inca: apa'
uma-koina nitulungi-ra tauna to kedi' tuwu'-ra tohe'i-era lau, batua-na,
Aku'-mi to uma nitulungi tetu-e.'" Napohudu Yesus lolita-na, na'uli':
"Hawe'ea tauna to dada'a toera lau ratadi hi rala naraka pai' rahuku' duu'
kahae-hae-na, pai' tauna to monoa' mporata katuwua' to lompe' duu' kahae-
hae-na."



Kahudu-na Yesus mpololita hawe'ea tohe'e, na'uli' mpo'uli'-raka
ana'guru-na: "Ni'inca wa karo'eo-na-damo eo bohe Paskah? Pai' Aku'
Ana' Manusia' rapewai' hi pale bali'-ku bona raparika'." Nto'u toe,
imam pangkeni pai' totu'a to Yahudi morumpu hi tomi Imam Bohe to
rahanga' Kayafas. Mohawa'-ramo, ra'uli": "Beiwa akala-ta mpolede
pai' mpohoko' Yesus bona rapatehi-ie? Agina neo' ulu tahoko'-1 nto'u
eo bohe, nee-neo' mpai' bara' ntodea." Nto'u Yesus hi ngata Betania,
hilou-1 hi tomi hadua tauna to rahanga' Simon topohaki' poko'.

Bula-na hi ree, rata hadua tobine ngkeni hameha' butolo' * butolo":
Butolo' toe rababehi ngkai watu bula to rahanga' pualam.* ihia' lana honga
to masuli' lia oli-na. Bula-na Yesus ngkoni', tumai tobine toe1 mpotua lana
honga toe hi woo'-na tanda pebila'-na. Karahilo-na ana'guru-na napa
to nababehi tobine toei, moroe-ramo, ra'uli: "Napa-hawo pai' rakerei lana
to masuli' oli-na hewa tetu? Ke agina rapobalu' lau bona oli-na
rawai'-raka tokabu." Na'inca Yesus pekiri-ra, toe pai' na'uli-raka:
"Napa pai' nipedahi nono-na tobine toei! To nababehi hi Aku' toe-le,
lompe'. Apa' tokabu-hana, ria oa' loga-ni mpotulungi-ra apa'ria
oa'-ra doo-ni. Aga Aku', uma-a mpai' ria oa' doo-ni. Natuai-a hante
lana toe, mpakasadia ami' woto-ku hi karatana-ku mpai'. Mpu'u
ku'uli-kokoi: hi humalili' dunia', hiapa-apa Kareba Lompe' rapalele, napa
to nababehi tobine toei we'i bate ralolita, uma mpai' ralipo'-lipo"."

Nto'u toe, hadua ngkai ana'guru-na to hampulu' rodua, to rahanga' Yudas
Iskariot, hilou hi imam pangkeni. Na'uli'-raka: " Ane kutonu Yesus hi
rala pale-ni, napa to niwai'-ka?" Rabila'-mi doi pera' tolu mpulu', pat'
rawar'-ki. Ngkai ree, Yudas mpopali' loga to lompe' mpobalu' Yesus
hi bali'-na. Hi eo to lomo'-na hi Posusa' Roti to Uma Raragii,
rata-ramo ana'guru-na hi Yesus, ra'uli'-ki: "Hiapa konoa-nu kiporodo
pongkoni' Paskah to takoni'-e mpai'?" Na'uli'-raka: "Hilou-mokoi hi
rala ngata hi tomi ni'anu, uli'-ki hewa toi: Na'uli' Guru: Rata-mi tempo-ku,
doko'-a mo'eo bohe Paskah hi tomi-nu hante ana'guru-ku.""

Ana'guru Yesus toera, hilou mpu'u-ramo hewa to nahubui-raka, pai'-ra

mporodo-mi pongkoni' Paskah. Kamobengi-na, Yesus hante



ana'guru-na to hampulu' rodua mohura ngkoni'. Bula-ra ngkont' toe,
na'uli'-mi Yesus: "Pe'epei-koi: hadua ngkai olo'-ni mpobalu'-a mpai' hi
bali'-ku." Mpo'epe tohe'e, peda'-mi nono-ra ana'guru-na, par'
mepekune'-ramo hadua bo hadua hi Yesus, ra'uli: "Bela-hawo aku' to
nutoa'-e Pue'?" Na'uli' Yesus: "Tauna to mpololo' roti hi banga' uta
hangkaa-ngkania hante Aku', hi'a-mi to mpobalu'-a. Makono mpu'u,
Aku' Ana' Manusia' bate mate hewa to ralowa hi rala Buku Tomoroli'-e.
Aga mpe'ahii' tauna to mpobalu'-a tetui. Ke lompe' lau-pi ane uma-i na'ote
tina-na." Ngkai ree, na'uli' wo'o-mi-hawo Yudas, to mpobalu'-ie
mpai'": "Bela-hawo aku' to nutoa'-e Guru?" Na'uli' Yesus: "Hewa to nu'ult'
tetu-midi!" Bula-ra ngkoni', na'ala’-mi Yesus roti pai' naposampayai
mpo'uli' tarima kasi hi Alata'ala. Oti toe, napihe-pihe pai' natonu-raka
ana'guru-na, na'uli: "Ala'-mi, koni'-mi. Toi-mi woto-ku." Oti toe
na'ala’' wo'o sangkiri' to thia' anggur, na'uli' tarima kasi hi Alata'ala par'
natonu-raka, na'uli: "Nginu-mokoi omea, apa' toi-mi raa'-ku to
rabowo ane mate-a mpai'. Raa'-ku toi mpai' mporohoi pojanci to
mpoposidai' Alata'ala hante manusia', bona jeko' tauna to wort' ra'ampungi.
Bona ni'inca: ntepu'u ngkai wae lau, uma-apa nginu anggur duu'-na
rata tempo-na Tuama-ku jadi' Magau' hi dunia' bo'u. Nto'u toe mpai'
mpo'inu-a anggur to bo'u hangkaa-ngkania hante koi' hi rala
Kamagaua'-na." Oti toe morona'-ramo hanyala rona' pe'une'.
Kahudu-ra morona', malai-ramo ngkai ngata hilou hi Bulu' Zaitun.
Na'uli-mi Yesus mpo'uli-raka: "Bengi toe mpai' lau, hawe'ea-ni, molengo
pepangala’-ni hi Aku', apa'ria te'uki' Lolita Alata'ala to mpo'uli' hewa toi:
'Kupatehi topo'ewu toei, pai' bima inewu-na pagaa'-gaa'-ramo.' *
Aga ane tuwu' nculii-apa mpai', meri'ulu-a hilou hi tana' Galilea, bona
hirua' hi ria-ta-damo mpai"." Ngkai ree, na'uli'-mi Petrus: "Nau'
hawe'ea tauna molengo pepangala'-ra hi Iko Pue', aku' uma!" Na'uli'
Yesus: "Mpu'u ku'uli-koko: kako'ia-na turua' manu' bengi toe mpai' lau,
mpolia' tolu ngkani-moko mposapu kanu'inca-ku." Na'uli' Petrus:
"Nau'-a mate hangkaa-ngkania dohe-nu, uma mpu'u kusapu kaku'inca-nu!"
Wae wo'o-rawo pololita-ra ana'guru-na to ntani'-na. Oti toe,
rata-ramo hi pampa to rahanga' Getsemani. Hi ree-i mpo'uli'-raka



ana'guru-na: "Koi', mohura hi rei-mokoi. Aku', lou hi ree-a mai ulu
mosampaya." Aga Petrus pai' ana' Zebedeus to rodua, nabawai-ra
hilou dohe-na. Nto'u toe, susa' pai' mokaratu-mi nono-na.

Na'uli'-raka: "Susa' lia nono-ku, hewa to neo' mate-ama ku'epe.
Rehe'i-mokoi ulu, dohei-a mojaga." Oti toe hilou-imi molaa
hangkedi', pai'-i motumpa, mosampaya, na'uli": "Tuama-ku, ane ma'ala,
pomolaa-ka-kuwo kaparia to neo' mporumpa'-a toi. Aga bela konoa-ku
Aku' to jadi', agina konoa-nu Iko moto." Oti toe, nculii-imi hi
ana'guru-na to tolu toera, narata-ra bula-ra leta' moto. Na'uli' mpo'uli'-ki
Petrus: "Hilo! Hajaa-wadi uma nidadahi mojaga dohe-ku? Mojaga
pai' mosampaya-mokoi bona neo'-koi mporata pesori. Hi rala nono-ni dota
moto-koi mpobabehi to makono, aga uma nidadahi apa' manusia' bate
lente." Ngkai ree, hilou wo'o-imi mosampaya, na'uli': "Tuama-ku,
ane kaparia toi uma ma'ala rawi'itha-ka, bate konoa-numi to majadi'."
Oti toe, nculii' wo'o-imi mporata ana'guru-na, leta' wo'o-ra-wadi apa'

mopoke' mata-ra. Hangkani wo'o-1pi Y esus mpalahii-ra hilou
mosampaya katolu ngkani-na. Posampaya-na toe hibalia hante
posampaya-na to we'L Ka'oti-na mosampaya toe, nculii' wo'o-imi hi

ana'guru-na to tolu toera, pai' na'uli'-raka: "Turu pai' leta' oa'-pada-koi1?
Hilo-dile, rata-mi tempo-na Aku' Ana' Manusia' rapobalu' pai' ratonu hi
tauna to dada'a. Memata-mokoi! Hilo, etu-imi tumai tauna to
mpobalu'-a. Kita-mi lou." Bula-na Yesus mololita-pidi, rata-imi
Yudas, hadua ngkai ana'guru-na to hampulu' rodua. Pai' dohe-na wort'
wo'o tau ntani'-na to ngkeni piho' pai' sumampu. Hira' toe rapahawa' imam
pangkeni pai' totu'a to Yahudi. Yudas mpo'uli' ami'-miraka tanda
bona ra'inca kato'uma-nai Yesus, na'uli: "Hema mpai' to ku'eki, Hi'a-mi
Yesus. Hoko'-imi!" Jadi', karata-ra hi ree, kahilou-nami Yudas
mpohirua'-ki Yesus, na'uli: "Wori' tabe, Guru!" pai' na'eki-1 ntuku' ada-ra to
Yahudi. Na'uli' Yesus: "Toe-tanoe pai' tumai-koe, bale!"
Katumai-rami tauna to wori' mpohoko' Yesus. Ngkai ree, hadua
tauna to dohe Yesus mpowute' piho'-na natime-ki batua Imam Bohe, bela
mpoholu tilinga-na. Na'uli' Yesus mpo'uli'-ki: "Unco' nculii' pitho'-nu!
Apa' hema to mpohenta pitho' mpopatehi doo, bate rapatehi wo'o-i-hawo



mpai' hante piho'. Ha uma nu'incai, ane mpopetulungi-a hi
Tuama-ku, napesahui mpahawa' tumai hampulu' rontuda tantara
mala'eka-na, ba melabi tena! Aga ane ta'ewa-ra to mpohoko'-a toi-e,
uma mpai' madupa' lolita to te'uki' hi rala Buku Tomoroli' owi to mpo'uli’
hawe'ea toe lau kana majadi' h1 Aku'." Nto'u toe, na'uli' wo'o-mi

Y esus mpo'uli-raka tauna to wort' toera: "Ha toperampaki-a toi-e, pait'
mingki' tumai-koi ntali piho' pai' sumampu mpohoko'-ae! Butu eo-na
mohura moto-a hi rala Tomi Alata'ala metudut', napa pai' uma-a nihoko'
nto'u toe? Aga to hewa toi-le kana majadi', bona madupa'-mi napa to
ra'uki' nabi-nabi ow1 hi rala Buku Tomoroli." Oti toe, metibo'-ramo
hawe'ea ana'guru-na mpalahii-i. Ngkai ree, tauna to mpohoko'

Y esus mpokeni-i hilou hi tomi Imam Bohe Kayafas. Hi ria morumpu-ramo
guru-guru agama pai' totu'a to Yahudi. Petrus metuku'
ngkawao-wadi, duu'-na rata hi berewe tomi Imam Bohe. Mesua'-i hi
berewe pai'-1 mohura dohe topojaga, apa' doko' na'inca ba napa mpai' to
majadi' hi Yesus. Nto'u toe, imam pangkeni pai' hawe'ea topohura
agama morumpu hi tomi Kayafas. Mpali'-ra sabi' boa' to mpakilu Yesus,
bona ngalai' rahuku' mate-i. Aga nau' wori' sabi' boa' to mpo'uli' napa
to nababehi Yesus, uma raruai' to masipato' rahuku' mate-ki. Ka'omea-na,
ria rodua sabi' to tumai hi nyanyoa topohura to hibalia lolita-ra,

ra'uli’: "Tauna toii, ria-i-hana mpo'uli": 'Tomi Alata'ala ma'ala kugero, pai'
rala-na tolu eo kuwangu nculii'."" Kamokore-nami Imam Bohe pai'-i
mpo'uli-ki Yesus: "Ha uma nutompoi'-ra to mpakilu-ko toe-e¢?" Aga
Yesus, uma-i winihi. Na'uli' wo'o-mi Imam Bohe: "Hante hanga' Alata'ala
to Tuwu', uli'-kakai to makono! Makono mpu'u ka'lko-na Magau'
Topetolo', Ana' Alata'ala-e?" Na'uli' Yesus: "lo', hewa to nu'uli'
tetu-e. Pai' ku'uli' tena: rata mpai' tempo-na nihilo-a Aku' Ana' Manusia',
mohura pai' moparenta hi mali ka'ana Alata'ala to Mobaraka', pai' nihilo
wo'0-a mpai' mana'u tumai ngkai suruga hi rala limu'." Mpo'epe toe
we'l, Imam Bohe mpoheu' baju-na ngkai kamoroe-na, pai' na'uli: "Tau toii
mpopohibalia woto-na hante Alata'ala! Uma-pi mingki' ria sabi'. Ni'epe
moto-mi-koiwo lolita-na mpokedi' Alata'ala. Beiwa-mi-koiwo
pompowile-nie?" Ratompoi' topohura: "Kana rahuku' mate-imile!"



Ngkai ree, ra'uelikui lio-na pai'-i raweba'. Ria wo'o to mpohopo'-i, pai'
ra'uli'-ki: "Ee Magau' Topetolo'! Pe'uli' pe' ba hema to
mpohopo'-koe!" Nto'u toe, Petrus mohura hi berewe. Nto'u
pohura-na toe, tumai hadua tobine to mobago hi tomi Imam Bohe,
na'uli'-ki Petrus: "Ba iko wo'o-di doo-na Yesus to Galilea toei-e mai?"
Aga nasapu Petrus hi nyanyoa-ra omea, na'uli": "Uma-kuna ku'incai
napa to nu'uli'!" Ngkai ree hilou wo'o-imi Petrus mokore mohu' hi
wobo' wala. Ria wo'o hadua tobine mpohilo-i pai' mpo'uli'-raka tauna to hi
ree: "Hi'a to1 wo'o-le to dohe Yesus to Nazaret toei-e mai." Nasapu
wo'o-wadi Petrus hante mosumpa, na'uli: "Uma-kuna ku'incai-i tau tetui!"
Uma mahae ngkai ree, tauna to mokore hi ree mpomohut' Petrus,
ra'uli'-ki: "Iko mpu'u-di hadua doo-nae! Incana ngkai kotu basa-nu
katoGalilea-nu." Mosumpa tena-i Petrus mpotuna' woto-na, na'uli":
"Uma mpu'u-kuwo ku'incai-1!" Nto'u toe turua'-mi manu'.
Nakiwoi-mi Petrus lolita Yesus ngone to mpo'uli'-ki: "Kako'ia-na turua'
manu', mpolia' tolu ngkani-moko mposapu kanu'inca-ku." Kamalai-nami
Petrus hilou hi mali-na, pai'-i geo' ngkai kapeda' nono-na.

Mepupulo ngkii, hawe'ea imam pangkeni pai' totu'a to Yahudi
mpobotuhi: Yesus kana rapatehi. Jad1', rahoo'-imi pai' rakeni hilou
rabua' hi Gubernur Pilatus. Ane Yudas, to mpobalu' Yesus hi bali-na
toel, kana'inca-na karahuku' mate-na mpai' Y esus, soho'-mi nono-na.
Kahilou-nami hi imam pangkeni pai' totu'a to Yahudi, napoponculi'-raka
doi pera' to tolu mpulu' mpepa’, pat' na'uli: "Mojeko'-ama! Mpobalu'-
a-kuna tauna to uma masala', alaa-na rahuku' mate-i!" Ratompoi'-i: "Napa
ki'uli' kai"! Iko moto-kowo pue' sala"" Ngkai ree, Yudas mpetadi doi
tohe'e hi rala Tomi Alata'ala, pai'-i hilou mengkahunca'. Imam
pangkeni mpotima' doi toe, pai' ra'uli: "Doi toi, doi posula' raa'. Ntuku'
atura agama, doi to hewa tohe'e uma ma'ala rapuna' hi rala peti' pompunaa'

doi pepue' hi Tomi Alata'ala." Hibalia-mi pohawa'-ra, doi toe ra'oli-ki
tana' to rahanga' Tana' Topobabehi Kura, bona tana' toe rapontanai-raka
tauna to bela-ra to Yahudi. Toe pai' tana' toe rahanga' Tana' Raa' duu’

tempo toi. Hante babehia-ra toe, madupa'-mi napa to nalowa nabi



Yeremia owi, hewa toi moni-na: "Ntuku' ada to Israel, oli hadua batua tolu
mpulu' doi pera'. Jadi', ra'ala'-mi tolu mpulu' doi pera' toe, pat'
ra'oli-ki tana' topobabehi kura. Tohe'e majadi' ntuku' hawa' Pue' Alata'ala hi
aku'." Ane Yesus we'i, karakeni-na hi Gubernur Pilatus, mokore-1 hi
nyanyoa-na. Pilatus mpekune'-i: "Ha Iko mpu'u-mi Magau' to Yahudi-e?"
Na'uli' Yesus: "Wae mpu'u, hewa to nu'uli' tetu." Imam pangkeni pai’
totu'a to Yahudi mpodulu mpakilu-i. Aga uma-i winihi. Toe pat'
Pilatus mpo'uli'-ki Yesus: "Ha uma nu'epe1 hawe'ea to rapakilu-kokoe?"
Uma hamelaa nahono' Yesus, alaa-na napokakonce lia Gubernur.
Butu eo bohe Paskah, Gubernur biasa mpobahaka hadua tauna to
ratarungku', ba hema konoa ntodea. Jadi', mpae toe, ria hadua to
ratarungku' to ra'inca lia ntodea. Hanga'-na Yesus Barabas. * Yesus
Barabas. Hi rala kaworia' naskah kuno, te'uki': Barabas. Wae wo'o hi ayat
Jk Jad1', hi pohura-na Pilatus mpohurai kara-kara Yesus toe,
worl-mi tauna morumpu. Mepekune' Pilatus mpekune'-ra: "Hema to
nipokono kubahaka-kokoi mpae tohe'i? Yesus Barabas, ba Yesus to

rahanga' Kristus-di?" Pilatus mpo'uli' hewa toe, apa' na'inca ka'uma-
na-hawo masala'-1 Yesus; pangkeni to Yahudi mpotonu Yesus hi hi'a apa'
kamohingi'-ra-wadi. Nto'u pohura-na Pilatus hi pohuraa pobotuhia

toe, rata suro ngkai tobine-na to mpo'uli'-ki: "Neo'-konae' nuhuku'-i tauna
to uma masala' tetui! Apa' ngkai Hi'a alaa-ku mo'ompo' to mekoroi' bengi
ngone-¢." Aga imam pangkeni pai' totu'a to Yahudi, kaliliu moto-ra
mpo'ukert' ntodea, ra'uli'-raka: "Perapi'-koi h1 Gubernur bona Barabas
nabahaka, pai' Yesus to nahuku' mate!" Jadi', mepekune' Gubernur
Pilatus hi ntodea, na'uli: "Ngkai hira' rodua tohe'i, hema to nipokono
kubahaka-kokoi1?" Ratompoi': "Barabas!" Napekune' tena Pilatus:
"Ane wae, kupopai-imi Yesus to rahanga' Kristus?" Metompoi'-ra omea:
"Raparika'-i!" Mepekune' tena-i-pidi Pilatus: "Hiaa' napa sala'-na?"
Rapesukui lau-mi mejeu’: "Parika'’-imi!" Ka'omea-na nahilo Pilatus
uma-pi ria kalaua-na mpololitai-ra, apa' kameroo-rodoa' lau-ramo. Toe pai'
na'ala' ue napowano hi nyanyoa ntodea pai' na'uli: "Mowano-a! Bona
nihilo, ka'uma-na-kuwo kugalo kanipatehi-na tau toii! Koi' moto-koiwo to
mpotangku." Metompoi' ntodea, ra'uli’: "Io', kai' moto-kaiwo part'



hante muli-kai to mpokolo kamate-na." Ngkai ree, nabahaka-miraka
Barabas, pai' nahubui tantara-na mpoweba' Yesus. Oti toe natonu-miraka
bona raparika'. Oti toe, tantara Gubernur mpokeni Yesus mesua' hi
rala tomi Gubernur, pai'-ra mpokio' hawe'ea doo-ra tumai mpotipuhi-i.

Raroncu-ki pohea-na pai' rapasuai'-i baju to mperelei to hewa baju
magau'. Rababehi hameha' songko ngkai walaa to morui to hewa
songko magau', pai' rasongkoi-ki. Rawai' wo'o-1 lua' hameha' hi pale
ka'ana-na, hewa lua' to nakamu magau', pai'-ra mowingkotu' hi nyanyoa-na,
ra'uli': "Wort' tabe, Magau' to Yahudi!" Ra'uelikui-1 pai' ra'ala' lua' to
hi pale-na rapao'-ki woo'-na. Ka'oti-na rapopo'ore' hewa toe,
raroncu-mi baju to rabajui-ki we'i pai' ra'uncoi' nculii'-1 pohea-na moto-mi.
Oti toe rakeni-imi hilou hi mali ngata bona raparika'. Hi lengko ohea
hirua'-ra hante hadua tauna to rahanga' Simon to Kirene. Tantara to Roma
mpewuku Simon toe mpopaha'a kaju parika'-na Yesus. Uma mahae
rata-ramo hi po'ohaa’ to rahanga' Golgota, batua-na Bulu' Banga'woo'.

Hi ree, Yesus rapopo'inui anggur to ragalo hante pokuli' to mopai'.
Ka'oti-na napemita, oja'-i mpo'inu. Raparika'-imi, pai' pohea-na
rabagi-bagi hante ntene' undi hewa pompenoa'-ra. Oti toe,
mohura-ramo hilau mojaga. Hi kaju parika'-na hi lolo woo'-na
rapataka' hampepa' papan. Hi papan toe te'uki' napa to rapakilu-ki Yesus,
hewa toi moni-na: cTOI-MI YESUS MAGAU' TO YAHUD Ria
wo'o rodua toperampaki raparika' dohe-na, hadua mali ka'ana-na hadua
mali ki'ti-na. Tauna to liu hi ree, ngkololi-ra mpopo'ore'-i,
ra'uli: "Nu'uli-kona mpogero-ko Tomi Alata'ala pai' nuwangu nculit'
rala-na tolu eo! Ane Ana' Alata'ala mpu'u-ko, tulungi woto-nu moto!
Mana'u-moko ngkai kaju parika' tetu!" Wae wo'o imam pangkent,
guru agama pai' totu'a to Yahudi mpopo'ore'-1, ra'uli': "Tau ntani'-na
natulungi-ramo, woto-na moto-p1 uma nakulei' ntulungi. Hiaa' bo Hi'a he'e
Magau' to Israel! Agina mana'u-i ngkai kaju parika'-na toe, pai' lako'
tapangala'-1. Ncarumaka Alata'ala-i, pai' na'uli' Ana' Alata'ala-i. Mai
tahilo Alata'ala mpobahaka-i, ane dota-1." Ntahawe' toperampaki to
raparika' dohe-na, meruge' wo'o-ra-rawo mporuge'-1 hewa toe.

Tebua'-mi eo, muu-mule' mobengi hobo' hi ngata toe rala-na tolu jaa.



Jaa tolu ncimonou', mekio'-imi Yesus napasimuku mpo'uli’: "Alata'ala-ku!
Alata'ala-ku! Napa pai' nupalahii-a?" Hi rala basa Yahudi: "Eli! Eli! Lama
sabakhtani?" Ba hangkuja dua to mokore mohu' hi kaju parika'-na
mpo'epe pe'au-na toe, ra'uli: "Epe, mpokio' nabi Elia-1!" Ria hadua
to mokeno hilou mpo'ala' hampu'u wunga to hewa lomo', nabangkahi hi
rala ue anggur to mo'onco, natu'u hi wuntu hompea pai' napopoju'ui-ki
Y esus bona na'inu. Ria wo'o to mpo'uli: "Popea ulu, tahilo ba tumai
mpu'u-1 Elia mpotulungi-i." Oti toe me'au tena-1 Yesus napesukui,
pai' modupe'-mi inoha'-na. Nto'u toe, kain porini-olo' to tetoe hi rala
Tomi Alata'ala muu-mule' mobika' ntongo' ngkai lolo-na rata hi une'-na. Ria
wo'o linu, pai' watu bohe paheka'-heka'. Wori' daeo' mobea-mi, pai'
worl' tauna to monoa' ingku-ra owi rapotuwu' nculii', Ka'oti-na
Yesus tuwu' nculit', mehupa'-ra ngkai daeo'-ra, pai'-ra mesua'- hi ngata
Y erusalem, ngata to moroli' toe. Wori' tauna mpohilo-ra. Tadulako
tantara hante tantara-tantara doo-na to mpojaga Y esus, me'eka' lia-ramo
mpo'epe linu pai' mpohilo hawe'ea to jadi' toe. Ra'uli’: "Ana' Alata'ala
mpu'u-i-tawo'!" Hi ree, wori' wo'o tobine to menaa ngkawao. Hira'
toe tobine to mpotuku' pai' mpotulungi Y esus, ntepu'u ngkai pobago-na hi
tana' Galilea. Hanga'-na to hadua, Maria Magdalena. To hadua
wo'0o, Maria tina-na Yakobus pai' Yusuf. Pai' hadua wo'o tobine-na
Zebedeus. Neo' limpa-mi eo, tumai hadua tauna to mo'ua’ to ngkai
ngata Arimatea, hanga'-na Yusuf. Yusuf toei, topetuku' Yesus
wo'o-1-hawo. Hilou-1 hi Pilatus mperapi' woto Yesus. Pilatus
mpohubui tantara-na mpowai'-1 Yusuf woto-na Yesus. Na'ala'
mpu'u-mi, naputu' hante kain to bula, pai' napopoturu hi rala daeo'.
Daeo' toe, daeo' to bo'u-pidi, daeo' pomporodoa-na Yusuf moto, to ratowi
hi panapa bulu' watu. Oti toe, naluli' hameha' watu to bohe na'unca-ki daeo'
toe, pai'-1 malai-mi. Aga Maria Magdalena pai' Maria to ntani'-na,
mohura-ra hi mai hi mali daeo'. Kamepulo-na hi Eo Sabat,
imam-imam pangkeni pai' to Parisi hilou hangkaa-ngkania hi Pilatus,
ra'uli: "Tua Gubernur, kikiwoi lolita topebagiu toei ngone lou,
bula-na tuwu'-pidi na'uli': 'Kaliu-na tolu eo, tuwu' nculir'-a.' Jad1', toe
pai' kiperapi' bona Tua mpohubui tantara hilou mpojaga daeo'-na toe ria,



radongo lompe' duu'-na rata hi eo katolu-na, bona neo' ria loga ana'guru-na
lou mpanako woto-na. Ra'uli' mpai' hi ntodea tuwu' nculii'-1, duu'-na
worl-mi tauna to rabagiu. Helee, meliu lau-mi mpai' kawori' tauna to
mpotuku'-1 ngkai to mpotuku'-i bula-na tuwu'-pidi." Na'uli' Pilatus:
"Ria moto tantara. Keni-ramo hilou mpodongo daeo'-na hudupakulea'-ni."

Hilou mpu'u-ramo hi daeo'. Rasaa' watu po'unca-na, bona uma
ma'ala raderu’, pai' rahubui tantara mpodongo daeo' toe, bona neo' ria to
mpokabiboi.

Timpaliu-mi eo pepuea’, kako'ia-na mehupa' eo hi eo Mingku, Maria
Magdalena pai' Maria to ntani-na hilou mpokamata daeo'. Ncorobaa
ria linu bohe, apa' hadua mala'eka Pue' mana'u ngkai suruga tumai
mpoderu' watu po'unca daeo', pai'-i mohura hi lolo-na. Lence-na
mekiroi' hewa kila', pai' pohea-na bula ngehe. Tantara to mpodongo
hi ree, me'eka' lia-ramo, moridi'-ra, pai' uma-rapa tono mokore, hewa to
mate-ramo. Na'uli' mala'eka mpo'uli'-raka tobine toera: "Neo'-koi
me'eka’, ku'inca moto mpali'-koi Yesus to mate raparika'.

Uma-ipi-hana ria hi rehe'l. Tuwu' nculii-imi, hewa to na'uli'-kokoie wengi.
Mai hilo karatu'ua-na wengi. Wae-pi, hilou-mokoi pesahui, uli'-raka
ana'guru-na katuwu'-na nculii-mi. Hilou meri'ulu-i hi tana' Galilea. Hi
ria-damo mpat', pai'-1 nihilo. Kiwoi napa to ku'uli'-kokoi!" Rapesahui-
mi-rawo tobine toera malai ngkai daco'. Me'eka' moto-ra, aga goe' lia
wo'o-ra. Pokeno-rami hilou apa' doko' raparata to jadi' toe hi ana'guru-na
Yesus. Muu-mule' etu-imi Yesus mpohirua'-raka pai' natabe-ra.
Tumai-ramo mpomohui'-i, rakupui witi'-na pai' ranyompa-i. Na'ult'
mpo'uli-raka: "Neo' me'eka'! Hilou-mokoi, uli-raka ompi'-ku bona hilou-ra
hi Galilea, hi ria mpai' rahilo-a." Lingku'-ra tobine toera hilou, ba
hangkuja dua tantara to mpodongo daeo' hilou hi rala ngata, pai'-ra
mpoparata hi imam pangkeni hawe'ea to jadi' hi daeo' we'i.

Mohawa'-ramo imam pangkeni toera hante totu'a to Yahudi to ntani'-na.
Kabotu' lolita-ra, agina mpowai'-ra tantara wori' doi po'ompo wiwi-ra,
bona neo' ra'uli’ hilau. Ra'uli' imam pangkeni toera mpo'uli'-raka
tantara: "Uli-koi hewa toi: 'Mentongo' bengi ngone, topetuku' Yesus tumai



mpanako woto-na bula-kai leta'.' Ane na'epe Gubernur tohe'e,
kai'-damo mpololitai-i bona neo'-koi rapoo-popai.” Radoa-mi-rawo
tantara doi toe, pai' ra'uli' hewa to oti ratudui'-raka. Duu' rata hi eo tohe'i,
motote oa' lolita toe hi to Yahudi. Ana'guru-na Yesus to hampulu'
hadua toera hilou hi tana' Galilea, hi bulu' to natudo' ami'-raka Yesus.
Rahilo mpu'u-imi hi ria, pai' ranyompa-i. Aga ria wo'o tauna to
morara'-pidi nono-ra. Y esus mpomohui'-ra pai' na'uli-raka:
"Hawe'ea kuasa hi suruga pai' hi dunia' ratonu-maka. Jadi,
hilou-mokoi hi humalili' dunia', tudui' hawe'ea tauna jadi' topetuku'-ku.
Niu'-ra hi rala hanga' Alata'ala to Tuama, to Ana' pai' Inoha' Tomoroli'.
Tudui'-ramo mpotuku' hawe'ea to kuhawai'-kokoi. Kiwoi-koi:

rn

kudohei moto-koi duu'-na hi kahudua dunia'.



Markus

Tohe'i-mi Kareba Lompe', tutura katuwu'-na Yesus Kristus, Ana'
Alata'ala. Tutura-na ntepu'u ngkai karata-na Yohanes Topeniu'.
Karata-na Yohanes toei, telowa ami'-mi hi rala sura nabi Yesaya. Hante
wiwi nabi, Alata'ala mpo'uli'-ki Ana'-na hewa toi: "Hi'a to1-mi suro-ku,
kuhubui-1 meri'ulu ngkai Iko, bona mporodo ohea-nu." "Mekio'-i hi
papada to wao', na'uli: 'Neo' rata-imi Pue'! Porodo ami'-miki ohea-na.
Nipakalempe ami'-mi ohea to natara mpai'.' " Hewa to ra'uki' toe,
mehupa' mpu'u-imi Yohanes Topeniu' hi papada to wao'. Mpoparata-i
Lolita Alata'ala hi ntodea, na'uli': "Medea-mokoi ngkai jeko'-ni, pai' kana
tumai-koi kuniu' bona Alata'ala mpo'ampungi jeko'-ni." Wori' tauna to
hilou hi papada to wao' doko' mpo'epe lolita-na Y ohanes. Ria-ra ngkai
ngata Yerusalem pai' ngkai hawe'ea ngata hi tana' Yudea. Hilou-ra
mpangaku' jeko'-ra, pai' naniu'-ra hi ue Yordan, tanda kamedea-ra ngkai
jeko'-ra. Pohea-na Y ohanes rababehi ngkai wulu porewua to rahanga'
unta. Salepe'-na ngkai kuliba. *1:6 Pohea-na Yohanes toe hewa pohea
nabi Elia owi; hilo 2Raj. 1:8.* Koni'-na lari pai' ue wani. Mpopalele-i
kareba toi: "Ngkabokoa' ngkai aku', tumai mpai' to meliu kuasa-na ngkai
aku'. Bangku' mowilingkudu mpobongka koloro sapatu'-na, uma-a-kuwo
natao. Aku' mponiu'-koi hante ue tanda kamedea-ni ngkai jeko'-ni. Aga
Hi'a mpai' mponiu'-koi hante Inoha' Tomoroli'." Rala-na ha'eo, Yesus
me'ongko' ngkai ngata Nazaret hi tana' Galilea, tumai mpopeniu' hi
Yohanes. Yohanes mponiu'-1 hi ue Yordan. Wae ka'oti-na raniu,
mencore-imi ngkai ue, pai' mpohilo-imi langi' mobea pai' Inoha' Tomorolt'
mana'u tumai molence mpo-danci mangkebodo hompo hi Hi'a.

Alata'ala mololita ngkai langi' mpo'uli'-ki: "Iko toi-mi Ana'-ku to kupe'ahi'.
Iko-mi to mpakagoe' nono-ku." Oti toe, Inoha' Tomoroli' mpakeni
Yesus lou hi papada to wao'. Opo' mpulu' eo-1 hi ria. Bula-na hi
papada toe, Magau' Anudaa' mposori-i. Binata to me'ila dohe-na, part'
mala'eka mpomawai-i. Ko'ia mahae ngkai ree, Yohanes Topeniu'
rahoko' pai'-i ratarungku'. Nto'u toe, hilou-imi Yesus hi tana' Galilea, pai'-1
mpopalele Kareba Lompe' to ngkai Alata'ala, na'uli: "Neo' rata-mi



tempo-na Alata'ala jadi' Magau' hi dunia'! Medea-mokoi ngkai jeko'-ni,
pangala'-mi Kareba Lompe"." Bula-na momako' hi wiwi' rano Galilea,
mpohilo-i rodua tauna. Hanga'-ra: Simon hante Andreas ompi'-na. Nto'u
toe, bula-ra mebau' hi rano mojala', apa' toe-mi-rawo bago-ra. Yesus
mpo'uli-raka: "Mai-mokoi ntuku'-a! Uma-pokoi mebau' mpali' uru. Ngkai
wae lau, kuwai'-koi pobago mpotudui' tauna mepangala' hi Aku'."
Karapalahii-nami jala'-ra, pai' ntepu'u eo toe mpotuku' Y esus-ramo.
Napaliliu-mi Yesus momako', ko'ia molaa ngkai ree mpohilo wo'o-imi
rodua to ntali ompi": Yakobus pai' Yohanes, ana'-na Zebedeus. Hira' toe,
bula-ra mpokolompehii jala'-ra hi rala sakaya. Nakio'-ramo
mpotuku'-1. Jadi', rapalahii-mi tuama-ra hi rala sakaya hante tauna to
dohe-ra to ngkoni' gaji', pai' mpotuku' Yesus-ramo. Ngkai ree, Yesus
hante topetuku'-na hilou hi ngata Kapernaum. Hi eo pepuea' to Yahudi,
mesua'-imi hi rala tomi posampayaa pai' natepu'u-mi metudui'.
Konce-ramo tauna to mpo'epe tudui'-na. Apa' uma-i metudui' hewa
guru-guru agama. Petudui'-na, hewa tauna to mokuasa mpu'u. Nto'u
toe, ria hadua tauna to nahawi' anudaa', mesua' wo'o-i-hawo hi tomi
posampayaa toe, pai'-i mejeu’: "Ee Yesus to Nazaret! Doko' nupopai-
dakaie? Ba doko' nuropuhi-dakaie? Ku'inca moto-kole, ka'lko-na Suro to
moroli' ngkai Alata'ala-e." Y esus mpo'uli-ki anudaa' toei:
"Ngkaba'i-ko! Palai-ko ngkai tauna tetui!" Tauna toei moridi' sabana
anudaa', pai'-1 me'au, pai' malai-mi anudaa' to mpohawi'-1. Konce
omea-ramo tauna to mpohilo, alaa-na momepololitai-ramo ra'uli’: "Uma
mowo-¢'!l Toi-e tudui' to bo'u, ria mpu'u baraka'-na! Mpopalai-i anudaa', bo
ratuku' mpu'u-diki-hana hawa'-nae!" Ngkai ree, kamolele-nami
kareba to mpotompo'wiwi Yesus hobo' hi tana' Galilea. Kanculii'-ra
Yesus hante ana'guru-na ngkai tomi posampayaa toe, hilou-ramo hi
tomi-ra Simon pai' Andreas. Yakobus pai' Yohanes hilou wo'o dohe-ra.
Hi ria, piniana-na Simon tobine ntora turu apa' ngkelengi'-i.
Rapesahui mpo'uli'-ki Yesus kapeda'-na. Ngkai ree, hilou-imi Yesus
hi poturua-na, nakamu pale-na pai' napopemata-i. Ncaliu mo'uri'-imi, pai'-i
mpolayani-ra. Ncimonou' toe, limpa-mi eo, wori' tauna tumai hi
Yesus mpokeni hawe'ea to peda' ba to nahawt' seta. Wori' pue' ngata



tumai morumpu hi berewe tomi Simon. Worti' tauna to napaka'urt'
ngkai haki'-ra to wori' nyala. Wori' wo'o seta to mpesuai' tauna napopalai.
Aga seta toera, uma-ra napiliu mololita, apa' ra'inca moto kaHi'a-na Ana'
Alata'ala. Kamepulo-na parabaja-pidi, memata-imi Yesus pai'-1 malai
ngkai ngata hilou hi kawaoa'-na, lou mosampaya. Simon hante
doo-na hilou mpali'-1. Kararua'-na, ra'uli'-ki: "Wort' tauna mpali'-ko
Guru." Na'uli-raka: "Hilou-tamo hi ngata ntani'-na to mohu' bona
mpokeni Lolita Alata'ala hi ria wo'o-a. Apa' toe-mi patuju-ku tumai hi
dunia"." Ngkai ree, kahilou-nami Yesus hante ana'guru-na mpokeni
Lolita Alata'ala hi hawe'ea ngata hi tana' Galilea. Metudui'-1 hi rala
tomi-tomi posampayaa, pai'-i mpopalai seta to mpesuai' tauna. Ria
hadua tauna to mohaki' poko' rata hi Yesus. Powingkotu'-nami
mpopetulungi, na'uli: "Ane ma'ala, paka'uri'-a-kuwo!" Metumu'-mi
ahi'-na Yesus mpohilo-i. Toe pai' najama-i pai' na'uli'-ki: "Ma'ala moto,
kupaka'uri'-moko!" Hampinisi mata, moronto-mi haki'-na, mo'uri'-imi.
Oti toe, Yesus mpohubui-i hilou, na'uli'-ki: "Kutagi mpu'u-ko,
neo' nulolita h1 hema-hema napa to jadi' tohe'i-e. Hilou-moko ulu
mpopehuwu woto-nu hi imam, bona nahilo kamo'uri'-numi, pai' keni
pepue'-nu ntuku' parenta to te'uki' hi rala Atura Musa, bona monoa' hi
hawe'ea tauna kamo'uri'-nu mpu'u-mi." Ntaa' we'i, kahilou-na tauna
toel, ntora nalolita lau-mi hiapa-apa kanapaka'uri-na Yesus. Alaa-na,
Yesus uma-ipi bisa mesua' hi rala ngata apa' wort' rahi tauna mpotipuhi-i.
Mo'oha' hi mali ngata-i-damo hi kawaoa'-na. Aga nau' wae, uma oa' ria
kaputua-na tauna tumai ngkai wori' ngata doko' mpohirua'-ki.

Ba hangkuja kahae-na ngkai toe, Yesus nculii' hilou hi ngata
Kapernaum. Motolele-mi karia-na Yesus hi rala tomi, toe pai' wort'
tauna himuhu doko' mpohilo-i. Kahimuhu-ra toe, alaa-na bihi'-mi hi rala
tomi, rata-rata hi wobo' bihi' tauna. Naparata-raka Lolita Alata'ala.
Bula-na mololita tohe'e, tumai opo' tauna mpokowa' doo-ra to pungku.
Uma ria ohea-ra mpomohut' Yesus apa' bihi' rahi tauna. Toe pai' ngkahe'
tuka'-ramo hilou hi lolo tomi, ratangka' ata' to hintoto Yesus, pait' ra'ulu
doo-ra ntali ali-na hilou hi rala toma. Nabhilo Yesus kabohe



pepangala'-ra toe, na'uli'-mi hi topungku toei: "Ana'-ku, te'ampungi-mi
jeko'-nu." Ria wo'o-ra-rawo ba hangkuja dua guru agama Yahudi to
mohura hi rala tomi toe. Kedi' nono-ra mpo'epe lolita-na Yesus toe, ra'uli'
hi rala nono-ra: "Daho' rahi-i-hana tauna toei mololita hewa tetu! Ha
na'uli'-hana hibalia tuwu'-na hante tuwu'-na Alata'ala? Uma ria ntani'-na to
ma'ala mpo'ampungi jeko', hadua Alata'ala-wadi." Ntaa' na'inca
moto-di Yesus napa to hi pekiri-rae. Toe pai' na'uli'-raka: "Napa-di pat'
hewa tetu pekiri-nie? Aku' Ana' Man